
बेंगलुरु| बेंगलुरु के ब्रुकफील्ड 
स्थित एक आईटी कंपनी परिसर 
में संचालित डे-केयर सेंटर में 
बच्चों के साथ कथित दुर्व्यवहार 
के मामले में पुलिस ने पहली 
गिरफ्तारी की है। पुलिस ने एक 
महिला केयरटेकर को हिरासत में 
लिया है, जिसकी पहचान वायरल 
वीडियो में दिखाई देने वाली 
आरोपी के रूप में की गई है। इस 
मामले में पहले ही पांच महिला 
कर्मचारियों के खिलाफ प्राथमिकी 
दर्ज की जा चुकी है। आरोप है कि 
डे-केयर सेंटर में छोटे बच्चों के 
साथ अमानवीय व्यवहार किया 
गया। सामने आए वीडियो के बाद 
मामला चर्चा में आया और जांच 
शुरू हुई। पुलिस का कहना है कि 
मामले की विस्तृत जांच जारी है 
और अन्य आरोपियों की भूमिका 
भी खंगाली जा रही है।

बेंगलुरु डे-केयर मामले 
में एक महिला गिरफ्तार

पहला प्राइवेट ऑर्बिटल रॉकेट ‘विक्रम-1’ लॉन्च के लिए तैयार
भारत की स्पेस इकोनॉमी को मिलेगी नई उड़ान, 12 जुलाई से 4 अगस्त के बीच लॉन्च विंडो तय

मिशन का मुख्य उद्देश्य

निजी अंतरिक्ष उद्योग का नया अध्याय

पेज 1 एंकर स्टोरी

एजेंसी | नई दिल्ली

भारत का निजी अंतरिक्ष क्षेत्र एक 
ऐतिहासिक उपलब्धि की दहलीज 
पर खड़ा है। हैदराबाद स्थित स्पेस-
टेक कंपनी स्काईरूट एयरोस्पेस 
ने देश के पहले निजी ऑर्बिटल 
लॉन्च व्हीकल ‘विक्रम-1’ के पहले 
परीक्षण मिशन ‘मिशन आगमन’ के 
लिए 12 जुलाई से 4 अगस्त तक 
की लॉन्च विंडो घोषित की है। 
    यदि यह मिशन सफल रहता है 
तो भारत उन चुनिंदा देशों में शामिल 
हो जाएगा, जहां निजी कंपनियां स्वयं 
विकसित रॉकेट के जरिये उपग्रहों को 
पृथ्वी की कक्षा में स्थापित करने में 
सक्षम होंगी।
   स्काईरूट एयरोस्पेस के सह-
संस्थापक और मुख्य कार्यकारी 
अधिकारी पवन कुमार चंदाना का 
कहना है कि आने वाले वर्षों में 
अंतरिक्ष क्षेत्र में कृत्रिम बुद्धिमत्ता 

(एआई), 6जी संचार और तेज़ 
डेटा प्रोसेसिंग जैसी तकनीकें 
निर्णायक भूमिका निभाएंगी। उनका 
मानना है कि भविष्य में अंतरिक्ष 
तक पहुंचना पहले की तुलना में 
कहीं अधिक तेज़, किफायती और 
व्यावसायिक रूप से व्यवहार्य होगा। 
इससे भारत वैश्विक स्पेस इकोनॉमी 
में मजबूत स्थान बना सकेगा।
   करीब सात मंजिला ऊंचा विक्रम-1 
पूरी तरह भारत में विकसित ऑर्बिटल 
श्रेणी का रॉकेट है। इसे कम ऊंचाई 
वाली पृथ्वी की कक्षा (लो अर्थ 
ऑर्बिट) में लगभग 350 किलोग्राम 
तक के छोटे उपग्रह स्थापित करने 
के लिए डिजाइन किया गया है। इसमें 
कार्बन-कॉम्पोजिट संरचना, स्वदेशी 
3डी-प्रिंटेड इंजन और उन्नत प्रणोदन 
प्रणाली का उपयोग किया गया है। 
पहले परीक्षण मिशन का लक्ष्य 
लगभग 450 किलोमीटर की ऊंचाई 
पर उपग्रहों को स्थापित करना है।

मिशन का मुख्य उद्देश्य केवल 
उपग्रह प्रक्षेपण नहीं, बल्कि उड़ान 
के दौरान रॉकेट के हर चरण-
प्रणोदन, स्टेज सेपरेशन, गाइडेंस, 
नेविगेशन और नियंत्रण प्रणाली-के 
वास्तविक प्रदर्शन का डेटा जुटाना 
है। स्काईरूट का कहना है कि 
जमीन पर होने वाले परीक्षण 
उड़ान के वास्तविक अनुभव 

का विकल्प नहीं हो सकते। 
यही आंकड़े भविष्य में नियमित 
व्यावसायिक लॉन्च सेवाओं की 
नींव बनेंगे। भारत सरकार द्वारा 
हाल के वर्षों में अंतरिक्ष क्षेत्र को 
निजी कंपनियों के लिए खोलने 
के बाद स्काईरूट जैसी कंपनियों 
को नई गति मिली है। विशेषज्ञों 
का मानना है कि निजी क्षेत्र 

की भागीदारी से उपग्रह प्रक्षेपण 
सेवाओं में प्रतिस्पर्धा बढ़ेगी, 
लागत कम होगी और वैश्विक 
ग्राहकों के लिए भारत एक 
आकर्षक लॉन्च केंद्र बन सकेगा। 
इसी दिशा में देश 2033 तक 
लगभग 44 अरब डॉलर की स्पेस 
इकोनॉमी विकसित करने का लक्ष्य 
लेकर आगे बढ़ रहा है।

स्काईरूट पहले ही 2022 में सब-ऑर्बिटल रॉकेट 
विक्रम-एस का सफल प्रक्षेपण कर भारतीय निजी 
अंतरिक्ष उद्योग का नया अध्याय शुरू कर चुकी है। 
अब विक्रम-1 उस सफलता को ऑर्बिटल स्तर तक 
ले जाने की तैयारी में है। कंपनी भविष्य में पुन: प्रयोज्य 
(रीयूजेबल) रॉकेट विकसित करने और नियमित 
व्यावसायिक लॉन्च सेवा शुरू करने की भी योजना पर 
काम कर रही है, जिससे अंतरिक्ष तक पहुंच की लागत 

और कम हो सकेगी। विक्रम-1 का प्रक्षेपण सतीश 
धवन अंतरिक्ष केंद्र से किया जाएगा। हालांकि अंतिम 
लॉन्च तिथि मौसम, सुरक्षा मंजूरी और अंतिम तकनीकी 
परीक्षणों पर निर्भर करेगी। यदि मिशन सफल रहता है तो 
यह केवल स्काईरूट के लिए ही नहीं, बल्कि भारत के 
पूरे निजी अंतरिक्ष उद्योग के लिए मील का पत्थर साबित 
होगा और वैश्विक स्पेस मार्केट में भारतीय कंपनियों की 
भूमिका को नई पहचान देगा।

जयपुर| एंटी-टेररिज्म स्क्वॉड 
(एटीएस) की टीमों ने शुक्रवार 
सुबह राजस्थान के 20 से ज्यादा 
शहरों में छापेमारी की है। रेड 
पाकिस्तानी आतंकी शहजाद 
भट्टी से जुड़े लोगों को पकड़ने के 
लिए की गई है। छापेमारी में 28 
संदिग्धों को हिरासत में लिया गया 
है। बाड़मेर से एक युवक को भी 
गिरफ्तार किया गया है। एटीएस का 
दावा है कि भट्टी सोशल मीडिया 
प्लेटाफॉर्म के जरिए ऑनलाइन 
गेम, पैसों और गैंगस्टर ग्लैमर का 
लालच देकर युवाओं से दोस्ती 
करता है। उनसे संवेदनशील 
जगहों की फोटो मंगवाता है। भट्टी 
के चंगुल में ज्यादातर भारत-
पाकिस्तान सीमा से सटे जिलों के 
युवा फंस रहे हैं।

एटीएस ने 20 से ज्यादा 
शहरों में छापे, 28 काबू

एग्जीक्यूटिव एडिटर : नितिन उपमन्यु

              एजेंसी | नई दिल्ली

मेडिकल स्नातकोत्तर पाठ्यक्रमों में 
प्रवेश के लिए आयोजित होने वाली 
नीट-पीजी 2026 परीक्षा 30 अगस्त 
को कंप्यूटर आधारित (सीबीटी) 
मोड में देशभर के परीक्षा केंद्रों 
पर आयोजित की जाएगी। परीक्षा 
आयोजित करने वाली नेशनल बोर्ड 
ऑफ एग्जामिनेशंस इन मेडिकल 
साइंसेज (एनबीईएमएस) ने विस्तृत 
सूचना बुलेटिन जारी करते हुए 
आवेदन प्रक्रिया भी शुरू कर दी है। 
   आवेदन की अंतिम तिथि 21 जुलाई 
रात 11:55 बजे निर्धारित की गई है।   
इस वर्ष परीक्षा पैटर्न में महत्वपूर्ण 
बदलाव किया गया है। पहले जहां 
प्रश्नपत्र में 200 बहुविकल्पीय प्रश्न 
पूछे जाते थे, वहीं अब इनकी संख्या 
घटाकर 180 कर दी गई है। हालांकि 
परीक्षा की कुल अवधि 3 घंटे 30 
मिनट (210 मिनट) ही रहेगी। 
विशेषज्ञों का मानना है कि प्रश्नों की 
संख्या कम होने से प्रत्येक प्रश्न पर 
अभ्यर्थियों को अपेक्षाकृत अधिक 

समय मिलेगा, लेकिन प्रश्नों का स्तर 
और विश्लेषणात्मक प्रकृति पहले 
से अधिक चुनौतीपूर्ण हो सकती है। 
एनबीईएमएस के अनुसार परीक्षा 
के लिए सूचना बुलेटिन 1 जुलाई 
से उपलब्ध है। परीक्षा शहर की 
जानकारी 11 अगस्त को जारी की 
जाएगी, जबकि प्रवेश पत्र (एडमिट 
कार्ड) परीक्षा से पहले निर्धारित 
तिथि पर जारी होंगे। 
  परिणाम 30 सितंबर तक घोषित 
किए जाने की योजना है। इस बार 
परीक्षा केंद्रों के आवंटन की प्रक्रिया 
में भी बदलाव किया गया है। पहले 
की तरह 'पहले आओ, पहले पाओ' 
प्रणाली लागू नहीं होगी। इसके बजाय 
निर्धारित प्रक्रिया के तहत परीक्षा केंद्र 
आवंटित किए जाएंगे, ताकि सभी 
अभ्यर्थियों को अधिक संतुलित और 
पारदर्शी व्यवस्था मिल सके।
  नीट-पीजी देशभर के एमबीबीएस 
स्नातकों के लिए एमडी, एमएस, 
पीजी डिप्लोमा और डीएनबी जैसे 
स्नातकोत्तर चिकित्सा पाठ्यक्रमों में 
प्रवेश का प्रमुख माध्यम है।

नीट-पीजी 2026 की 
परीक्षा 30 अगस्त को
प्रश्नों की संख्या 200 से घटाकर 180 की गई

राम मंदिर चढ़ावा चोरी: एसआईटी ने जांच का दायरा बढ़ाया, चार्टर्ड अकाउंटेंट की भी ली जा रही मदद

छिपाई रकम का सुराग तलाशेगी पुलिस 
संघ ने कहा-दोषियों को कड़ी सजा िमले

टिन्नू यादव की भूमिका भी जांच

एसआईटी को रिपोर्ट सौंपने के लिए अतिरिक्त समय

ट्रस्ट पदाधिकारियों के खिलाफ कार्रवाई की मांग

               एजेंसी ̲| अयोध्या

श्रीराम जन्मभूमि मंदिर के चढ़ावे की 
चोरी की जांच अब निर्णायक चरण 
में पहुंचती दिख रही है। विशेष जांच 
दल (एसआईटी) और पुलिस ने 
मामले में गिरफ्तार आरोपी अविनाश 
शुक्ला से पूछताछ का दायरा बढ़ा 
दिया है। 
   जांच एजेंसियां अब उसे उन 
स्थानों पर ले जाने की तैयारी में हैं, 
जहां कथित तौर पर चोरी की रकम 
या उससे जुड़ी अन्य सामग्री छिपाई 
गई हो सकती है। साथ ही मंदिर ट्रस्ट 
से जुड़े वरिष्ठ पदाधिकारियों डॉ. 
अनिल मिश्रा और गोपाल राव से 
दोबारा विस्तृत पूछताछ की जाएगी। 
अधिकारियों का उद्देश्य घटनाक्रम की 
पूरी चेन, जिम्मेदारियों और धन के 
प्रवाह को स्पष्ट करना है।
   इस बीच चढ़ावा चोरी मामले 
को लेकर राष्ट्रीय स्वयंसेवक संघ 

(आरएसएस) ने शुक्रवार को 
पहली बार बयान दिया। सरकार्यवाह 
दत्तात्रेय होसबाले ने कहा- रामलला 
मंदिर में रखे दानपात्रों में जमा राशि 
की चोरी दुर्भाग्यपूर्ण है। इससे 
रामभक्तों की भावनाओं और 
श्रद्धा को आघात पहुंचा है। उनका 
भरोसा बचाना जरूरी है। स्पेशल 
इन्वेस्टिगेशन टीम (एसआईटी) 
जांच में जो भी दोषी पाए जाएंगे, 
उन्हें कठोर दंड मिलना चाहिए।
   दत्तात्रेय होसबाले ने कहा कि 
करोड़ों रामभक्तों के समर्पण, त्याग 
और बलिदान से भव्य राम मंदिर 
बना है। ट्रस्ट मंदिर के प्रबंधन और 
संचालन व्यवस्था में मौजूद सभी 
कमियों को दूर करने के लिए प्रभावी 
कदम उठाए। करोड़ों रामभक्तों की 
आस्था व विश्वास को बनाए रखने 
के लिए वित्तीय प्रबंधन, संचालन 
प्रणाली और व्यवस्था पूरी तरह 
पारदर्शी और धर्मसम्मत होनी चाहिए। 

जांच से जुड़े सूत्रों के अनुसार, पुलिस 
केवल चोरी की रकम की बरामदगी 
तक सीमित नहीं है, बल्कि यह भी 
पता लगाया जा रहा है कि धन का 
इस्तेमाल कहां और किस प्रकार किया 
गया। यदि आरोपी की निशानदेही पर 
नई बरामदगी होती है तो उससे पूरे 
मामले की कड़ियां और स्पष्ट हो 
सकती हैं। इसी कारण घटनास्थलों 
के अलावा अन्य संभावित ठिकानों 
का भी सत्यापन किया जा रहा है।
   एसआईटी ने एक सीए की मदद 
लेकर ट्रस्ट के वित्तीय रिकॉर्ड, चढ़ावे 
की गिनती, लेखा-जोखा और नकदी 
के मिलान की गहन पड़ताल शुरू की 
है। पिछले वर्षों के खातों का दोबारा 
ऑडिट कराने की प्रक्रिया भी आगे 
बढ़ाई जा रही है, ताकि किसी भी 
प्रकार की वित्तीय अनियमितता या 
रिकॉर्ड में अंतर की पुष्टि की जा 
सके। ट्रस्ट के पदाधिकािरयों से फिर 
पूछताछ हो सकती है।

मामले में एक अन्य आरोपी 
टिन्नू यादव की भूमिका भी 
जांच के केंद्र में बनी हुई 
है। जांच एजेंसियां यह पता 
लगाने का प्रयास कर रही 
हैं कि कथित तौर पर प्राण 
प्रतिष्ठा के बाद शुरू हुई 
गतिविधियों के दौरान उसे 

किस प्रकार आर्थिक लाभ 
मिला और क्या वह अकेले 
काम कर रहा था या किसी 
बड़े नेटवर्क का हिस्सा था। 
हालांकि इन पहलुओं पर 
अभी अंतिम निष्कर्ष सामने 
नहीं आया है और जांच 
जारी है।

उधर, जांच की गंभीरता को देखते हुए उत्तर प्रदेश सरकार ने 
एसआईटी को रिपोर्ट सौंपने के लिए अतिरिक्त समय दिया है। 
अब टीम विस्तृत जांच के बाद अपनी अंतिम रिपोर्ट निर्धारित 
समय सीमा के भीतर सरकार को सौंपेगी। अधिकारियों का 
कहना है कि रिपोर्ट में उपलब्ध साक्ष्यों, वित्तीय विश्लेषण और 
पूछताछ के आधार पर आगे की कानूनी कार्रवाई की सिफारिश 
की जाएगी।

मामले के तूल पकड़ने के बाद अयोध्या में राजनीतिक और 
सामाजिक प्रतिक्रियाएं भी सामने आई हैं। कुछ अधिवक्ताओं ने ट्रस्ट 
पदाधिकारियों के खिलाफ कार्रवाई की मांग करते हुए शिकायतें दी हैं, 
जबकि ट्रस्ट से जुड़े पक्षों का कहना है कि वे जांच में पूरा सहयोग 
कर रहे हैं और सच्चाई सामने आने का इंतजार कर रहे हैं। फिलहाल 
पूरे मामले में कई अहम सवालों के जवाब एसआईटी की अंतिम 
रिपोर्ट और पुलिस जांच पर निर्भर हैं। यह स्पष्ट है कि जांच अब 
केवल चोरी की रकम तक सीमित नहीं रह गई है, बल्कि चढ़ावे के 
प्रबंधन, लेखा प्रणाली और जिम्मेदारियों की भी व्यापक पड़ताल की 
जा रही है। ऐसे में आने वाले दिनों में इस मामले में और महत्वपूर्ण 
खुलासे होने की संभावना बनी हुई है।

अंडरपास में पानी भरने से फंसी टूरिस्ट बस 
देहरादून के 55 श्रद्धालुओं को बचाया गया
        समर न्यूज | पठानकोट

पंजाब के पठानकोट में लगातार 
बारिश के बीच बड़ा हादसा टल गया। 
देहरादून से माता वैष्णो देवी के दर्शन 
के लिए जा रही एक टूरिस्ट बस शहर 
के एक जलभराव वाले अंडरपास में 
फंस गई। बस में सवार करीब 55 
श्रद्धालुओं को समय रहते पुलिस, 
प्रशासन और स्थानीय लोगों की मदद 
से सुरक्षित बाहर निकाल लिया गया। 
घटना में किसी यात्री के हताहत होने 
की सूचना नहीं है।
   भारी बारिश के कारण अंडरपास 
में कई फीट तक पानी भर गया था। 
चालक ने बस निकालने का प्रयास 
किया, लेकिन वाहन बीच रास्ते में 
बंद हो गया। पानी का स्तर बढ़ने पर 
यात्रियों में कुछ देर के लिए अफरा-
तफरी मच गई। सूचना मिलते ही 
पुलिस और राहत दल मौके पर पहुंचे 
तथा एक-एक कर सभी श्रद्धालुओं 
को सुरक्षित बाहर निकाला गया।

राहत अभियान के दौरान स्थानीय 
लोगों ने भी प्रशासन का सहयोग 
किया। सभी यात्रियों को सुरक्षित स्थान 
पर पहुंचाने के बाद बस को निकालने 
के प्रयास किए गए। 
   प्रशासन ने बताया कि किसी भी 
श्रद्धालु को गंभीर चोट नहीं आई 
और सभी सुरक्षित हैं। इसके बाद 
श्रद्धालुओं की आगे की यात्रा के लिए 
वैकल्पिक व्यवस्था भी की गई।

{ जलभराव की स्थिति...
हाल के दिनों में पठानकोट में लगातार 
हो रही बारिश से कई निचले इलाकों 
और अंडरपासों में जलभराव की 
स्थिति बनी हुई है। शहर की कई 
सड़कें भी पानी में डूब गई हैं, जिससे 
यातायात प्रभावित हुआ है। प्रशासन 
ने लोगों से जलभराव वाले मार्गों से 
बचने व मौसम संबंधी सलाह का 
पालन करने की अपील की है।

अमरनाथ यात्रा: पहला जत्था कश्मीर पहुंचा 
भक्त बालटाल व पहलगाम के लिए रवाना

पीएम की अपील- पांच संकल्प अपनाएं

बाबा बर्फानी के दर्शन शुरू, प्रशासन ने सुरक्षा, स्वास्थ्य और यात्री सुविधाओं के किए व्यापक इंतजाम

बड़ा हादसा टला: वैष्णो देवी जा रहे थे श्रद्धालु, पुलिस व लोगों की मदद से सफल रेस्क्यू

           एजेंसी। श्रीनगर/जम्मू

श्री अमरनाथ यात्रा 2026 का शुभारंभ 
हो गया है। जम्मू के भगवती नगर 
यात्री निवास से रवाना हुए 4,822 
श्रद्धालुओं का पहला जत्था शुक्रवार 
को कश्मीर घाटी पहुंच गया। काजीगुंड 
स्थित नवयुग सुरंग पार करते ही 
पुलिस, प्रशासन और स्थानीय लोगों 

ने श्रद्धालुओं का फूल बरसाकर और 
मालाएं पहनाकर स्वागत किया। इसके 
बाद यात्री बालटाल और पहलगाम के 
आधार शिविरों के लिए रवाना हुए, 
जहां से उन्होंने बाबा बर्फानी की पवित्र 
गुफा की ओर यात्रा शुरू की।
   इससे पहले जम्मू-कश्मीर के 
उपराज्यपाल मनोज सिन्हा ने भगवती 
नगर से पहले जत्थे को हरी झंडी 

दिखाई। यात्रा के दौरान पूरे मार्ग पर 
बहुस्तरीय सुरक्षा व्यवस्था लागू की 
गई है। संवेदनशील क्षेत्रों में अतिरिक्त 
सुरक्षा बलों की तैनाती, ड्रोन निगरानी, 
सीसीटीवी कैमरे, आरएफआईडी 
ट्रैकिंग और क्विक रिस्पांस टीमों 
की व्यवस्था की गई है, ताकि यात्रा 
सुरक्षित और सुचारु रूप से संचालित 
हो सके। 57 दिनों तक चलने वाली 

यह यात्रा 28 अगस्त को संपन्न होगी। 
श्रद्धालु पारंपरिक पहलगाम मार्ग या 
अपेक्षाकृत छोटे लेकिन अधिक कठिन 
बालटाल मार्ग से पवित्र गुफा तक 
पहुंच सकते हैं। 
   प्रशासन ने दोनों मार्गों पर चिकित्सा 
शिविर, आपातकालीन सेवाएं, मौसम 
की निगरानी और यात्री सहायता केंद्र 
स्थापित किए हैं।

इस अवसर पर प्रधानमंत्री नरेंद्र मोदी ने श्रद्धालुओं को शुभकामनाएं देते 
हुए उनसे स्वच्छता, पर्यावरण संरक्षण, सुरक्षा नियमों के पालन, स्थानीय 
अर्थव्यवस्था को बढ़ावा देने और राष्ट्र सेवा से जुड़े पांच संकल्प अपनाने की 
अपील की। उन्होंने यात्रा के सफल संचालन में लगे सुरक्षा बलों, प्रशासन और 
स्वयंसेवकों के प्रयासों की भी सराहना की। अधिकारियों के अनुसार, मौसम पर 
लगातार नजर रखी जा रही है और यात्रा को लेकर सभी आवश्यक व्यवस्थाएं 
सक्रिय हैं। प्रशासन ने श्रद्धालुओं से निर्धारित दिशा-निर्देशों का पालन करने और 
केवल अधिकृत मार्गों का ही उपयोग करने की अपील की है। यात्रा के पहले दिन 
श्रद्धालुओं में उत्साह और धार्मिक आस्था का माहौल देखने को मिला, जबकि 
स्थानीय लोगों ने भी पारंपरिक आतिथ्य के साथ यात्रियों का स्वागत किया।

              समर न्यूज | पंचकुला

हरियाणा के पंचकूला में एक स्पोर्ट्स 
कंपनी से करीब 3.50 करोड़ रुपये की 
कथित ठगी का मामला सामने आया 
है। आरोप है कि आरोपी ने ओलिंपिक 
स्वर्ण पदक विजेता नीरज चोपड़ा के 
साथ अपनी तस्वीरों और खेल जगत 
में कथित प्रभाव का इस्तेमाल कर 
कंपनी का भरोसा जीता। 
   इसके बाद उसने सरकारी स्तर पर 
वित्तीय सहायता और बड़े खेल प्रोजेक्ट 
दिलाने का दावा करते हुए करोड़ों रुपये 
अपने कब्जे में ले लिए। पुलिस में दर्ज 
शिकायत के अनुसार, आरोपी ने खुद 
को खेल क्षेत्र से गहराई से जुड़ा और 
प्रभावशाली व्यक्ति बताया। 
   उसने दावा किया कि वह स्पोर्ट्स 
इंफ्रास्ट्रक्चर और खिलाड़ियों से जुड़े 
प्रोजेक्ट के लिए सरकारी एजेंसियों 
से फंड स्वीकृत करा सकता है। इसी 
भरोसे में कंपनी के प्रतिनिधियों ने 
अलग-अलग चरणों में करीब ₹3.50 

करोड़ की राशि उसके बताए खातों में 
स्थानांतरित कर दी। बाद में न तो कोई 
प्रोजेक्ट आगे बढ़ा और न ही राशि 
वापस मिली, जिसके बाद पीड़ित पक्ष 
ने पुलिस का रुख किया। 
   कथित ठगी की रकम का कुछ 
हिस्सा आरोपी के भाई और पत्नी के 
बैंक खातों में भी स्थानांतरित किया 
गया। पुलिस अब इन बैंक खातों के 
लेनदेन, धन के प्रवाह और संबंधित 
दस्तावेजों की जांच कर रही है। 
आवश्यकता पड़ने पर दोनों से भी 
पूछताछ की जाएगी। जांच एजेंसियां 
यह भी पता लगा रही हैं कि इस मामले 
में अन्य लोग भी शामिल थे या नहीं।

नीरज चोपड़ा के साथ फोटो 
दिखा 3.50 करोड़ की ठगी



{पुलिस और आयकर 
विभाग ने शुरू की जांच

समर न्यूज | गुरदासपुर

पंजाब के गुरदासपुर जिले में पुलिस 
ने नियमित जांच अभियान के दौरान 
बिना नंबर प्लेट चल रही एक कार 
से करीब 62 लाख रुपये की नकदी 
बरामद की है। कार में सवार गुजरात 
के दो युवकों को हिरासत में लेकर 
पूछताछ की जा रही है। 
   प्रारंभिक पूछताछ में दोनों ने बताया 
कि वे सड़क मार्ग से श्रीनगर घूमने 
जा रहे थे, लेकिन बरामद नकदी के 
संबंध में कोई संतोषजनक दस्तावेज 
या वैध स्रोत प्रस्तुत नहीं कर सके। 
पुलिस के अनुसार, संदिग्ध वाहन को 
नाकाबंदी के दौरान रोककर तलाशी 
ली गई। जांच में कार के भीतर से 
बड़ी मात्रा में नकदी मिली। वाहन पर 
नंबर प्लेट नहीं होने के कारण पुलिस 

को पहले ही संदेह हुआ था। इसके 
बाद नकदी जब्त कर दोनों युवकों से 
पूछताछ शुरू की गई।
   अधिकारियों ने बताया कि मामले 
की सूचना आयकर विभाग और 
संबंधित एजेंसियों को भी दे दी गई 
है। अब यह जांच की जा रही है कि 
नकदी का स्रोत क्या है, इसे कहां ले 
जाया जा रहा था और क्या इसका 
संबंध किसी अवैध गतिविधि या 
हवाला जैसे मामलों से है। 
  ऐसी किसी गतिविधि की पुष्टि नहीं 
हुई है। पुलिस का कहना है कि जांच 
पूरी होने के बाद ही आगे की कानूनी 
कार्रवाई की जाएगी। यदि नकदी का 
वैध स्रोत साबित नहीं होता है, तो 
संबंधित कानूनों के तहत कार्रवाई की 
जाएगी। अधिकारियों ने लोगों से बड़ी 
राशि लेकर यात्रा करने की स्थिति में 
आवश्यक दस्तावेज साथ रखने की 
भी अपील की है।

एजेंसी | नई दिल्ली

चर्चित राजा रघुवंशी हत्याकांड 
में सुप्रीम कोर्ट ने मुख्य आरोपी 
सोनम रघुवंशी को मिली जमानत 
पर तत्काल रोक लगाने से इन्कार 
कर दिया। हालांकि अदालत ने 
मेघालय सरकार की चुनौती पर 
सुनवाई करते हुए मामले में नोटिस 
जारी किया और स्पष्ट किया कि 
यदि सोनम जेल से रिहा नहीं हुई 
होती तो वह जमानत आदेश रद्द 
करने पर विचार कर सकती थी। 
   चूंकि आरोपी पहले ही रिहा 
हो चुकी है, इसलिए फिलहाल उसे 
दोबारा जेल भेजने का अंतरिम 
आदेश नहीं दिया गया। सुप्रीम 
कोर्ट ने यह भी कहा कि जमानत 
रद्द करने की याचिका पर अंतिम 
सुनवाई के दौरान सभी कानूनी 
पहलुओं पर विस्तार से विचार 

किया जाएगा। मेघालय सरकार 
का तर्क है कि निचली अदालत 
के आदेश में गंभीर त्रुटियां हैं 
और हत्या जैसे गंभीर मामले में 
आरोपी को मिली राहत न्यायहित 
में नहीं है। दूसरी ओर, बचाव पक्ष 
ने दलील दी कि जमानत कानूनी 
प्रक्रिया के तहत दी गई है और उस 
पर तत्काल रोक लगाने का कोई 

आधार नहीं बनता। राजा रघुवंशी 
की हत्या के इस बहुचर्चित मामले 
में सोनम रघुवंशी पर पति की 
हत्या की साजिश रचने का आरोप 
है। सुप्रीम कोर्ट के ताजा आदेश 
के बाद फिलहाल उसकी जमानत 
बरकरार रहेगी, जबकि जमानत 
रद्द करने की मांग पर आगे सुनवाई 
जारी रहेगी।

दिल्ली में बड़े आतंकी हमले की साजिश नाकाम 
आईएसआई से जुड़े चार आरोपी किए गिरफ्तार

राजा रघुवंशी हत्याकांड: सुप्रीम कोर्ट ने सोनम 
रघुवंशी की जमानत पर रोक से किया इन्कार

समर न्यूज | पठानकोट

शहर के वार्ड नंबर-30 स्थित 
मोहल्ला कच्चे क्वार्टर में गुरुवार 
देर रात एक 33 वर्षीय युवक 
की तेजधार हथियारों से हत्या 
कर दी गई। सूचना मिलते ही 
थाना डिवीजन नंबर-2 की 
पुलिस, वरिष्ठ अधिकारी और 
फोरेंसिक टीम मौके पर पहंुची 
तथा घटनास्थल से साक्ष्य जुटाकर 
जांच शुरू कर दी।
   मृतक की पहचान गुलशन 
कुमार के रूप में हुई है। पुलिस 
के अनुसार, अज्ञात हमलावरों ने 
उस पर तेजधार हथियारों से हमला 
किया, जिससे उसकी मौक े पर 
ही मौत हो गई। प्रारंभिक जांच 
में हत्या के पीछे पुरानी रंजिश 
की आशंका जताई जा रही है, 
हालांकि पुलिस ने अभी किसी 
कारण की आधिकारिक पुष्टि 

नहीं की है। पुलिस ने बताया कि 
मृतक के खिलाफ पूर्व में कई 
आपराधिक मामले दर्ज रहे थे। 
हालांकि अधिकारियों का कहना है 
कि वर्तमान हत्या की जांच केवल 
उपलब्ध साक्ष्यों और तथ्यों के 
आधार पर की जा रही है।
   लोगों का कहना है कि मृतक का 
कुछ लोगों के साथ लंबे समय से 
विवाद चल रहा था। वार्ड के पार्षद 
राहुल ने भी बताया कि पहले भी 
उसके झगड़े हो चुके थे। उन्होंने 
घटना पर चिंता जताते हुए पुलिस 
से आरोपियों की शीघ्र गिरफ्तारी 
और उनके खिलाफ सख्त कार्रवाई 
की मांग की। पार्षद ने मृतक के 
परिजनों क ेप्रति संवेदना भी व्यक्त 
की। पुलिस ने शव को पोस्टमार्टम 
के लिए सिविल अस्पताल भेज 
दिया है। पोस्टमार्टम रिपोर्ट, 
फोरेंसिक जांच व अन्य साक्ष्यों के 
आधार पर कार्रवाई की जाएगी।

समर न्यूज | अहमदाबाद

गुजरात एटीएस ने आतंकवादी 
संगठन जैश-ए-मोहम्मद से जुड़े 
आठ आतंकियों को गुजरात और 
मध्य प्रदेश से पकड़ा है। सभी को 
अलग अलग जिलों से पकड़ा गया 
है। इनमें से दो की उम्र 18 और 19 
साल है। ये सभी गुजरात में जैश-
ए-मोहम्मद का एक एक्टिव नेटवर्क 
बनाने के लिए काम कर रहे थे, ताकि 
आतंकवादी गतिविधियों को अंजाम 
दिया सके। एटीएस ने इनसे पूछताछ 
शुरू कर दी है।
 जैश ए मोहम्मद पाकिस्तान का 
आतंकवादी संगठन है। इसे आतंकी 
मसूद अजहर ने साल 2000 में 
बनाया था। इस पर भारत समेत 
कई देशों में आतंकी हमलों को 
अंजाम देने के आरोप हैं। जैश का 
मुख्यालय पाकिस्तान के पंजाब 
प्रांत के बहावलपुर में है। ये संगठन 
पाकिस्तान के कई इलाकों में ट्रेनिंग 
कैम्प संचालित करता है।

{तीन विधायकों समेत 
करीब 50 नेताओं की बैठक; 
वड़िंग को प्रदेश अध्यक्ष 
बनाए रखने के फैसले पर 
पुनर्विचार की मांग
समर न्यूज | लुधियाना/चमकौर साहिब

पंजाब कांग्रेस में प्रदेश नेतृत्व को 
लेकर असंतोष खुलकर सामने आने 
लगा है। पूर्व मुख्यमंत्री एवं जालंधर 
से सांसद चरणजीत सिंह चन्नी ने 
अपने आवास पर तीन विधायकों 
सहित करीब 50 नेताओं की  
बैठक बुलाई। 
  बैठक में शामिल नेताओं ने 
कांग्रेस हाईकमान से प्रदेश अध्यक्ष 
अमरिंदर सिंह राजा वड़िंग को 
पद पर बनाए रखने के फैसले 
पर पुनर्विचार करने की मांग की। 
बैठक के बाद विधायक तृप्त 

राजिंदर सिंह बाजवा ने कहा कि 
उपस्थित नेताओं की राय है कि 
पंजाब में संगठन को मजबूत करने 
के लिए नेतृत्व में बदलाव पर विचार 
होना चाहिए। उन्होंने बताया कि यह 

मांग हाईकमान तक पहुंचाई जाएगी। 
दूसरी ओर, भाजपा के पंजाब 
अध्यक्ष केवल सिंह ढिल्लों ने कहा 
कि यदि चन्नी भाजपा में शामिल 
होना चाहें तो पार्टी उनका स्वागत 

करेगी। पार्टी सूत्रों के अनुसार, 
तरनतारन उपचुनाव और निकाय 
चुनावों में कांग्रेस की हार के बाद 
प्रदेश अध्यक्ष बदलने की चर्चा तेज 
हुई थी। बताया जाता है कि संगठन 

स्तर पर चरणजीत सिंह चन्नी के 
नाम पर भी विचार हुआ था, लेकिन 
अंततः राजा वड़िंग को ही प्रदेश 
अध्यक्ष बनाए रखने का फैसला 
लिया गया। वहीं चन्नी को चुनाव 
प्रचार समिति का चेयरमैन नियुक्त 
किया गया। माना जा रहा है कि इसी 
फैसले से उनका गुट असंतुष्ट है। 
   बैठक में विधायक तृप्त राजिंदर 
सिंह बाजवा, राणा गुरजीत सिह व 
काला ढिल्लों, पूर्व उपमुख्यमंत्री 
ओपी सोनी, पूर्व मंत्री भारत भूषण 
आशु, गुरकीरत सिह कोटली, 
पूर्व सांसद मोहम्मद सादिक, पूर्व 
विधायक गुरप्रीत सिह कांगड़, 
परमिंदर सिंह पिकी, नाजर सिह 
मानशाहिया, दविदर सिह घुबाया, 
बरिंदर सिंह ढिल्लों, दिनेश बस्सी, 
दलबीर सिंह गोल्डी और बलकौर 
सिंह सहित कई नेता मौजूद रहे।

{भाजपा महिला नेता की 
कार भी क्षतिग्रस्त; आरोपी 
निलंबित
{लोगों ने पीछा कर रोका, 
मेडिकल जांच के बाद 
विभाग ने तत्काल की 
कार्रवाई

समर न्यूज | जालंधर

पंजाब के जालंधर में नशे की हालत 
में वाहन चला रहे एक पुलिसकर्मी 
पर कई वाहनों को टक्कर मारन े
का आरोप लगा है। इस दौरान एक 
भाजपा महिला नेता की कार भी 
उसकी चपेट में आ गई। 
   घटना के बाद आरोपी मौक े
से भागने लगा, लेकिन स्थानीय 
लोगों और अन्य वाहन चालकों न े
उसका पीछा कर उसे पकड़ लिया 
और पुलिस के हवाले कर दिया। 
प्रारंभिक जानकारी के अनुसार, 

आरोपी पुलिसकर्मी तेज रफ्तार 
में वाहन चला रहा था। उसने 
रास्ते में एक के बाद एक कई 
वाहनों को टक्कर मार दी, जिससे 
सड़क पर अफरा-तफरी मच गई। 
प्रत्यक्षदर्शियों के मुताबिक, चालक 
की हरकतों से अन्य वाहन चालक 
भी खतरे में पड़ गए थे।   
    सूचना मिलने पर पुलिस मौक े
पर पहुंची और आरोपी को हिरासत 
में लेकर उसका मेडिकल परीक्षण 
कराया। प्रारंभिक जांच में उसके 

शराब के नशे में होने की पुष्टि 
होने के बाद विभाग ने तत्काल 
प्रभाव से उसे निलंबित (सस्पेंड) 
कर दिया। साथ ही पूरे मामले की 
विभागीय जांच भी शुरू कर दी 
गई है।
   पुलिस अधिकारियों ने बताया 
कि घटना में किसी के गंभीर रूप 
से घायल होने की सूचना नहीं 
है। क्षतिग्रस्त वाहनों का आकलन 
किया जा रहा है और शिकायतों 
के आधार पर कानूनी कार्रवाई 
आगे बढ़ाई जाएगी। अधिकारियों 
ने कहा कि कानून सभी पर समान 
रूप से लागू होता है। यदि जांच 
में पुलिसकर्मी की लापरवाही और 
नशे में वाहन चलाने के आरोप पूरी 
तरह साबित होते हैं, तो विभागीय 
कार्रवाई के साथ-साथ संबंधित 
कानूनी प्रावधानों के तहत भी 
कार्रवाई की जाएगी।

{वैश्विक छात्र वैज्ञानिक 
कार्यक्रम में पंजाब का  
करेंगी प्रतिनिधित्व

समर न्यूज | अमृतसर

पंजाब के लिए गर्व की बात है कि 
अमृतसर की एक छात्रा का चयन 
अंतरराष्ट्रीय ‘शक्तिसैट’ मिशन 
के लिए हुआ है। इस महत्वाकांक्षी 
परियोजना का उद्देश्य छात्रों की 
भागीदारी से विकसित किए जा 
रहे एक छोटे उपग्रह (सैटलेाइट) 
को भविष्य में चंद्रमा की कक्षा में 
भेजना है। 
   छात्रा अब इस वैश्विक 
वैज्ञानिक अभियान में पंजाब का 
प्रतिनिधित्व करेंगी और विभिन्न 
देशों के युवा शोधकर्ताओं व 
विशेषज्ञों के साथ मिलकर काम 
करेंगी। शक्तिसैट मिशन विज्ञान, 
प्रौद्योगिकी, इंजीनियरिंग और गणित 
(एसटीईएम) के क्षेत्र में छात्राओं 

और युवाओं की भागीदारी बढ़ाने 
की दिशा में एक अंतरराष्ट्रीय पहल 
माना जा रहा है। इस कार्यक्रम 
के तहत चयनित प्रतिभागियों को 
उपग्रह डिजाइन, अंतरिक्ष मिशन 
की योजना, डेटा विश्लेषण और 
आधुनिक अंतरिक्ष तकनीकों का 
प्रशिक्षण दिया जाएगा। इसके बाद 
वे मिशन के विभिन्न तकनीकी और 
अनुसंधान कार्यों में योगदान देंगे।
चयन प्रक्रिया में छात्रों की 

शैक्षणिक उपलब्धियों, विज्ञान एवं 
तकनीक में रुचि, नवाचार क्षमता 
और साक्षात्कार के प्रदर्शन को 
प्रमुख आधार बनाया गया। 
   छात्रा की इस उपलब्धि पर 
उनके शिक्षकों और परिवार ने 
खुशी जताई है। उनका कहना है 
कि यह सफलता पंजाब के अन्य 
विद्यार्थियों को भी अंतरिक्ष विज्ञान 
और अनुसंधान के क्षेत्र में आगे 
बढ़ने के लिए प्रेरित करेगी।

{महंगे कच्चे तेल की 
प्रोसेसिंग का दिया गया 
हवाला
{अप्रैल-जून में सरकारी तेल 
कंपनियों को 74,781 करोड़ 
रुपये का नुकसान

एजेंसी | नई दिल्ली

अंतरराष्ट्रीय बाजार में कच्चे तेल 
की कीमतों में हालिया गिरावट के 
बावजूद देश में पेट्रोल और डीजल 
की कीमतों में तत्काल राहत मिलने 
की संभावना कम है। 
   केंद्रीय पेट्रोलियम एवं प्राकृतिक 
गैस मंत्री हरदीप सिंह पुरी ने कहा 
है कि यदि वैश्विक स्तर पर कच्चे 
तेल की कीमतें अगले कुछ सप्ताह 
तक निचले स्तर पर स्थिर रहती हैं, 
तो पेट्रोल और डीजल के दामों की 
समीक्षा अगले दो से तीन महीनों में 
की जा सकती है। मंत्री ने बताया 
कि सार्वजनिक क्षेत्र की तेल 

विपणन कंपनियां अभी उस कच्चे 
तेल को रिफाइन कर रही हैं, जिसे 
पश्चिम एशिया में ईरान से जुड़े 
तनाव और युद्ध जैसी परिस्थितियों 
के दौरान ऊंचे दामों पर खरीदा 
गया था। 
  सामान्य तौर पर कच्चे तेल की 
खरीद से लेकर उसके रिफाइन 
होकर बाजार तक पहुंचने में करीब 

दो से ढाई महीने का समय लगता 
है। इसलिए अंतरराष्ट्रीय कीमतों 
में आई हालिया गिरावट का असर 
खुदरा ईंधन कीमतों पर तुरंत 
दिखाई नहीं देगा। 
  सरकार के अनुसार, अप्रैल से 
जून 2026 के दौरान सरकारी 
तेल विपणन कंपनियों को पेट्रोल, 
डीजल और रसोई गैस की बिक्री 

पर 74,781 करोड़ रुपये का 
नुकसान उठाना पड़ा। 
  यह नुकसान इसलिए हुआ 
क्योंकि वैश्विक बाजार में कच्चे 
तेल की कीमतें तेजी से बढ़ीं, 
जबकि घरेलू स्तर पर ईंधन की 
कीमतों में सीमित बढ़ोतरी की गई, 
ताकि उपभोक्ताओं पर महंगाई का 
अतिरिक्त बोझ न पड़े।

पठानकोट में तेजधार हथियारों से 
युवक की हत्या, पुलिस जांच शुरू

गुजरात-एमपी में जैश के 
आठ आतंकी पकड़े गए

पंजाब कांग्रेस में बढ़ी अंदरूनी कलह: चन्नी के आवास 
पर शक्ति प्रदर्शन, प्रदेश नेतृत्व पर फिर उठे सवाल

नशे में धुत पुलिसकर्मी ने भाजपा महिला नेता 
की कार समेत कई वाहनों को मारी टक्कर

एंटी अंतरराष्ट्रीय ‘शक्तिसैट’ मिशन के 
लिए अमृतसर की छात्रा का हुआ चयन

{दिल्ली-एनसीआर व पंजाब 
में कई ठिकानों पर मारे छापे

एजेंसी | नई दिल्ली

दिल्ली पुलिस की स्पेशल सेल ने 
राजधानी में बड़े आतंकी हमले 
की कथित साजिश को समय 
रहते नाकाम करते हुए पाकिस्तान 
समर्थित एक संदिग्ध आतंकी 
मॉड्यूल का भंडाफोड़ किया है। 
  इस मामले में चार आरोपियों 
को गिरफ्तार किया गया है। 
जांच एजेंसियों के अनुसार, 
आरोपी पाकिस्तान में बैठे कथित 
आईएसआई हैंडलर शहजाद भट्टी 
के संपर्क में थे और उसके निर्देश 
पर काम कर रहे थे। पुलिस के 
मुताबिक गिरफ्तार आरोपियों में 
तीन पंजाब और एक दिल्ली का 
निवासी है। इनके कब्जे से दो 

विदेशी पिस्तौल, नौ जिंदा कारतूस 
और पांच मोबाइल फोन बरामद 
किए गए हैं। 
  शुरुआती जांच में सामने 
आया है कि आरोपियों ने दिल्ली 
के कुछ पुलिस प्रतिष्ठानों और 
धार्मिक स्थलों की रेकी की थी। 
साथ ही ड्रोन के जरिए सीमा पार 
से हथियार और नशीले पदार्थ 
मंगाने के नेटवर्क से जुड़े होने के 
भी संकेत मिले हैं। स्पेशल सेल 
का कहना है कि खुफिया सूचना 
और तकनीकी निगरानी के आधार 
पर दिल्ली तथा पंजाब में संयुक्त 

कार्रवाई की गई, जिसके बाद 
इस मॉड्यूल का पर्दाफाश हुआ। 
पुलिस अब आरोपियों के अन्य 
सहयोगियों, विदेशी संपर्कों और 
वित्तीय लेनदेन की भी जांच कर 
रही है। 
  फिलहाल आरोपियों क ेखिलाफ 
संबंधित कानूनी धाराओं के तहत 
मामला दर्ज कर आगे की पूछताछ 
जारी है। अधिकारियों का कहना है 
कि समय पर हुई इस कार्रवाई से 
राजधानी और आसपास के क्षेत्रों 
में संभावित आतंकी वारदात को 
टालने में सफलता मिली है।

पेट्रोल-डीजल की कीमतों पर 2-3 माह बाद होगा फैसला

बिना नंबर प्लेट कार से 62 लाख 
की नकदी बरामद, दो हिरासत में

पश्चिम एशिया संकट के दौरान खरीदा गया महंगा क्रूड अभी हो रहा रिफाइन: हरदीप सिंह पुरी

रंधावा की अमित शाह से मुलाकात भी चर्चा में, बैठक में नेताओं ने हाईकमान से फैसले पर पुनर्विचार की अपील की
चंद्रमा की कक्षा में उपग्रह भेजने वाले अभियान में निभाएंगी अहम भूमिका

देश के कई राज्यों में लगातार हो रही बारिश बनी आफत
उज्जैन में मंदिर जलमग्न, लखनऊ में घरों में घुसा पानीधर्म कर्म

{गुजरात में सड़कें डूबीं, 
कई इलाकों में जनजीवन 
प्रभावित 
{मौसम विभाग ने अगले 
कुछ दिनों तक भारी बारिश 
का अलर्ट जारी किया

एजेंसी | नई दिल्ली

मानसून की सक्रियता के साथ देश 
के कई राज्यों में लगातार हो रही भारी 
बारिश ने जनजीवन अस्त-व्यस्त 
कर दिया है। मध्य प्रदेश, उत्तर प्रदेश, 
गुजरात, महाराष्ट्र और बिहार समेत 
कई राज्यों में जलभराव, नदी-नालों 
के उफान और यातायात बाधित होने 
की खबरें सामने आई हैं। भारतीय 
मौसम विज्ञान विभाग ने कई राज्यों 
के लिए भारी से अति भारी बारिश 
का अलर्ट जारी किया है।
   मध्य प्रदेश के उज्जैन में लगातार 
बारिश के बाद शिप्रा नदी का 
जलस्तर तेजी से बढ़ गया। रामघाट 
क्षेत्र के कई छोटे मंदिर और घाट 

पानी में डूब गए, जबकि प्रशासन 
ने लोगों से नदी किनारे जाने से 
बचने की अपील की है। कई निचले 
इलाकों में भी जलभराव की स्थिति 
बनी हुई है।
  उत्तर प्रदेश की राजधानी लखनऊ 
में मूसलाधार बारिश से कई 
कॉलोनियों और निचले इलाकों में 
घरों तक पानी पहुंच गया। 
  सड़कों पर जलभराव के कारण 
यातायात प्रभावित रहा और नगर 
निगम की टीमें जलनिकासी में जुटी 
रहीं। मौसम विभाग ने प्रदेश के कई 
जिलों में गरज-चमक के साथ भारी 
बारिश और वज्रपात की चेतावनी 
जारी की है।
  उधर गुजरात के कई शहरों और 
ग्रामीण इलाकों में भी तेज बारिश 
से सड़कें जलमग्न हो गईं। कुछ 
स्थानों पर निचले क्षेत्रों में पानी 
भरने से आवागमन प्रभावित हुआ। 
मौसम विशेषज्ञों के अनुसार, अगले 
कुछ दिनों तक गुजरात और मध्य 

प्रदेश में भारी बारिश का दौर जारी 
रह सकता है। प्रशासन ने लोगों से 
अनावश्यक यात्रा से बचने, नदी-
नालों के पास नहीं जाने और मौसम 

विभाग की सलाह का पालन करने 
की अपील की है। कई राज्यों में 
राहत एवं बचाव दलों को भी सतर्क 
रखा गया है।

समर न्यूज | दिल्ली

केंद्र सरकार ने भारत के विदेश सचिव 
विक्रम मिसरी के कार्यकाल को मार्च 
2027 तक बढ़ा दिया है।  1989 बैच 
के भारतीय विदेश सेवा अधिकारी 
विक्रम मिसरी ने जुलाई 2024 में 
विदेश सचिव का पद संभाला था। 
    अपने कार्यकाल के दौरान उन्होंने 
भारत की प्रमुख कूटनीतिक पहलों, 
पड़ोसी देशों के साथ संबंधों, जी-20 
के बाद की रणनीतिक पहल, वैश्विक 
साझेदारियों तथा बहुपक्षीय मंचों पर 
भारत की भूमिका को आगे बढ़ाने में 
महत्वपूर्ण जिम्मेदारी निभाई है। 
   सरकार का मानना है कि मौजूदा 
वैश्विक भू-राजनीतिक परिस्थितियों 
और कई महत्वपूर्ण द्विपक्षीय एवं 
बहुपक्षीय संवादों को देखते हुए विदेश 
मंत्रालय के शीर्ष नेतृत्व में निरंतरता 
बनाए रखना आवश्यक है। इसी 
उद्देश्य से उनके कार्यकाल को आगे 
बढ़ाया गया है। 

समर न्यूज | जालंधर

जालंधर में ईसाई समाज ने मशहूर 
पंजाबी सिंगर और गीतकार जानी 
के गाने ‘अप्सरा 2’ को लेकर ईसाई 
समुदाय ने भारी आपत्ति जताई है। 
समुदाय का आरोप है कि गाने के बोल 
से उनकी धार्मिक भावनाओं को ठेस 
पहुंची है और यह सीधे तौर पर चर्च 
का अपमान है। 
   ईसाई समुदाय के नेताओं ने जालंधर 
के पुलिस कमिश्नर को एक लिखित 
शिकायत सौंपकर जानी के खिलाफ 
सख्त कानूनी कार्रवाई करने की मांग 
की है। विवाद की मुख्य वजह जानी 
के गाने 'अप्सरा 2' की कुछ खास 
लाइनें हैं। गाने में जानी ने गाया हैकी 
लभदे लभदे चला गया मैं इक्क चर्च 
दे अंदर। धार्मिक नेताओं का कहना है 
कि पवित्र चर्च और वहां की प्रार्थना 
की तुलना 'अप्सरा' से करना बेहद 
आपत्तिजनक है।

विदेश सचिव विक्रम 
मिसरी का कार्यकाल 

मार्च 2027 तक बढ़ाया

पंजाबी सिंगर जानी के 
खिलाफ ईसाई समुदाय 
ने दर्ज कराई शिकायत

दिल्ली पुलिस की कार्रवाई में हथियार, कारतूस और मोबाइल बरामद

मेघालय सरकार की याचिका पर नोटिस जारी, आदेश में गंभीर त्रुटियां

हाईकमान के फैसले का सम्मान हो  
पूर्व विधायक कुलदीप सिंह वैद ने कहा कि कांग्रेस 
हाईकमान के फैसले का सभी नेताओं को सम्मान 
करना चाहिए। विधानसभा चुनाव की तैयारी 
करनी चाहिए। कार्यकारी प्रदेश अध्यक्ष संगत सिंह 
गिलजियां ने भी संगठन के निर्णय के साथ खड़े 
रहने की बात कही। इस बीच गुरदासपुर से कांग्रेस 
सांसद सुखजिंदर सिंह रंधावा ने नई दिल्ली में 
केंद्रीय गृह मंत्री अमित शाह से मुलाकात की। उनके 
साथ भाजपा के राज्यसभा सांसद तरुण चुघ भी 
मौजूद थे। रंधावा ने स्पष्ट किया कि यह मुलाकात 
पहले से तय थी और इसमें पंजाब की कानून-
व्यवस्था सहित राज्य से जुड़े मुद्दों पर चर्चा हुई। 

तेल भंडार को मजबूत करने की दिशा में काम: हरदीप सिंह पुरी
मंत्री ने कहा कि सरकार ने पश्चिम एशिया संकट के दौरान भी देश में 
ईंधन की आपूर्ति बाधित नहीं होने दी। साथ ही, रणनीतिक तेल भंडार को 
और मजबूत करने की दिशा में भी काम किया जा रहा है, ताकि भविष्य में 
वैश्विक संकटों का असर कम किया जा सके। ऊर्जा विशेषज्ञों का मानना 
है कि यदि अंतरराष्ट्रीय बाजार में कच्चे तेल की कीमतें लंबे समय तक 
मौजूदा स्तर पर बनी रहती हैं और भू-राजनीतिक तनाव नहीं बढ़ता, तो 
आने वाले महीनों में तेल कंपनियों पर वित्तीय दबाव कम होगा। इसके बाद 
सरकार और तेल विपणन कंपनियां खुदरा ईंधन कीमतों में राहत देने पर 
विचार कर सकती हैं। हालांकि फिलहाल सरकार ने किसी निश्चित तिथि 
या संभावित कटौती की घोषणा नहीं की है।

क्या हैं राजनीतिक मायने? 
चन्नी का शक्ति प्रदर्शन पार्टी हाईकमान तक अपनी 
राजनीतिक पकड़ और समर्थकों की संख्या का संदेश 
देने की कोशिश है। कुछ विशेषज्ञों का आकलन है 
कि यदि प्रदेश अध्यक्ष पद पर बदलाव नहीं होता, तो 
चन्नी समर्थक भविष्य में उन्हें कांग्रेस का मुख्यमंत्री 
चेहरा घोषित करने की मांग भी तेज कर सकते हैं। 
हालांकि इस संबंध में कांग्रेस हाईकमान की ओर से 
कोई आधिकारिक प्रतिक्रिया सामने नहीं आई है। बैठक 
में नेताओं ने वरिष्ठ नेताओं की एक समन्वय समिति 
बनाने का भी निर्णय लिया। कई नेताओं ने दावा 
किया कि कार्यकर्ताओं की भावनाओं को संगठनात्मक 
फैसलों में पर्याप्त महत्व नहीं मिला।

तकनीकी कौशल विकसित होगा
विशेषज्ञों का मानना है कि ऐसे अंतरराष्ट्रीय मिशन भारत के युवाओं को 
वैश्विक वैज्ञानिक समुदाय के साथ काम करने का अवसर प्रदान करते 
हैं। इससे न केवल तकनीकी कौशल विकसित होता है, बल्कि भविष्य में 
देश के अंतरिक्ष कार्यक्रमों के लिए भी प्रशिक्षित मानव संसाधन तैयार होते 
हैं। अंतरिक्ष विज्ञान में भारत की बढ़ती वैश्विक पहचान और निजी क्षेत्र 
की सक्रिय भागीदारी के बीच अमृतसर की इस छात्रा का चयन राज्य के 
लिए एक महत्वपूर्ण उपलब्धि माना जा रहा है। उम्मीद की जा रही है कि 
शक्तिसैट मिशन में उनकी भागीदारी आने वाले समय में पंजाब के अधिक 
छात्रों को विज्ञान और अंतरिक्ष अनुसंधान की ओर आकर्षित करेगी।

जम्मू। जम्मू-कश्मीर के गांदरबल जिले में शुक्रवार को केंद्रीय रिजर्व 
पुलिस बल (सीआरपीएफ) का एक वाहन सड़क से फिसल गया, 
जिससे उसमें सवार छह जवान घायल हो गए। यह हादसा सोनमर्ग 
सुरंग के निकट श्रीनगर-लेह राष्ट्रीय राजमार्ग पर हुआ। प्रारंभिक 
जानकारी के अनुसार, वाहन अचानक नियंत्रण खो बैठा और सड़क 
से नीचे की ओर फिसल गया। घटना की सूचना मिलते ही स्थानीय 
प्रशासन और सुरक्षा एजेंसियों की टीमें मौके पर पहुंचीं। घायल 
जवानों को तत्काल प्राथमिक उपचार दिया गया और बाद में उन्हें 
उपचार के लिए निकट स्थित गुंड स्थित सीआरपीएफ कैंप भेजा 
गया। अधिकारियों के मुताबिक सभी जवानों की हालत फिलहाल 
स्थिर है और किसी के गंभीर रूप से घायल होने की सूचना नहीं है। 
प्रारंभिक जांच में हादसे का कारण वाहन का सड़क पर फिसलना 
बताया गया है। हालांकि दुर्घटना के सटीक कारणों का पता लगाने 
के लिए जांच की जा रही है। अधिकारियों ने कहा कि आवश्यक 
औपचारिकताएं पूरी करने के साथ ही वाहन की तकनीकी स्थिति और 
सड़क की परिस्थितियों की भी समीक्षा की जाएगी।

जम्मू-कश्मीर में सीआरपीएफ वाहन सड़क से फिसला, 6 जवान घायल

{अदालत की 
टिप्पणी- अगर 
आरोपी रिहा नहीं हुई 
होती तो जमानत रद्द 
करने पर किया  
जाता विचार
{कोर्ट ने िफलहाल 
दोबारा जेल भेजने 
का अंतरिम आदेश 
नहीं दिया

कम उम्र में बालों का सफेद होना 
अब केवल बढ़ती उम्र का संकेत 
नहीं माना जाता। त्वचा एवं बाल रोग 
विशेषज्ञों का कहना है कि धूम्रपान, 
असंतुलित खानपान, लगातार तनाव, 
नींद की कमी और कुछ पोषक तत्वों 
की कमी भी समय से पहले बाल 
सफेद होने (प्रिमेच्योर ग्रेइंग) के 
प्रमुख कारण बन सकते हैं। 
   हाल के वर्षों में प्रकाशित कई 
चिकित्सा अध्ययनों में धूम्रपान और 
समय से पहले बाल सफेद होने 
के बीच स्पष्ट संबंध पाया गया 
है। विशेषज्ञों के अनुसार, सिगरेट 
के धुएं में मौजूद रसायन शरीर में 
ऑक्सीडेटिव स्ट्रेस बढ़ाते हैं, जिससे 
बालों को रंग देने वाली मेलानोसाइट 
कोशिकाएं प्रभावित हो सकती हैं। 
   इससे बालों में मेलेनिन का 
उत्पादन घटता है और बाल जल्दी 
सफेद होने लगते हैं। चिकित्सकों 
के मुताबिक आनुवंशिक कारण 

भी इसमें महत्वपूर्ण भूमिका निभाते 
हैं। यदि परिवार में माता-पिता या 
करीबी रिश्तेदारों के बाल कम उम्र 
में सफेद हुए हैं तो अगली पीढ़ी में 
भी इसकी संभावना बढ़ जाती है। 
हालांकि जीवनशैली से जुड़े कारक 

इस प्रक्रिया को और तेज कर सकते 
हैं। विशेषज्ञ बताते हैं कि लंबे समय 
तक मानसिक तनाव, अनियमित 
दिनचर्या और पर्याप्त नींद नहीं 
लेने से भी शरीर की कोशिकाओं र 
नकारात्मक प्रभाव पड़ता है, जिसका 

असर बालों के स्वास्थ्य पर दिखाई 
दे सकता है।
   पोषण विशेषज्ञों का कहना है कि 
शरीर में विटामिन बी12, फोलिक 
एसिड, आयरन, कॉपर, जिंक और 
विटामिन D की कमी भी समय से 

पहले बाल सफेद होने से जुड़ी हो 
सकती है। इसलिए भोजन में हरी 
पत्तेदार सब्जियां, मौसमी फल, 
दालें, साबुत अनाज, दूध और दुग्ध 
उत्पाद, अंडे, मेवे तथा बीज शामिल 

करना फायदेमंद माना जाता है। 
यदि किसी व्यक्ति में पोषक तत्वों 
की गंभीर कमी हो तो डॉक्टर की  
सलाह पर जांच और उचित उपचार 
कराना चाहिए।

धूम्रपान से समय से पहले सफेद हो सकते हैं बाल, खानपान भी बड़ी वजह
विशेषज्ञों का सुझाव, संतुलित आहार, पर्याप्त नींद और स्वस्थ जीवनशैली से कम किया जा सकता है खतरापेज 3 एंकर स्टोरी 

थायरॉयड संबंधी बीमारियों का खतरा
विशेषज्ञ यह भी बताते हैं कि थायरॉयड संबंधी बीमारियां, कुछ ऑटोइम्यून 
रोग और लंबे समय तक चलने वाली स्वास्थ्य समस्याएं भी बालों के रंग 
पर असर डाल सकती हैं। ऐसे मामलों में केवल घरेलू उपायों पर निर्भर रहने 
के बजाय विशेषज्ञ चिकित्सक से परामर्श लेना जरूरी है। यदि कम उम्र में 
अचानक बड़ी संख्या में बाल सफेद होने लगें या इसके साथ बाल झड़ने की 
समस्या भी बढ़ जाए, तो इसकी चिकित्सकीय जांच करानी चाहिए। देरी करन 
से आंखों की रोशनी पर भी असर पड़ सकता है।

नियमित व्यायाम, पर्याप्त पानी पीना जरूरी
बालों को स्वस्थ बनाए रखने के लिए धूम्रपान और तंबाकू उत्पादों से दूरी, 
नियमित व्यायाम, पर्याप्त पानी पीना, तनाव कम करने के उपाय अपनाना 
और सात से आठ घंटे की नींद लेना लाभकारी माना जाता है। विशेषज्ञ इस 
बात पर भी जोर देते हैं कि बाजार में उपलब्ध बिना वैज्ञानिक प्रमाण वाले 
चमत्कारी तेल, सप्लीमेंट या दवाओं के दावों पर आंख मूंदकर भरोसा नहीं 
करना चाहिए। संतुलित आहार, स्वस्थ जीवनशैली और आवश्यकता पड़ने 
पर चिकित्सकीय सलाह ही समय से पहले बाल सफेद होने की समस्या से 
निपटने का सबसे सुरक्षित और प्रभावी तरीका माना जाता है।

{सरकार बोली- केन-बेतवा लिंक की 
सभी प्रक्रियाएं  कानून के दायरे में

देश की पहली अंतर-नदी जोड़ो 
केन-बेतवा लिंक परियोजना एक 
बार फिर कानूनी और पर्यावरणीय 
विवादों के केंद्र में आ गई है। 
   करीब 45 हजार करोड़ रुपये 
की इस महत्वाकांक्षी परियोजना को 
लेकर पर्यावरण कार्यकर्ताओं और 
कुछ विशेषज्ञों ने आरोप लगाया है 
कि परियोजना से जुड़ी कई वैधानिक 
मंजूरियों की समय-सीमा समाप्त हो 
चुकी है और कुछ हिस्सों में अंतिम 
वन स्वीकृति (स्टेज-2 फॉरेस्ट 
क्लीयरेंस) मिलने से पहले ही 
निर्माण गतिविधियां शुरू कर दी गई 
हैं। इस मुद्दे को लेकर न्यायिक और 
प्रशासनिक स्तर पर भी बहस तेज 
हो गई है।
   पर्यावरण संगठनों का कहना है 
कि परियोजना के लिए मिली कुछ 
पर्यावरणीय स्वीकृतियां निर्धारित 
अवधि के भीतर आवश्यक शर्तें 
पूरी नहीं होने के कारण प्रभावहीन 
हो चुकी हैं। उनका दावा है कि वन 
(संरक्षण) कानून के तहत अंतिम 
अनुमति मिलने से पहले बड़े पैमाने 

पर निर्माण कार्य और भूमि संबंधी 
गतिविधियां नियमों के अनुरूप नहीं 
हैं। इस संबंध में संबंधित मंचों और 
अदालतों का भी दरवाजा खटखटाया 
गया है।
   हालांकि केंद्र सरकार और नेशनल 
वाटर डेवलपमेंट एजेंसी का पक्ष 
इससे अलग है। सरकार का कहना 
है कि परियोजना चरणबद्ध तरीके 
से आगे बढ़ रही है और सभी 

आवश्यक वैधानिक स्वीकृतियां 
संबंधित नियमों के अनुसार प्राप्त की 
जा रही हैं। सरकार के अनुसार जहां 
अंतिम वन अनुमति आवश्यक है, 
वहां बिना प्रक्रिया पूरी किए संबंधित 
कार्य नहीं कराया जाएगा। परियोजना 
से जुड़े मामलों की निगरानी विभिन्न 
नियामक संस्थाएं भी कर रही हैं।
   }बुंदेलखंड क्षेत्र में सिंचाई 
सुविधा बढ़ाना उद्देश्य: केन-

बेतवा लिंक परियोजना का उद्देश्य 
मध्य प्रदेश और उत्तर प्रदेश के 
बुंदेलखंड क्षेत्र में सिंचाई सुविधा 
बढ़ाना, पेयजल उपलब्ध कराना 
तथा जल संकट से राहत देना है। 
सरकार का दावा है कि परियोजना 
से लाखों किसानों को लाभ मिलेगा, 
हजारों गांवों को पेयजल उपलब्ध 
होगा और जलविद्युत उत्पादन 
भी बढ़ेगा। इसी कारण इसे देश 

की सबसे महत्वपूर्ण नदी जोड़ो 
योजनाओं में शामिल किया जाता है। 
दूसरी ओर, पर्यावरणविदों का कहना 
है कि परियोजना से पन्ना टाइगर 
रिजर्व के जंगलों का एक हिस्सा 
प्रभावित होगा, जैव विविधता पर 
असर पड़ सकता है और बड़ी संख्या 
में पेड़ों की कटाई तथा वन्यजीवों के 
आवास पर खतरा पैदा होगा। उनका 
तर्क है कि विकास परियोजनाओं के 
साथ पर्यावरणीय कानूनों का पूर्ण 
पालन भी उतना ही आवश्यक है।
  {प्रभावित हो सकती है 
निर्माण प्रक्रिया: कानूनी विशेषज्ञों 
का मानना है कि यह विवाद मुख्य 
रूप से इस बात पर केंद्रित है कि 
परियोजना के विभिन्न चरणों में 
कौन-कौन सी मंजूरियां अभी 
प्रभावी हैं और किन स्वीकृतियों का 
नवीनीकरण या अनुपालन शेष है। 
यदि अदालत या सक्षम प्राधिकरण 
किसी स्तर पर अनियमितता पाता 
है तो आगे की निर्माण प्रक्रिया 
प्रभावित हो सकती है। फिलहाल 
सरकार और पर्यावरण पक्ष दोनों 
अपने-अपने दावों पर कायम हैं और 
अंतिम स्थिति संबंधित न्यायिक एवं 
वैधानिक प्रक्रियाओं के पूरा होने के 
बाद ही स्पष्ट होगी।

45 हजार करोड़ रुपये की नदी जोड़ो 
परियोजना की वैधता पर उठे सवाल

केन-बेतवा लिंक परियोजना पर नया विवाद, विशेषज्ञों ने जताई िचंता 

भारत के सर्विस सेक्टर 
की रफ्तार 17 महीने  
के निचले स्तर पर

एजेंसी। नई दिल्ली

भारत के सर्विस सेक्टर की वृद्धि 
जून में 17 महीने के निचले स्तर 
पर पहुंच गई। एचएसबीसी इंडिया 
सर्विसेज परचेजिंग मैनेजर्स इंडेक्स, 
जिसे एसएंडपी ग्लोबल तैयार करता 
है, जून में घटकर 57.4 पर आ 
गया, जबकि मई में यह 59.8 था। 
  हालांकि 50 से ऊपर का आंकड़ा 
अब भी गतिविधियों में विस्तार का 
संकेत देता है, लेकिन ताजा आंकड़े 
बताते हैं कि सेवा क्षेत्र की रफ्तार 
में स्पष्ट सुस्ती आई है। सर्वे के 
अनुसार, इस गिरावट की बड़ी वजह 
घरेलू मांग का कमजोर होना रही। 
  नए कारोबार (न्यू बिजनेस) की 
वृद्धि दर ढाई वर्ष से अधिक समय 
के सबसे निचले स्तर पर पहुंच गई। 
मांग में नरमी का असर रोजगार 
पर भी पड़ा और कंपनियों ने नई 
नियुक्तियां लगभग रोक दीं। एक 
प्रतिशत कंपनियों ने जून में अतिरिक्त 
कर्मचारियों की भर्ती की, जो पिछले 
महीनों की तुलना में काफी कम है।

एजेंसी। नई दिल्ली

भारतीय रिजर्व बैंक (आरबीआई) 
ने संसद की स्थायी वित्त समिति के 
समक्ष स्पष्ट कहा है कि क्रिप्टोकरेंसी 
जैसे वर्चुअल डिजिटल एसेट्स 
भारत जैसी उभरती अर्थव्यवस्था के 
लिए जोखिम पैदा कर सकते हैं।
   केंद्रीय बैंक ने समिति से 
कहा कि मौजूदा समय में निजी 
क्रिप्टोकरेंसी को कानूनी मान्यता 
नहीं दी जानी चाहिए, क्योंकि इससे 
वित्तीय स्थिरता, मौद्रिक नीति और 
उपभोक्ता हितों पर प्रतिकूल असर 
पड़ सकता है।
   संसदीय समिति की बैठक में 
आरबीआई अधिकारियों ने कहा 
कि निजी क्रिप्टो परिसंपत्तियों का 

इस्तेमाल मनी लॉन्ड्रिंग, आतंकवाद 
के वित्तपोषण, मादक पदार्थों की 
तस्करी और अन्य अवैध गतिविधियों 
में किया जा सकता है। उनका कहना 
था कि अधिकांश क्रिप्टो प्लेटफॉर्म 
भारत के बाहर संचालित होते हैं, 
जिससे उन पर प्रभावी नियामकीय 
निगरानी रखना चुनौतीपूर्ण हो जाता 
है। आरबीआई ने यह भी कहा 
कि कई देशों ने इस क्षेत्र में या तो 
प्रतिबंध लगाया है या बेहद कड़े 
नियामकीय ढांचे अपनाए हैं।
   बैठक के दौरान संसदीय समिति 
ने वर्चुअल डिजिटल एसेट्स 
के नियमन, कर व्यवस्था और 
डिजिटल रुपये की प्रगति पर भी 
चर्चा की। आरबीआई ने दोहराया 
कि उसका फोकस केंद्रीय बैंक द्वारा 
जारी डिजिटल मुद्रा (ई-रुपया) 

को बढ़ावा देने पर है, क्योंकि यह 
सरकार और केंद्रीय बैंक के नियंत्रण 
में सुरक्षित डिजिटल भुगतान का 
विकल्प उपलब्ध कराती है।
   हालांकि, उद्योग जगत के कुछ 
विशेषज्ञों का मानना है कि पूर्ण 
प्रतिबंध के बजाय प्रभावी नियमन, 
पारदर्शिता और निवेशक सुरक्षा 
पर आधारित व्यवस्था अधिक 
व्यावहारिक हो सकती है। संसदीय 
समिति विभिन्न पक्षों से राय लेने 
के बाद वर्चुअल डिजिटल एसेट्स 
के भविष्य और नियामकीय ढांचे 
पर अपनी सिफारिशें तैयार करेगी। 
फिलहाल आरबीआई अपने पुराने 
रुख पर कायम है और उसने बैंकों 
व अन्य विनियमित वित्तीय संस्थानों 
को क्रिप्टो परिसंपत्तियों से दूर रखने 
की वकालत की है।

एजेंसी। नई दिल्ली

दिल्ली और आसपास के इलाकों 
में ई-रिक्शा चालकों के सामने नई 
परेशानी खड़ी हो गई है। सोशल 
मीडिया पर वायरल हो रहे वीडियो 
में कुछ लोग एक बैटरी मैनेजमेंट 
(बीएमएस) ऐप के जरिए चलते 
हुए ई-रिक्शों को ब्लूटूथ के माध्यम 
से बंद करते दिखाई दे रहे हैं। 
   इससे चालक बीच सड़क पर 
फंस रहे हैं और उनकी रोजी-रोटी 
पर असर पड़ रहा है। कई चालक 
दावा कर रहे हैं कि इस तरह की 
घटनाओं से सैकड़ों वाहन प्रभावित 
हुए हैं, हालांकि इस संख्या की 
आधिकारिक पुष्टि नहीं हुई है।
   ई-रिक्शा चालकों का कहना है 
कि वाहन अचानक बंद होने से 

सवारियों के सामने उन्हें शर्मिंदगी 
उठानी पड़ती है। कई बार वाहन 
दोबारा चालू कराने के लिए 
तकनीशियन बुलाना पड़ता है, 
जिससे दिनभर की कमाई प्रभावित 
होती है। चालकों का कहना है कि 
उन पर हर महीने वाहन की किस्त 
चुकाने का दबाव रहता है और ऐसे 
में यह समस्या आर्थिक संकट को 
और बढ़ा रही है।
   प्रारंभिक जांच में सामने आया है 
कि विवादित ऐप मूल रूप से बैटरी 
की निगरानी और प्रबंधन के लिए 
बनाया गया था, लेकिन कुछ लोग 
इसका दुरुपयोग कर ब्लूटूथ की 
मदद से असुरक्षित बैटरी मैनेजमेंट 
सिस्टम वाले ई-रिक्शों को बंद कर 
रहे हैं। 
  इस घटनाक्रम के बाद दिल्ली 
सरकार के परिवहन विभाग और 
पुलिस ने मामले की जांच शुरू कर 
दी है। केंद्र सरकार ने भी संबंधित 
ऐप्स के खिलाफ कार्रवाई करते हुए 
उन्हें ऐप स्टोर से हटाने की प्रक्रिया 

शुरू की है और सुरक्षा मानकों की 
समीक्षा के निर्देश दिए हैं। विशेषज्ञों 
का मानना है कि यह केवल साइबर 
सुरक्षा का नहीं, बल्कि सड़क सुरक्षा 

का भी गंभीर मामला है। उनका 
कहना है कि वाहन निर्माताओं को 
बैटरी मैनेजमेंट सिस्टम में मजबूत 
सुरक्षा व्यवस्था और प्रमाणीकरण 

(ऑथेंटिकेशन) लागू करना 
चाहिए, ताकि अनधिकृत व्यक्ति 
किसी वाहन को दूर से नियंत्रित न 
कर सकें।

{सुधार नहीं हुआ तो ‘वर्ल्ड हेरिटेज इन 
डेंजर’ सूची में डालने की चेतावनी

एजेंसी। नई दिल्ली

प्राचीन तक्षशिला की विश्व धरोहर 
पर एक नया विवाद खड़ा हो गया 
है। संयुक्त राष्ट्र की सांस्कृतिक 
संस्था यूनेस्को ने पाकिस्तान को 
कड़ी चेतावनी देते हुए कहा है कि 
तक्षशिला परिसर के दो महत्वपूर्ण 
पुरातात्विक स्थलों पर किए गए 
पुनर्निर्माण और संरक्षण कार्यों ने 
उनकी ऐतिहासिक प्रामाणिकता और 
मूल स्वरूप को प्रभावित किया है। 
संस्था ने स्पष्ट किया है कि यदि इन 
हस्तक्षेपों को वापस नहीं लिया गया 
तो तक्षशिला को ‘वर्ल्ड हेरिटेज इन 
डेंजर’ सूची में शामिल किया जा 
सकता है।
  रिपोर्टों के अनुसार, विवाद मुख्य 
रूप से सिरकप और मोहरा मोरादू 
पुरातात्विक स्थलों पर किए गए 
कार्यों को लेकर है। यूनेस्को को 
भेजी गई शिकायतों और तस्वीरों में 
दावा किया गया कि प्राचीन दीवारों 
की जगह नई चिनाई की गई, कुछ 
संरचनाओं की ऊंचाई बढ़ाई गई और 
आधुनिक निर्माण सामग्री का उपयोग 
हुआ। यूनेस्को का मानना है कि 
इस तरह के बदलाव विश्व धरोहर 
संरक्षण के अंतरराष्ट्रीय मानकों के 
अनुरूप नहीं हैं।
   हालांकि पाकिस्तान के पंजाब 
पुरातत्व विभाग ने इन आरोपों 
को पूरी तरह स्वीकार नहीं किया 
है। विभाग का कहना है कि जो 

कार्य किए गए, वे जर्जर हो चुकी 
संरचनाओं को सुरक्षित रखने के 
लिए आवश्यक संरक्षण उपाय थे, 
न कि नया निर्माण। विभाग ने दावा 
किया कि स्मारकों को भविष्य में 
नुकसान से बचाने के उद्देश्य से 
सीमित हस्तक्षेप किए गए हैं।
तक्षशिला दक्षिण एशिया की सबसे 
महत्वपूर्ण पुरातात्विक धरोहरों में 
गिनी जाती है। यह प्राचीन गांधार 

सभ्यता का प्रमुख केंद्र रहा और 
वैदिक काल से लेकर मौर्य, इंडो-
ग्रीक, कुषाण तथा बौद्ध काल तक 
शिक्षा, व्यापार और संस्कृति का 
महत्वपूर्ण केंद्र माना जाता है। सम्राट 
अशोक द्वारा निर्मित धर्मराजिका स्तूप 
सहित यहां अनेक बौद्ध मठ, स्तूप 
और ऐतिहासिक अवशेष मौजूद हैं। 
वर्ष 1980 में यूनेस्को ने इसे विश्व 
धरोहर का दर्जा दिया था।

क्रिप्टोकरेंसी भारत की अर्थव्यवस्था के लिए 
बड़ा खतरा, आरबीआई ने दी दो टूक राय

ऐप से बीच सड़क बंद होने लगे ई-रिक्शा 
चालक बोले- किस्त भरें या रोजी कमाएं?

तक्षशिला की विरासत पर मंडराया संकट 
यूनेस्को ने पाकिस्तान को लगाई फटकार

केंद्रीय बैंक ने निजी वर्चुअल 
डिजिटल एसेट्स को वैधता 

देने का किया विरोध, 
मनी लॉन्ड्रिंग और वित्तीय 
स्थिरता पर जताई चिंता

पर्यावरणविदों का दावा- कई वैधानिक मंजूरियां समाप्त, बिना अंतिम वन स्वीकृति के निर्माण का आरोप

बैटरी मैनेजमेंट ऐप के 
कथित दुरुपयोग से 

सैकड़ों वाहन प्रभावित 
होने का दावा;  

सरकार और पुलिस  
ने शुरू की जांच

विश्व धरोहर स्थल पर कथित अनधिकृत पुनर्निर्माण पर जताई गंभीर चिंता

विवादित निर्माण कार्यों का विस्तृत ब्योरा मांगा
यूनेस्को ने पाकिस्तान से विवादित निर्माण कार्यों का विस्तृत ब्योरा मांगा है 
और अंतरराष्ट्रीय संरक्षण मानकों के अनुरूप सुधारात्मक कदम उठाने को 
कहा है। संस्था ने यह भी संकेत दिया है कि यदि निर्देशों का पालन नहीं 
किया गया तो तक्षशिला की विश्व धरोहर की स्थिति पर गंभीर असर पड़ 
सकता है। अतीत में भी यूनेस्को कुछ देशों के स्थलों को ‘डेंजर लिस्ट’ में 
शामिल कर चुका है और अत्यधिक मामलों में विश्व धरोहर का दर्जा वापस 
लेने की कार्रवाई भी हुई है।

साझा सांस्कृतिक विरासत
विशेषज्ञों का कहना है कि तक्षशिला केवल पाकिस्तान की नहीं, बल्कि पूरे 
भारतीय उपमहाद्वीप और विश्व की साझा सांस्कृतिक विरासत है। ऐसे में 
इसके संरक्षण में किसी भी प्रकार की लापरवाही या मूल स्वरूप से छेड़छाड़ 
भविष्य की पीढ़ियों के लिए अपूरणीय क्षति साबित हो सकती है। फिलहाल 
पाकिस्तान की ओर से यूनेस्को की आपत्तियों पर औपचारिक जवाब और आगे 
की कार्रवाई का इंतजार है।

Good
DAY

समर न्यूज | लुधियाना

हर नई सबुह आपके जीवन में 
आशा की किरण, उत्साह की 
शक्ति और आग े बढ़न े के नए 
अवसर लकेर आए। सकारात्मक 
विचारों, आत्मविश्वास और 
निरंतर महेनत के साथ अपन ेलक्ष्य 
की ओर बढ़त ेरहें, क्योंकि आपकी 
लगन ही आपकी सफलता की 
सबस ेमजबतू नींव है। ईश्वर से 
प्रार्थना है कि आपका दिन सखु, 
शातंि, समदृ्धि और शभु पलों से 
भरा रहे। हर कदम पर ईश्वर की 
कृपा आपका साथ दतेी रहे।

साक्षी आहूजा 
प्रोफेशनल मॉडल आर्टिस्ट

समर न्यूज | चरखी दादरी

हरियाणा के चरखी दादरी जिले के 
गांव हड़ौदा कलां में एक युवक द्वारा 
आत्महत्या किए जाने का मामला 
सामने आया है। 36 वर्षीय युवक 
का शव नहर किनारे पेड़ से फंदे पर 
लटका मिलने से इलाके में सनसनी 
फैल गई। घटना के बाद परिवार और 
गांव में शोक का माहौल है। 
  मृतक अपने पीछे दो बेटियों और 
एक बेटे सहित भरा-पूरा परिवार 
छोड़ गया है। गांव हड़ौदा कलां 
निवासी हरकेष पेशे से राजमिस्त्री 
था। वीरवार सुबह वह रोज की तरह 
घर से काम के लिए निकला था। 
दोपहर करीब 12 बजे नहर की ओर 
गए एक ग्रामीण ने उसका शव पेड़ 
से लटका देखा।
  खबर मिलते ही परिवार के लोग 
और बड़ी संख्या में ग्रामीण मौके 
पर पहुंच गए। सूचना मिलने पर 
स्थानीय पुलिस टीम भी मौके पर 
पहुंची और शव को कब्जे में लेकर 
नीचे उतारा। इसके बाद शव को 
पोस्टमार्टम के लिए चरखी दादरी के 
नागरिक अस्पताल भेज दिया गया।

चरखी दादरी में युवक 
ने नहर किनारे पेड़ से 
फंदा लगा दी जान

समर न्यूज | हिसार

खेड़ी चोपटा के बरवाला रोड 
स्थित ‘श्री कृष्णा मल्टीस्पेशलिटी 
अस्पताल’ में  देर शाम स्वास्थ्य 
विभाग की टीम ने औचक छापेमारी 
कर बड़ी कार्रवाई की। अस्पताल 
पर कथित रूप से फर्जी जन्म 
रजिस्ट्रेशन और बिना वैध दस्तावेजों 
के चिकित्सा सेवाएं संचालित करने 
के आरोप हैं। 
   कार्रवाई के दौरान विभाग ने 
अस्पताल का रिकॉर्ड और 31 
प्रकार की एलोपैथिक दवाइयां जब्त 
कर जांच के लिए सील कर दीं। 
छापेमारी के दौरान अस्पताल परिसर 
में अफरा-तफरी का माहौल बन 
गया। कई कर्मचारी मौके से निकल 
गए, जबकि स्थिति को नियंत्रित 
रखने के लिए पुलिस बल भी तैनात 
किया गया था।
   जांच के दौरान अस्पताल में एक 
गर्भवती महिला डिलीवरी के लिए 
भर्ती मिली। स्वास्थ्य विभाग की 
टीम ने महिला की जांच की तो पता 
चला कि उसके शरीर में खून की 
गंभीर कमी थी और उसकी हालत 
नाजुक बनी हुई थी। इसके बाद 
डॉक्टरों ने तुरंत उसे बेहतर उपचार 
के लिए हिसार के सरकारी अस्पताल 

रेफर कर दिया। स्वास्थ्य विभाग की 
पूछताछ में अस्पताल में दो डॉक्टर 
मौजूद मिले, जिनकी पहचान डॉ. 
शिवानी और डॉ. आकिब के रूप 
में हुई। टीम ने जब उनसे मेडिकल 
प्रैक्टिस से संबंधित दस्तावेज 
मांगे तो वे केवल उत्तर प्रदेश के 
रजिस्ट्रेशन दस्तावेज ही दिखा सके। 
हरियाणा में चिकित्सा अभ्यास के 
लिए आवश्यक वैध रजिस्ट्रेशन 
या अन्य कानूनी दस्तावेज मौके पर 
उपलब्ध नहीं मिले।
   अस्पताल के खिलाफ गुप्त 
शिकायत मिली थी कि यहां कथित 
तौर पर पैसे लेकर गलत तरीके 
से जन्म प्रमाण पत्र और जन्म 
रजिस्ट्रेशन तैयार किए जा रहे हैं। 
शिकायत के आधार पर स्वास्थ्य 
विभाग ने यह कार्रवाई की। टीम 
इंचार्ज विक्रम गोरिया ने बताया कि 
अस्पताल प्रबंधन मौके पर कोई वैध 
लाइसेंस या कानूनी दस्तावेज प्रस्तुत 
नहीं कर सका। उन्होंने कहा कि 
जब्त दवाइयों को जांच के लिए लैब 
भेजा गया है।

हिसार में मल्टीस्पेशलिटी अस्पताल पर 
स्वास्थ्य विभाग का छापा, रिकॉर्ड जब्त

समर न्यूज | कुरुक्षेत्र

हरियाणा के कुरुक्षेत्र जिले में शादी 
के नाम पर धोखाधड़ी का चौंकाने 
वाला मामला सामने आया है। विवाह 
के महज 12 दिन बाद नवविवाहिता 
अचानक ससुराल से गायब हो गई। 
पीड़ित पति का आरोप है कि महिला 
पहले से शादीशुदा थी और इस तथ्य 
को छिपाने के लिए आधार कार्ड में 
हेरफेर कर पति की जगह पिता का 
नाम दर्ज कराया गया था। 
  पीड़ित युवक इस्माइलाबाद क्षेत्र के 
एक गांव का रहने वाला है। उसने 
अदालत को दी शिकायत में बताया 
कि करनाल स्थित एक मैरिज ब्यूरो 
में काम करने वाली उसकी रिश्तेदार 
ने शादी कराने का भरोसा दिलाया 
था। शुरुआत में पंजीकरण के नाम 
पर 3100 रुपये लिए गए और दावा 
किया गया कि संस्था कई सफल 
विवाह करा चुकी है। शिकायत के 
मुताबिक आरोपियों ने 3,900 रुपये, 
40 हजार रुपये, 20 हजार रुपये, 
50 हजार रुपये, 3,100 रुपये और 
33 हजार रुपये समेत करीब चार 
लाख रुपये ऐंठ लिए।

बारह दिन बाद फरार हुई 
नवविवाहिता, शादी के नाम 
पर युवक से लाखों की ठगी

समर न्यूज | करनाल

जिले में अवैध शराब के कारोबार 
के खिलाफ चलाए जा रहे अभियान 
के तहत करनाल पुलिस को बड़ी 
सफलता मिली है। असंध क्षेत्र के 
गांव राहड़ा में पुलिस ने खेत में बने 
एक कोठे पर छापेमारी कर करीब 
1000 लीटर लाहन बरामद किया 
है। हालांकि पुलिस के पहुंचने से 
पहले आरोपी मौके से फरार हो गया।
   देर शाम सब इंस्पेक्टर संदीप 
अपनी स्पेशल यूनिट असंध टीम के 
साथ गांव पंघाला बस अड्डे के पास 
गश्त और अपराध जांच में जुटे थे। 
इसी दौरान पुलिस को गुप्त सूचना 
मिली कि राहड़ा निवासी अंतरपाल 
उर्फ पाली खेत में बने कोठे में अवैध 
रूप से शराब तैयार कर बेचने का 
धंधा चला रहा है। 
  सूचना को गंभीरता से लेते हुए 
पुलिस टीम ने तुरंत बताए गए 
ठिकाने पर छापा मारा। पुलिस वाहनों 
को देखकर वहां मौजूद व्यक्ति खेतों 
के रास्ते फरार हो गया।

करनाल में अवैध शराब 
कारोबार पर कार्रवाई,  
1000 ली. लाहन बरामद

समर न्यूज | अंबाला

पंजाब सीमा से सटे सरसिनी गांव 
के पास शुक्रवार सुबह एक भीषण 
सड़क हादसे में बाइक सवार युवक 
की मौत हो गई, जबकि निजी बस 
में सवार 11 मजदूर घायल हो गए। 
हादसा सुबह करीब 8 बजे उस 
समय हुआ जब एक अनियंत्रित 
पिकअप वाहन ने निजी बस को 
टक्कर मार दी।
   टक्कर इतनी जोरदार थी कि 
सड़क से गुजर रहा एक बाइक 
चालक दोनों वाहनों की चपेट में 
आ गया। हादसे में उसकी मौके पर 
ही मौत हो गई। मृतक के पास से 
कोई पहचान पत्र नहीं मिला, जिसके 
चलते उसकी शिनाख्त फिलहाल 
नहीं हो सकी है।
   घटना के बाद मौके पर अफरा-
तफरी मच गई। राहगीरों और 
स्थानीय लोगों की मदद से घायलों 
को तुरंत अंबाला सिटी के नागरिक 
अस्पताल पहुंचाया गया, जहां 
उनका इलाज चल रहा है। पुलिस के 
अनुसार घायल सभी मजदूर लालड़ू 

में किराये के मकानों में रहते हैं और 
एक धागा फैक्टरी में काम करते हैं। 
रात की शिफ्ट समाप्त होने के बाद 
वे बस में सवार होकर अपने घर 
लौट रहे थे। घायलों की पहचान 
आशीष (24), सचिन (18), 
मनोज (28), बलवंत (18), 
विनोद (28), धर्मेंद्र पासवान 
(36), राजेंद्र (55), विकास 
(25), बलविंदर कुमार (40), 
ओम प्रकाश (27) और समीर 
(18) के रूप में हुई है।
   हादसे की सूचना मिलते ही पुलिस 
मौके पर पहुंची और दुर्घटनाग्रस्त 
वाहनों को कब्जे में लेकर जांच 
शुरू कर दी। प्रारंभिक जांच में 
तेज रफ्तार और वाहन पर नियंत्रण 
खोना हादसे की मुख्य वजह माना 
जा रहा है।

अंबाला में पिकअप और बस की 
टक्कर, बाइक सवार की मौत

समर न्यूज | करनाल

शहर के सीएचडी सिटी क्षेत्र में देर 
रात एक सनसनीखेज आगजनी की 
घटना सामने आई, जहां घर के 
बाहर खड़ी कार को अज्ञात बदमाशों 
ने आग के हवाले कर दिया। घटना 
इतनी तेजी से हुई कि कुछ ही मिनटों 
में कार पूरी तरह जलकर खाक हो 
गई। पूरी वारदात आसपास लगे 
सीसीटीवी कैमरों में रिकॉर्ड हो गई 
है। पुलिस ने मामला दर्ज कर जांच 
शुरू कर दी है।
    पीड़ित दीपक ने पुलिस को दी 
शिकायत में बताया कि कार उनके 
माता-पिता के मकान के बाहर खड़ी 
थी। रात करीब एक से दो बजे के 
बीच अज्ञात व्यक्ति ने कार को 
निशाना बनाया। उस समय घर में 
कोई मौजूद नहीं था। सबसे पहले 
पड़ोसी कुलदीप सिंह ने वाहन में 
आग लगी देखी और तुरंत डायल-
112 पर सूचना दी। सूचना मिलते ही 
पुलिस और दमकल विभाग की टीम 

मौके पर पहुंची। दमकल कर्मियों ने 
कड़ी मशक्कत के बाद आग पर 
काबू पाया, लेकिन तब तक कार 
पूरी तरह जल चुकी थी। आग की 
तीव्रता इतनी अधिक थी कि वाहन 
को भारी नुकसान पहुंचा।
   घटना के बाद जब सीसीटीवी 
फुटेज खंगाली गई तो मामला दुर्घटना 
नहीं बल्कि सुनियोजित साजिश का 
निकला। फुटेज में एक व्यक्ति कार 
के पास पहुंचता दिखाई देता है। 
वह पहले वाहन के शीशे तोड़ता है 
और फिर अंदर ज्वलनशील पदार्थ 
डालकर आग लगा देता है। आग 
लगने के कुछ ही सेकंड बाद कार में 
तेज धमाका भी सुनाई देता है। जांच 
के दौरान पुलिस को एक और अहम 
सुराग मिला है। पड़ोसी के कैमरे में 
एक संदिग्ध कार नजर आई, जो 

पहले घटनास्थल से आगे निकलती 
है और फिर वापस लौटकर कुछ 
दूरी पर खड़ी हो जाती है। फुटेज के 
अनुसार आग लगाने वाला व्यक्ति 
वारदात के बाद भागकर उसी कार 
में बैठता है और वाहन तुरंत मौके से 
फरार हो जाता है।
   इसके अलावा घटनास्थल के 
आसपास एक बाइक पर सवार 
युवक और युवती भी कैमरे में दिखाई 
दिए हैं। पुलिस उनकी भूमिका की भी 
जांच कर रही है। पीड़ित दीपक का 
आरोप है कि कपिल नामक व्यक्ति 
उन्हें पहले भी कई बार धमकी दे 
चुका है। उन्होंने बताया कि लगातार 
फोन कॉल और धमकियों के कारण 
उन्होंने उसका फोन उठाना बंद कर 
दिया था। दीपक ने आशंका जताई 
है कि इस घटना में कपिल के साथ 
मोनिका, साहिल और शालिनी की 
भी संलिप्तता हो सकती है। संदिग्ध 
कार का रंग और मॉडल भी कपिल 
द्वारा इस्तेमाल किए जाने वाले वाहन 
से मिलता-जुलता है। 

रंजिश में कार को आग के हवाले करने 
का आरोप, वारदात सीसीटीवी में कैद

सुंदर कुंडू | पलवल
समर न्यूज 

दिल्ली-मुंबई एक्सप्रेसवे स्थित 
किरंज टोल प्लाजा पर इंजीनियर के 
साथ मारपीट और लूटपाट के मामले 
में हथीन थाना पुलिस ने कार्रवाई 
करते हुए तीन बाउंसरों को गिरफ्तार 
किया है। पुलिस ने आरोपितों को 
अदालत में पेश कर एक दिन के 
रिमांड पर लिया है।
   गिरफ्तार आरोपितों की पहचान 
फरीदाबाद के नगला जोगियान 
निवासी विनय और दानसिंह तथा 
पलवल के दुधौला निवासी तरुण के 
रूप में हुई है।
   पुलिस को दी शिकायत में 
फरीदाबाद सेक्टर-11 निवासी कनव 
मित्तल ने बताया कि वह पेशे से 
इंजीनियर हैं।  वह अपनी दिल्ली 
नंबर की कार से किरंज टोल प्लाजा 
से गुजर रहे थे। आरोप है कि टोल 
पार करते ही वहां मौजूद एक बाउंसर 
ने उनकी चलती कार पर डंडा 
फेंककर मार दिया, जिससे गाड़ी का 
साइड शीशा टूट गया और वाहन 
क्षतिग्रस्त हो गया। पीड़ित के अनुसार 
जब उन्होंने कार रोककर इसका 

कारण पूछा तो मौके पर कई अन्य 
बाउंसर इकट्ठा हो गए। आरोपितों ने 
उन्हें कार से बाहर खींच लिया और 
लात-घूंसों से जमकर मारपीट की। 
शिकायत में यह भी आरोप लगाया 
गया कि मारपीट के दौरान आरोपितों 
ने उनकी जेब से 20 हजार रुपये की 
नकदी भी छीन ली।
   पीड़ित ने बताया कि जाते समय 
आरोपितों ने उन्हें धमकी दी कि यदि 
घटना की शिकायत राष्ट्रीय राजमार्ग 
प्राधिकरण या पुलिस से की गई तो 
गंभीर परिणाम भुगतने होंगे।
   कनव मित्तल ने मामले में टोल 
भुगतान की रसीद, क्षतिग्रस्त कार 
की तस्वीरें और घटना का वीडियो 
भी पुलिस को सौंपा। घटना के 
बाद उन्होंने पलवल के सरकारी 
अस्पताल में उपचार कराया। मामले 

की जांच कर रहे मिंडकोला चौकी 
प्रभारी सुनील कुमार ने बताया कि 
शिकायत मिलने के बाद पुलिस 
टीम ने किरंज टोल प्लाजा पहुंचकर 
सीसीटीवी फुटेज की जांच की। 
    जांच में इंजीनियर के साथ 
मारपीट की घटना सही पाई गई, 
जिसके बाद त्वरित कार्रवाई करते 
हुए तीनों आरोपितों को गिरफ्तार कर 
लिया गया।

टोल प्लाजा पर इंजीनियर से मारपीट व 
लूट के मामले में तीन बाउंसर गिरफ्तार

सुंदर कुंडू | पलवल
समर न्यूज 

हरियाणा सरकार में खेल, युवा 
सशक्तिकरण एवं उद्यमिता राज्य 
मंत्री गौरव गौतम ने शुक्रवार को 
पलवल स्थित नेताजी सुभाष चंद्र 
बोस इंडोर स्टेडियम में आयोजित 
मेगा रोजगार मेले का शुभारंभ किया। 
   कार्यक्रम का उद्घाटन रिबन 
काटकर और दीप प्रज्वलित कर 
किया गया। इस अवसर पर राज्य 
मंत्री ने अपने जन्मदिन के मौके पर 
एचबीएम ग्लोबल फाउंडेशन की 
ओर से संचालित एक एम्बुलेंस को 
हरी झंडी दिखाकर रवाना किया। 
   यह एम्बुलेंस पलवल विधानसभा 
क्षेत्र में महिलाओं को 24 घंटे 
निःशुल्क स्वास्थ्य सेवाएं उपलब्ध 
कराएगी। कार्यक्रम के दौरान 
स्वैच्छिक रक्तदान शिविर का भी 

आयोजन किया गया। इस मौके पर 
उपायुक्त डॉ. जयेन्द्र सिंह छिल्लर, 
अतिरिक्त उपायुक्त उत्सव आनंद, 
जिला रोजगार अधिकारी शक्तिपाल 
और भाजपा जिला अध्यक्ष विपिन 
बैसला सहित कई अधिकारी एवं 
जनप्रतिनिधि मौजूद रहे।
   राज्य मंत्री गौरव गौतम ने कहा 
कि जिला प्रशासन और जिला 
रोजगार विभाग के संयुक्त प्रयास 
से युवाओं को रोजगार के बेहतर 
अवसर उपलब्ध कराने के उद्देश्य से 
इस मेगा रोजगार मेले का आयोजन 
किया गया है। उन्होंने बताया कि 
मेले में 100 से अधिक कंपनियों ने 
भाग लिया है, जिससे बड़ी संख्या 
में युवाओं को निजी क्षेत्र में रोजगार 
पाने का अवसर मिलेगा।
   उन्होंने कहा कि रोजगार मेले को 
लेकर युवाओं में खासा उत्साह देखने 
को मिला है। इस तरह के आयोजन 

न केवल शिक्षित बेरोजगार युवाओं 
को रोजगार दिलाने में सहायक होंगे, 
बल्कि उद्योगों को भी उनकी जरूरत 
के अनुरूप योग्य मानव संसाधन 
उपलब्ध कराएंगे।
   गौरव गौतम ने कहा कि प्रदेश 
सरकार युवाओं को रोजगार उपलब्ध 
कराने और खिलाड़ियों को बेहतर 
सुविधाएं देने के लिए लगातार 
कार्य कर रही है। उन्होंने बताया कि 
नेताजी सुभाष चंद्र बोस स्टेडियम 
के नवीनीकरण पर करीब 20 करोड़ 
रुपये खर्च किए जा रहे हैं। साथ ही 
इंडोर स्टेडियम को वातानुकूलित 
बनाया गया है ताकि खिलाड़ियों को 
आधुनिक सुविधाएं मिल सकें।
   उन्होंने कहा कि पलवल जिले के 
विकास के लिए विस्तृत योजना तैयार 
की गई है और युवाओं को रोजगार 
व खेलों में आगे बढ़ाना सरकार की 
प्राथमिकताओं में शामिल है।

मेगा रोजगार मेले में 100 से अधिक कंपनियां 
शामिल; बड़ी संख्या में उमड़े युवा, दिखा उत्साह

समर न्यूज | रेवाड़ी

जिले में देर रात पुलिस और कुख्यात 
बदमाशों के बीच हुई जबरदस्त 
मुठभेड़ में दोनों ओर से कई राउंड 
फायरिंग हुई। 
  जवाबी कार्रवाई में पुलिस ने दो 
बदमाशों को गोली मारकर घायल 
कर दिया, जबकि एक सब-इंस्पेक्टर 
भी बदमाशों की गोली की चपेट में 
आ गए। हालांकि बुलेटप्रूफ जैकेट 
पहने होने के कारण उनकी जान बच 

गई। सूचना मिलते ही सीआईए टीम 
ने इलाके में घेराबंदी कर संदिग्धों 
का पीछा शुरू किया। खुद को चारों 
तरफ से घिरा देख बदमाश मोहन 
और गोविंद उर्फ झम्मन ने पुलिस 
टीम पर फायरिंग शुरू कर दी। 
पुलिस ने भी जवाबी कार्रवाई की। 
   दोनों ओर से करीब चार-चार 
राउंड गोलियां चलीं। मोहन और 
गोविंद उर्फ झम्मन के पैरों में गोली 
लगी दोनों को काबू कर रेवाड़ी ट्रॉमा 
सेंटर में भर्ती कराया गया।

रेवाड़ी में पुलिस-बदमाश मुठभेड़: दो 
आरोपी घायल, एसआई की जान बची समर न्यूज | हिसार

हरियाणा में मानसून की सक्रिय एंट्री 
के साथ मौसम का मिजाज पूरी तरह 
बदल गया है। प्रदेश के 18 जिलों में 
झमाझम बारिश दर्ज की गई, जिससे 
लोगों को उमस भरी गर्मी से बड़ी 
राहत मिली है। 
   मौसम विभाग ने अगले पांच 
दिनों तक राज्य के कई हिस्सों में 
भारी बारिश, तेज हवाएं और गरज-
चमक की संभावना जताई है। प्रदेश 
में सबसे अधिक 56.2 मिलीमीटर 

बारिश हिसार में रिकॉर्ड की गई। 
मौसम विशेषज्ञ डॉ. चंद्रमोहन के 
अनुसार उत्तरी पर्वतीय क्षेत्रों पर 
सक्रिय पश्चिमी विक्षोभ और बंगाल 
की खाड़ी में बने नए लो प्रेशर एरिया 
के कारण मौसम में बड़ा बदलाव 
देखने को मिला है। 
   दक्षिण-पूर्वी मानसूनी हवाओं 
और पछुआ हवाओं के मिलन से 
प्रदेशभर में बारिश की गतिविधियां 
तेज हुई हैं। कई क्षेत्रों में 40 से 50 
किलोमीटर प्रति घंटे की रफ्तार से 
तेज हवाएं चलीं, जबकि कई स्थानों 

पर हल्की से मध्यम और कुछ जगहों 
पर मूसलाधार बारिश दर्ज की गई। 
मौसम विभाग के मुताबिक राजस्थान 
से सटे पश्चिमी इलाकों के कुछ 
हिस्सों को छोड़कर 2 जुलाई तक 
अधिकांश हरियाणा में मानसून पहुंच 
चुका है। 
  अगले एक-दो दिनों में पूरे प्रदेश 
में मानसून पूरी तरह सक्रिय होने 
की संभावना है। हिसार, अंबाला, 
करनाल, रोहतक, गुरुग्राम, भिवानी, 
फतेहाबाद, कैथल, महेंद्रगढ़, 
पलवल और सोनीपत सहित कई 

जिलों में अच्छी बारिश रिकॉर्ड की 
गई है, जिसके कारण दिन और रात 
के तापमान में भी गिरावट दर्ज की 
गई। मौसम विभाग का अनुमान है 
कि अगले पांच दिनों तक हरियाणा, 
दिल्ली और एनसीआर में गरज-
चमक के साथ हल्की से मध्यम 
बारिश का दौर जारी रहेगा। 
  कुछ स्थानों पर भारी वर्षा और तेज 
सतही हवाएं चलने की संभावना है। 
लगातार बारिश के चलते आने वाले 
दिनों में भी लोगों को गर्मी और उमस 
से राहत मिलने के आसार हैं।

हरियाणा में मानसून सक्रिय, अगले 5 दिनों तक भारी बारिश का अलर्ट

अंकुर कपूर | चंडीगढ़
समर न्यूज

हरियाणा के मुख्यमंत्री नायब सिंह 
सैनी ने वीरवार देर शाम चंडीगढ़ 
में आयोजित हरियाणा सुपर-100 
अभिनंदन कार्यक्रम में बतौर मुख्य 
अतिथि शिरकत करते हुए मेधावी 
विद्यार्थियों के लिए दो बड़ी घोषणाएं 
कीं। मुख्यमंत्री ने कहा कि बुनियाद 
योजना के तहत संचालित 103 केंद्रों 
में अब 25 नए केंद्र जोड़े जाएंगे, 
ताकि अधिक से अधिक विद्यार्थियों 
को गुणवत्तापूर्ण शिक्षा और मार्गदर्शन 
मिल सके। इसके साथ ही कुरुक्षेत्र 
स्थित सुपर-100 सेंटर को 100 नए 
कंप्यूटर उपलब्ध कराने की घोषणा 
भी की गई।
   इस कार्यक्रम में केंद्रीय ऊर्जा 
मंत्री मनोहर लाल भी विशेष रूप 
से मौजूद रहे। मुख्यमंत्री नायब सिंह 
सैनी ने विद्यार्थियों को संबोधित 
करते हुए कहा कि आज उनके 

सामने नए भारत का उज्ज्वल भविष्य 
खड़ा है। उन्होंने कहा कि हरियाणा 
सुपर-100 के विद्यार्थियों ने अपनी 
मेहनत, संकल्प और लगन से यह 
साबित कर दिया है कि वे देश का 
भविष्य बदलने की क्षमता रखते हैं।
मुख्यमंत्री ने कहा कि आईआईटी-
जेईई जैसी कठिन परीक्षा में सफलता 
हासिल कर विद्यार्थियों ने यह सिद्ध 
कर दिया है कि मजबूत इरादों के 
सामने कोई भी बाधा बड़ी नहीं होती। 

उन्होंने सभी सफल विद्यार्थियों, 
उनके अभिभावकों और शिक्षकों को 
इस उपलब्धि पर बधाई दी।
   उन्होंने कहा कि हरियाणा सुपर-
100 योजना की शुरुआत इस सोच 
के साथ की गई थी कि आर्थिक 
अभाव किसी भी प्रतिभाशाली 
विद्यार्थी के सपनों के आड़े नहीं 
आने चाहिए। इस योजना के माध्यम 
से ग्रामीण और सरकारी स्कूलों में 
पढ़ने वाले विद्यार्थियों को उच्च शिक्षा 

के बेहतर अवसर उपलब्ध कराए 
जा रहे हैं। मुख्यमंत्री ने विशेष रूप 
से छात्राओं की सफलता पर खुशी 
जताते हुए कहा कि बेटियां आज 
हर क्षेत्र में प्रदेश का नाम रोशन कर 
रही हैं और सुपर-100 में उनकी 
उपलब्धियां अन्य बालिकाओं के 
लिए प्रेरणा हैं। उन्होंने सुपर-100 
के शिक्षकों की भी सराहना करते 
हुए कहा कि शिक्षकों ने विद्यार्थियों 
को केवल शिक्षा ही नहीं दी, बल्कि 
उनमें आत्मविश्वास और लक्ष्य 
प्राप्ति का जज्बा भी पैदा किया है।
   मुख्यमंत्री ने कहा कि प्रधानमंत्री 
नरेंद्र मोदी का सपना वर्ष 2047 तक 
भारत को विकसित राष्ट्र बनाना है 
और इस लक्ष्य को हासिल करने में 
तकनीकी रूप से सक्षम युवा अहम 
भूमिका निभाएंगे। उन्होंने विश्वास 
जताया कि हरियाणा सुपर-100 
के विद्यार्थी भविष्य में राष्ट्रीय और 
अंतरराष्ट्रीय स्तर पर प्रदेश और देश 
का नाम रोशन करेंगे।

हरियाणा सुपर-100 कार्यक्रम में 
मुख्यमंत्री सैनी की बड़ी घोषणाएं

 ‘मेंटल हेल्थ एंड वेल-बीइंग ऑफ स्टूडेंट्स’ कार्यक्रम लागू करने की मंजूरी कार्यक्रम

समर न्यूज | चंडीगढ़

हरियाणा के सरकारी कॉलेजों में 
पढ़ने वाले छात्रों के मानसिक 
स्वास्थ्य को बेहतर बनाने के लिए 
उच्च शिक्षा विभाग ने नई पहल  
शुरू की है। 
   अब कॉलेजों में तनाव, अवसाद 
और मानसिक दबाव से जूझ रहे 
विद्यार्थियों की समय रहते पहचान 
कर उन्हें काउंसलिंग और जरूरत 
पड़ने पर विशेषज्ञ उपचार उपलब्ध 
कराया जाएगा। इसके लिए विभाग 
ने राज्य के सभी सरकारी कॉलेजों में 
‘मेंटल हेल्थ एंड वेल-बीइंग ऑफ 
स्टूडेंट्स’ कार्यक्रम लागू करने की 
मंजूरी दे दी है।
   नई व्यवस्था के तहत कॉलेजों के 
प्रिंसिपल और प्रोफेसरों को ‘मास्टर 
ट्रेनर’ के रूप में प्रशिक्षित किया 
जाएगा, ताकि वे कैंपस में मानसिक 
तनाव से गुजर रहे छात्रों की पहचान 
कर उनकी शुरुआती स्तर पर मदद 
कर सकें। उच्च शिक्षा विभाग के 

निर्देशानुसार हरियाणा इंस्टीट्यूट 
ऑफ पब्लिक एडमिनिस्ट्रेशन 
(एचआईपीए), गुरुग्राम में दो 
दिवसीय विशेष प्रशिक्षण कार्यक्रम 
आयोजित किया जाएगा।
   पहला प्रशिक्षण सत्र 7 और 8 
जुलाई को होगा, जबकि दूसरा बैच 
9 और 10 जुलाई को प्रशिक्षण प्राप्त 
करेगा। प्रशिक्षण के दौरान शिक्षकों 

को छात्रों के साथ सकारात्मक संवाद 
स्थापित करने, उनकी समस्याओं 
को समझने और सहानुभूतिपूर्ण 
वातावरण तैयार करने की तकनीक 
सिखाई जाएगी। साथ ही उन्हें 
काउंसलिंग की बुनियादी जानकारी 
और मानसिक तनाव या अवसाद 
के शुरुआती संकेत पहचानने का 
प्रशिक्षण भी दिया जाएगा। प्रशिक्षण 

के बाद ये मास्टर ट्रेनर अपने-अपने 
कॉलेजों में अन्य शिक्षकों को भी 
प्रशिक्षित करेंगे। यदि किसी छात्र में 
गंभीर मानसिक तनाव या क्लिनिकल 
डिप्रेशन के लक्षण दिखाई देते हैं, तो 
उसे तुरंत विशेषज्ञ मनोचिकित्सक के 
पास भेजा जाएगा।
   उच्च शिक्षा विभाग के अधिकारियों 
के अनुसार पिछले कुछ वर्षों में छात्रों 
के बीच मानसिक दबाव, चिंता 
और आत्महत्या जैसी घटनाओं में 
बढ़ोतरी दर्ज की गई है। पढ़ाई और 
परीक्षाओं का दबाव, करियर को 
लेकर असुरक्षा तथा पारिवारिक और 
सामाजिक अपेक्षाएं इसके प्रमुख 
कारण माने जा रहे हैं।
   विभाग का मानना है कि समय 
पर सही मार्गदर्शन और मानसिक 
सहयोग मिलने से छात्रों को 
अवसाद और नकारात्मक सोच 
से बाहर निकालने में मदद मिलेगी 
तथा कॉलेजों में स्वस्थ और 
सकारात्मक माहौल विकसित किया 
जा सकेगा।

सरकारी कॉलेजों में छात्रों की मानसिक सेहत पर फोकस



सुभाष | बिलासपुर
समर न्यूज

जिले में पिछले कुछ दिनों के दौरान 
हुई अच्छी बारिश ने मक्की की खेती 
करने वाले किसानों के लिए अनुकूल 
परिस्थितियां तैयार कर दी हैं। 
   कृषि विभाग के अनुसार खेतों 
में पर्याप्त नमी बनने से अब मक्की 
की बुवाई में तेजी आने की संभावना 
है। विभाग ने किसानों को सलाह दी 

है कि वे एक-दो दिन धूप निकलने 
के बाद बुवाई करें। उप निदेशक 
कृषि विभाग बिलासपुर कुलभूषण 
धीमान ने बताया कि जिले का कुल 
शुद्ध बोया गया क्षेत्र करीब 32 हजार 
हेक्टेयर है, जिसमें लगभग 27 हजार 
हेक्टेयर क्षेत्र मक्की आधारित खेती के 
अंतर्गत आता है। अब तक जिले के 
40 से 50 प्रतिशत क्षेत्र में मक्की की 
बुवाई पूरी हो चुकी है। शेष क्षेत्रों में 
बुवाई तेज होने की उम्मीद है। 

अच्छी बारिश से मक्की की बुवाई को मिला बढ़ावा 
बिलासपुर में बीज और उर्वरकों की पर्याप्त उपलब्धता

राहुल | कांगड़ा
समर न्यूज 

स्कूल बसों में बच्चों की सुरक्षा को 
लेकर जिला बाल कल्याण समिति 
कांगड़ा ने कड़ा रुख अपनाया है। 
   जिले के विभिन्न क्षेत्रों से स्कूल 
बसों में ओवरलोडिंग, सुरक्षा मानकों 
की अनदेखी और आवश्यक 
सुविधाओं के अभाव की लगातार 
मिल रही शिकायतों के बाद समिति 
ने मामले का संज्ञान लेते हुए 
आरटीओ धर्मशाला और आरटीओ 
देहरा से 15 दिनों के भीतर विस्तृत 
जांच रिपोर्ट तलब की है। रिपोर्ट के 
आधार पर आगे की कार्रवाई तय 

की जाएगी। जिला बाल कल्याण 
समिति के अध्यक्ष विक्रमजीत शर्मा 
ने बताया कि ग्रामीण और शहरी 

क्षेत्रों से मिल रही 
शिकायतों में स्कूल 
बसों में क्षमता 
से अधिक बच्चों 
को बैठाने, सुरक्षा 
नियमों का पालन 

न करने और जरूरी व्यवस्थाओं की 
कमी की बात सामने आई है। 
   इन शिकायतों पर समिति की 
बैठक में विस्तार से चर्चा की गई, 
जिसके बाद सर्वसम्मति से परिवहन 
विभाग से तथ्यात्मक रिपोर्ट मांगने 
का निर्णय लिया गया। 

स्कूल बसों की सुरक्षा पर बाल कल्याण 
समिति ने 15 िदनों में तलब की िरपोर्ट

सुभाष | बिलासपुर
समर न्यूज 

जिला बिलासपुर में किसानों के 
लिए भेजा गया 360 क्विंटल गेहूं 
का बीज पिछले चार दिनों से दो 
ट्रकों में लदा खड़ा है। बीज को 
समय पर गोदाम में उतारा नहीं 
जाने से किसानों के साथ-साथ ट्रक 
चालकों की भी चिंता बढ़ गई है। 
  मामले ने कृषि विभाग की भंडारण 
व्यवस्था और समन्वय प्रक्रिया पर 
सवाल खड़े कर दिए हैं।जानकारी 
के अनुसार कृषि विभाग बिलासपुर 
का कहना है कि संबंधित गोदाम में 
फिलहाल पर्याप्त स्थान उपलब्ध 
नहीं है। विभाग के अधिकारियों का 
यह भी दावा है कि गेहूं का बीज 
बिना पूर्व सूचना के बिलासपुर 
भेज दिया गया, जिसके कारण 
उसे तत्काल अनलोड करने की 
व्यवस्था नहीं हो सकी। 
    इसी वजह से दोनों ट्रक चार 
दिनों से वहीं खड़े हैं। बताया जा रहा 
है कि यह बीज कृषि विभाग सोलन 
के नालागढ़ क्षेत्र से भेजा गया है। 
नालागढ़ के किसानों ने विभाग से 

,प्रमाणित बीज लेकर उसकी उन्नत 
किस्म तैयार की थी। बाद में कृषि 
विभाग ने उसी बीज की खरीद की 
और उसे अन्य जिलों में वितरण 
के लिए भेजा। अब यदि यह खेप 
वापस लौटती है तो किसानों को 
आर्थिक नुकसान उठाना पड़ सकता 
है। किसानों ने प्रशासन और कृषि 
विभाग से जल्द समाधान निकालने 
की मांग की है ताकि बीज समय पर 
जरूरतमंद किसानों तक पहुंच सके।
  दूसरी ओर, लगातार चार दिनों से 
ट्रकों के खड़े रहने से चालकों को 
भी आर्थिक नुकसान और मानसिक 
परेशानी का सामना करना पड़ रहा 
है। उनका कहना है कि जब तक 
बीज अनलोड नहीं होता, वे अन्य 
माल ढुलाई का कार्य भी नहीं कर 
पा रहे हैं। चालकों ने प्रशासन से 
जल्द हस्तक्षेप कर समस्या का 
समाधान कराने की अपील की 
है। कृषि विभाग के अधिकारियों 
ने कहा है कि संबंधित विभागों के 
साथ समन्वय स्थापित किया जा 
रहा है और जल्द ही गोदाम में बीज 
उतरवाने की प्रक्रिया पूरी कर स्थिति 
सामान्य कर दी जाएगी।

बिलासपुर में 360 क्विंटल 
गेहूं का बीज 4 दिन से फंसा

समर न्यूज | मण्डी

पूर्व मुख्यमंत्री एवं नेता प्रतिपक्ष 
जयराम ठाकुर ने कहा कि भारतीय 
जनता पार्टी का गौरवशाली इतिहास 
राष्ट्र प्रथम की भावना, अंत्योदय 
के संकल्प, सेवा, सुशासन और 
सांस्कृतिक राष्ट्रवाद के मूल्यों पर 
आधारित रहा है। 
   पंडित दीनदयाल उपाध्याय 
महा प्रशिक्षण अभियान–2026 
के अंतर्गत बल्ह विधानसभा क्षेत्र 
के कोयला माता मंदिर, राजगढ़ 
में आयोजित मंडी अभ्यास वर्ग में 
उन्होंने कहा कि भारतीय जनसंघ 
से लेकर विश्व के सबसे बड़े 
राजनीतिक दल के रूप में भाजपा की 
यात्रा लाखों कार्यकर्ताओं के त्याग, 

तपस्या और समर्पण का परिणाम 
है। पंडित दीनदयाल उपाध्याय के 
एकात्म मानववाद और डॉ. श्यामा 
प्रसाद मुखर्जी के राष्ट्रवादी चिंतन 
ने संगठन को वैचारिक मजबूती 
प्रदान की, जिसके बल पर भाजपा 
आज देश की सबसे विश्वसनीय 
राजनीतिक शक्ति के रूप में स्थापित 

हुई है। जयराम ठाकुर ने प्रधानमंत्री 
नरेंद्र मोदी के नेतृत्व में केंद्र सरकार 
के 12 वर्षों की उपलब्धियों पर 
आधारित प्रदर्शनी का अवलोकन 
भी किया। जयराम ठाकुर ने कहा कि 
प्रधानमंत्री नरेंद्र मोदी के नेतृत्व में 
देश विकसित भारत के संकल्प की 
दिशा में तेजी से आगे बढ़ रहा है।

वैचारिक रूप से प्रशिक्षित कार्यकर्ता ही भारतीय 
जनता पार्टी की सबसे बड़ी ताकत: जयराम  

संजू | शिमला
समर न्यूज 

हिमाचल प्रदेश में सेब सीजन शुरू 
होने से पहले ऊपरी शिमला की जर्जर 
सड़क व्यवस्था और प्रशासनिक 
तैयारियों को लेकर चौपाल 
विधानसभा के गोरली मडावग से 
जिला परिषद सदस्य अतुल शर्मा 
ने चिंता जताई है। उन्होंने अतिरिक्त 
उपायुक्त (एडीसी) शिमला को 
विस्तृत ज्ञापन सौंपते हुए कहा कि 
यदि पिछले वर्ष जैसी लापरवाही 
दोहराई गई तो हजारों किसान-
बागवानों को भारी आर्थिक नुकसान 
उठाना पड़ सकता है।
   अतुल शर्मा ने कहा कि ऊपरी 
शिमला की अर्थव्यवस्था मुख्य रूप 
से सेब उत्पादन पर आधारित है और 
हजारों किसान पूरे वर्ष की आय के 
लिए इसी फसल पर निर्भर रहते हैं। 
ऐसे में सेब सीजन से पहले सभी 
जरूरी तैयारियां समय पर पूरी करना 
बेहद आवश्यक है। उन्होंने कहा कि 
पिछले वर्ष प्रशासनिक तैयारियों के 

अभाव में एचपीएमसी के गोदामों, 
बगीचों और सड़कों पर हजारों टन 
सेब फंस गया था, जिससे किसानों 
को भारी नुकसान हुआ। इस वर्ष 
भी बरसात शुरू हो चुकी है और 
15 जुलाई से विभिन्न क्षेत्रों में सेब 
सीजन आरंभ होने जा रहा है, 
लेकिन अभी तक पर्याप्त तैयारियां 
नजर नहीं आ रही हैं।
   अतुल शर्मा ने बताया कि 
करगोली नाला–देहा मुख्य मार्ग, 
देहा–चौपाल सड़क, सरांह–
जोड़ना–पुलबाहल–नेरीपुल मार्ग 
तथा बमटा–मडावग–खिड़की 

सड़क सहित कई महत्वपूर्ण संपर्क 
मार्गों की हालत बेहद खराब है। 
जगह-जगह गहरे गड्ढे, क्षतिग्रस्त 
सड़कें और झुके हुए पेड़ दुर्घटनाओं 
का खतरा बढ़ा रहे हैं। 
   उन्होंने कहा कि यदि सेब सीजन 
से पहले इन सड़कों की मरम्मत 
नहीं हुई तो सेब परिवहन बुरी तरह 
प्रभावित होगा।ज्ञापन के माध्यम से 
उन्होंने मांग की कि सेब सीजन 
शुरू होने से पहले सभी मुख्य और 
वैकल्पिक मार्गों की तत्काल मरम्मत 
कर उन्हें पूरी तरह यातायात योग्य 
बनाया जाए। साथ ही भारी वर्षा के 

दौरान आपात स्थिति से निपटने के 
लिए लोक निर्माण विभाग की मशीनों 
की अलग से व्यवस्था की जाए और 
पुलिस विभाग प्रभावी ट्रैफिक प्रबंधन 
योजना लागू करे, ताकि सेब समय 
पर मंडियों तक पहुंच सके।
   अतुल शर्मा ने पंचायत स्तर पर 
लिंक रोड खोलने के लिए विशेष 
फंड जारी करने, एचपीएमसी द्वारा 
किसानों का लंबित भुगतान जल्द 
जारी करने, बिना लाइसेंस सेब 
खरीद पर रोक लगाने तथा आढ़तियों 
द्वारा किसानों को समयबद्ध भुगतान 
सुनिश्चित कराने की भी मांग 
उठाई। किसानों और बागवानों 
को प्रशासनिक तैयारियों की पूरी 
जानकारी समय रहते उपलब्ध कराई 
जानी चाहिए। 
   उन्होंने कहा कि सेब केवल एक 
फसल नहीं, बल्कि हिमाचल प्रदेश 
की अर्थव्यवस्था की रीढ़ है। यदि 
सरकार और प्रशासन ने समय रहते 
आवश्यक कदम नहीं उठाए तो 
इसका सीधा असर प्रदेश के हजारों 
किसान परिवारों पर पड़ेगा। 

सेब सीजन से पहले चेतावनी, सड़कें नहीं 
सुधरीं तो बागवानों को होगा भारी नुकसान

मुख्यमंत्री के प्रधान मीडिया 
सलाहकार नरेश चौहान ने कहा है कि 
मानसून के दौरान हिमाचल प्रदेश में 
कुछ स्थानों पर बाढ़ और भूस्खलन 
की घटनाएं होना सामान्य बात है, 
लेकिन इसे व्यापक संकट या ट्रेंड के 
रूप में प्रस्तुत करना उचित नहीं है। 
उन्होंने कहा कि प्रदेश के अधिकांश 
पर्यटन स्थल पूरी तरह सुरक्षित हैं 
और पर्यटकों को अनावश्यक रूप 
से डरने की जरूरत नहीं है।
   नरेश चौहान ने कहा कि मीडिया 
में कुछ क्षेत्रों की आपदा संबंधी 
खबरें प्रमुखता से आने के कारण 
पर्यटकों में पूरे हिमाचल को लेकर 

भय का माहौल बन जाता है, जबकि 
वास्तविकता यह है कि केवल कुछ 
इलाकों में ही बारिश से नुकसान 
हुआ है। उन्होंने कहा कि राज्य 
सरकार और प्रशासन प्रभावित लोगों 
के साथ खड़े हैं और अधिकांश 
सड़कें खुली हुई हैं। 
   हालांकि लोगों को नदी-नालों 
के किनारे जाने से बचना चाहिए। 
नगर परिषदों और नगर समितियों में 
अध्यक्ष एवं उपाध्यक्ष के चुनाव में 
देरी को लेकर भाजपा के आरोपों पर 
प्रतिक्रिया देते हुए उन्होंने कहा कि 

जहां किसी दल को स्पष्ट बहुमत 
मिला है, वहां लोकतांत्रिक तरीके 
से अध्यक्ष और उपाध्यक्ष चुने जा 
रहे हैं। उन्होंने कहा कि हिमाचल 
में लोकतंत्र की हत्या नहीं हो रही, 
बल्कि देश में लोकतंत्र खतरे में है।
   नेता प्रतिपक्ष जयराम ठाकुर द्वारा 
सिराज क्षेत्र में आपदा प्रभावितों को 
मुआवजा न मिलने के आरोपों पर 
नरेश चौहान ने कहा कि केंद्र सरकार 
से अपेक्षित सहायता नहीं मिल रही 
है। राज्य सरकार अपने संसाधनों से 
प्रभावित लोगों को 7 -7 लाख रुपये 
से अधिक का मुआवजा दे चुकी है। 
उन्होंने यह भी कहा कि प्रधानमंत्री 
द्वारा हिमाचल के लिए घोषित 1500 
करोड़ रुपये की सहायता राशि का 
अब तक कोई पता नहीं है और 

भाजपा को बताना चाहिए कि वह 
राशि कहां गई। 
  राम मंदिर चंदा चोरी मामले पर 
उन्होंने इसे अत्यंत दुर्भाग्यपूर्ण घटना 
बताते हुए कहा कि मंदिर से करोड़ों 
लोगों की आस्था जुड़ी हुई है। पिछले 
तीन वर्षों से मंदिर में चोरी की घटनाएं 
होती रही हैं और इसकी गहन जांच 
होनी चाहिए। मंदिर निर्माण के लिए 
जुटाए गए चंदे का भी पूरा हिसाब 
जनता के सामने आना चाहिए। 
  मुख्यमंत्री सुखविंदर सिंह सुक्खू 
के दिल्ली दौरे पर उन्होंने कहा 
कि मुख्यमंत्री प्रदेश के हितों और 
अधिकारों की लड़ाई लड़ने के लिए 
लगातार केंद्र सरकार के समक्ष 
हिमाचल का पक्ष रख रहे हैं और 
इसी उद्देश्य से दिल्ली जाते हैं।

हिमाचल सुरक्षित, कुछ क्षेत्रों की घटनाओं से पूरे प्रदेश को न आंकें: नरेश चौहान

मुख्यमंत्री  सुखविन्द्र सिंह सुक्खू की 
अध्यक्षता में हिमाचल प्रदेश राज्य 
वन विकास निगम लिमिटेड के 
निदेशक मंडल की 216वीं बैठक 
आयोजित हुई। बैठक में कर्मचारियों 
के हितों से जुड़े कई महत्वपूर्ण 
निर्णय लिए गए। 
   निदेशक मंडल ने प्रदेश सरकार 
की अधिसूचना के अनुरूप निगम 
के कर्मचारियों को पहली अप्रैल 
2025 से तीन प्रतिशत महंगाई 
भत्ता प्रदान करने की स्वीकृति दी। 
इसके साथ ही 21 हजार रुपये तक 
मासिक वेतन प्राप्त करने वाले 175 
कर्मचारियों को बोनस देने का भी 
निर्णय लिया गया।
  बैठक में दैनिक वेतनभोगी 
कर्मचारियों और अनुबंध कर्मियों 
के नियमितीकरण को भी मंजूरी 
प्रदान की गई। प्रदेश सरकार की 
पहली अप्रैल 2026 की अधिसूचना 
के अनुसार ऐसे दैनिक वेतनभोगी 
कर्मचारी, जिन्होंने पिछले चार वर्षों 
के दौरान प्रत्येक वर्ष 240 कार्य 
दिवस पूरे किए हैं, उनकी सेवाएं 
नियमित की जाएंगी। इसके अलावा 
सरकार की नीति के तहत पात्र 
अनुबंध कर्मचारियों को भी नियमित 
करने का निर्णय लिया गया।निदेशक 
मंडल ने विभिन्न श्रेणियों के श्रमिकों 
के लिए न्यूनतम दैनिक मजदूरी 
बढ़ाने का भी फैसला किया। अब 
मजदूरी 425 रुपये प्रतिदिन से 

बढ़ाकर 450 रुपये प्रतिदिन कर 
दी गई है। यह संशोधित दर पहली 
अप्रैल 2026 से प्रभावी होगी और 
प्रदेश सरकार की अधिसूचना के 
अनुरूप लागू की जाएगी। बैठक 
के दौरान मुख्यमंत्री ने निगम की 
कार्यप्रणाली और वित्तीय प्रगति की 
समीक्षा की। 
  उन्होंने बिलासपुर स्थित रेजिन एवं 
टरपेंटाइन (आरएंडटी) फैक्ट्री के 
आधुनिकीकरण के बाद राजस्व में 
हुई उल्लेखनीय बढ़ोतरी पर संतोष 
व्यक्त किया। सकारात्मक परिणामों 
को देखते हुए निदेशक मंडल ने 
नाहन स्थित आरएंडटी फैक्ट्री के 
आधुनिकीकरण को भी स्वीकृति दी। 
इस पहल का उद्देश्य उत्पादन क्षमता 
बढ़ाने के साथ-साथ निगम की आय 
में और अधिक वृद्धि करना है।
  सीएम ने निगम की वित्तीय स्थिति 
मजबूत बनाने के लिए प्रबंधन द्वारा 
किए जा रहे प्रयासों की सराहना 
की। उन्होंने अधिकारियों को राजस्व 
बढ़ाने, कार्यकुशलता में सुधार 
लाने तथा आधुनिक और नवाचार 
आधारित उपाय अपनाकर निगम 
की दीर्घकालिक वित्तीय स्थिरता 
सुनिश्चित करने के निर्देश दिए।बैठक 
में उपाध्यक्ष केहर सिंह खाची, मुख्य 
सचिव केके पंत, वन बल प्रमुख एवं 
प्रबंध निदेशक संजय सूद, निदेशक 
एवं विशेष सचिव (वित्त) विजय 
वर्धन, निदेशक मंडल के गैर-
सरकारी सदस्य तथा निगम के वरिष्ठ 
अधिकारी उपस्थित रहे।

वन विकास निगम कर्मचारियों को 
तीन प्रतिशत महंगाई भत्ता, बोनस 
और नियमितीकरण को मंजूरी

विभागों की समीक्षा बैठक: आईजीएमसी को जल्द मिलेगी 256-स्लाइस सीटी स्कैन मशीनसुविधा

सीएम  सुखविन्द्र सिंह सुक्खू ने प्रदेश 
में स्वास्थ्य सेवाओं को और अधिक 
प्रभावी एवं आधुनिक बनाने के 
उद्देश्य से स्वास्थ्य विभाग को सीटी 
स्कैन, एक्स-रे औरअल्ट्रासाउंड 
जैसी महत्वपूर्ण निदान सेवाओं में 
शून्य प्रतीक्षा समय सुनिश्चित करने 
के निर्देश दिए हैं। 
   उन्होंने कहा कि मरीजों को 
समय पर जांच सुविधा उपलब्ध 
होना गुणवत्तापूर्ण स्वास्थ्य सेवाओं 
का प्रमुख आधार है। मुख्यमंत्री ने 
इंदिरा गांधी चिकित्सा महाविद्यालय 
(आईजीएमसी), शिमला तथा 
चमियाना सुपर स्पेशियलिटी 
अस्पताल के निदान विभागों की 
समीक्षा बैठक की अध्यक्षता करते 

हुए अधिकारियों और चिकित्सकों 
से सेवाओं को और अधिक सुदृढ़ 
बनाने के लिए सुझाव भी आमंत्रित 
किए। सरकार आधुनिक चिकित्सा 
उपकरणों की उपलब्धता के साथ-
साथ आवश्यक तकनीकी एवं 
पैरामेडिकल स्टाफ की नियुक्ति 
पर भी विशेष ध्यान दे रही है 
ताकि मरीजों को किसी प्रकार की 

असुविधा का सामना न करना पड़े।
मुख्यमंत्री ने कहा कि सरकार का 
उद्देश्य प्रदेशवासियों को उच्च 
गुणवत्ता वाली स्वास्थ्य सुविधाएं 
अपने राज्य में उपलब्ध कराना है। 
इसके लिए चिकित्सकों, तकनीकी 
कर्मचारियों और पैरामेडिकल स्टाफ 
के रिक्त पदों को प्राथमिकता के 
आधार पर भरा जा रहा है। उन्होंने 

विश्वास जताया कि बेहतर मानव 
संसाधन और अत्याधुनिक मशीनों 
की उपलब्धता से गंभीर रोगों की 
जांच और उपचार की प्रक्रिया पहले 
से अधिक प्रभावी होगी।
  मुख्यमंत्री ने आईजीएमसी के 
चिकित्सकों की मांग को स्वीकार 
करते हुए संस्थान को शीघ्र 256-
स्लाइस सीटी स्कैन मशीन उपलब्ध 
कराने का आश्वासन दिया। उन्होंने 
कहा कि स्वास्थ्य और शिक्षा जैसे 
महत्वपूर्ण क्षेत्रों के लिए संसाधनों 
की कोई कमी नहीं रहने दी जाएगी 
और प्रदेश की चिकित्सा व्यवस्था 
को मजबूत बनाने के लिए सरकार 
निरंतर निवेश कर रही है। उन्होंने 
बताया कि प्रदेश के सभी सरकारी 
चिकित्सा महाविद्यालयों में स्वास्थ्य 
अवसंरचना को आधुनिक स्वरूप 

दिया जा रहा है। इसके तहत एम्स, 
नई दिल्ली के स्तर के अत्याधुनिक 
चिकित्सा उपकरणों की खरीद के 
लिए लगभग 3,000 करोड़ रुपये 
का प्रावधान किया गया है। 
  इन उपकरणों को केवल मेडिकल 
कॉलेजों तक सीमित नहीं रखा 
जाएगा, बल्कि जिला अस्पतालों, 
जोनल अस्पतालों व अन्य नागरिक 
अस्पतालों में भी स्थापित किया 
जाएगा, जिससे दूरदराज के क्षेत्रों 
में रहने वाले लोगों को भी सेवाओं 
का लाभ मिल सके। बैठक में 
प्रधान सचिव देवेश कुमार, सचिव 
(स्वास्थ्य) एम. सुधा देवी, 
मुख्यमंत्री के सचिव राकेश कंवर, 
स्वास्थ्य सेवाओं के निदेशक डॉ. 
गोपाल बेरी सहित विभाग के अन्य 
वरिष्ठ अधिकारी उपस्थित रहे।

निदान सेवाओं में सुधार पर मुख्यमंत्री का जोर
बल्ह में पूर्व मुख्यमंत्री ने की डिजिटल प्रशिक्षण अभियान की शुरुआत 

भंडारण व्यवस्था पर उठे सवाल, चालकों की चिंता बढ़ी जिप सदस्य अतुल शर्मा ने प्रशासन को सौंपा ज्ञापन, कहा- अभी तक पर्याप्त तैयारियां नजर नहीं आ रहीं

समर न्यूज | शिमला

हिमाचल प्रदेश में मानसून की 
तेज बारिश से जनजीवन लगातार 
प्रभावित हो रहा है। शुक्रवार तड़के 
किन्नौर जिले के रिब्बा क्षेत्र में फ्लैश 
फ्लड और मलबा आने से कई वाहन 
दब गए, जबकि राष्ट्रीय राजमार्ग-5 
पर भी कुछ समय के लिए यातायात 
बाधित रहा। 
   प्रशासन ने राहत एवं बहाली 
कार्य तेज कर दिए हैं और प्रभावित 
इलाकों में स्थिति पर लगातार नजर 
रखी जा रही है। राज्य आपातकालीन 
परिचालन केंद्र के अनुसार, भारी 
बारिश के कारण प्रदेश में 49 
सड़कें बंद हैं। इसके अलावा 127 
बिजली ट्रांसफॉर्मर और 27 पेयजल 
योजनाएं प्रभावित हुई हैं। सबसे 
अधिक असर मंडी, कुल्लू, सिरमौर, 
किन्नौर और लाहौल-स्पीति जिलों 
में देखा जा रहा है। कई स्थानों पर 

भूस्खलन के कारण सड़क संपर्क 
बाधित हुआ है और मशीनों की 
मदद से मलबा हटाने का काम जारी 
है। किन्नौर के रिब्बा और चोलिंग 
क्षेत्र में रात के समय अचानक 
पानी और मलबा आने से लोगों में 
अफरातफरी मच गई। कई लोगों ने 

समय रहते अपने वाहन सुरक्षित 
स्थानों पर पहुंचाने का प्रयास किया, 
लेकिन कुछ वाहन मलबे में दब गए। 
प्रशासन ने प्रभावित क्षेत्रों में लोगों 
से अनावश्यक यात्रा से बचने और 
मौसम संबंधी चेतावनियों का पालन 
करने की अपील की है।

हिमाचल में बारिश का कहर जारी: किन्नौर में फ्लैश 
फ्लड से वाहन दबे, 49 सड़कें, 127 ट्रांसफॉर्मर ठप

5 और 6 जुलाई को भी भारी वर्षा की संभावना
मौसम विज्ञान विभाग ने शुक्रवार के लिए कांगड़ा और मंडी जिलों में भारी 
बारिश को लेकर ऑरेंज अलर्ट जारी किया है, जबकि कुल्लू, शिमला, सिरमौर, 
ऊना सहित अन्य जिलों में येलो अलर्ट प्रभावी है। मौसम विभाग के अनुसार 
अगले कुछ दिनों तक राज्य के अधिकांश हिस्सों में बारिश का दौर जारी रह 
सकता है। 5 और 6 जुलाई को भी कई क्षेत्रों में भारी वर्षा की संभावना जताई 
गई है। बारिश के चलते ऊंचाई वाले इलाकों में तापमान में गिरावट दर्ज की 
गई है। लाहौल-स्पीति और किन्नौर के ऊपरी क्षेत्रों में हल्की बर्फबारी भी हुई है। 
एहतियात के तौर पर कुछ संवेदनशील मार्गों पर यातायात सीमित किया गया 
है और प्रशासन ने नदी-नालों से दूर रहने की सलाह दी है। राज्य सरकार और 
जिला प्रशासन ने राहत दलों को अलर्ट पर रखा है। जहां-जहां सड़कें बंद हैं, 
वहां बहाली का कार्य युद्धस्तर पर किया जा रहा है। अधिकारियों ने पर्यटकों 
और स्थानीय लोगों से मौसम सामान्य होने तक अनावश्यक यात्रा से बचने, 
भूस्खलन संभावित क्षेत्रों में सतर्क रहने तथा केवल प्रशासन और मौसम विभाग 
द्वारा जारी आधिकारिक सूचनाओं पर ही भरोसा करने की अपील की है।

रिब्बा में मची अफरातफरी, कई जिलों में भारी बारिश; आज भी ऑरेंज अलर्ट, लोगों से सतर्क रहने की अपील, यातायात बाधित

मंजूर पठान | चंबा
समर न्यूज 

हिमाचल प्रदेश के चंबा जिले के 
विश्व प्रसिद्ध पर्यटन स्थल साच 
पास की ओर जाने वाले पर्यटकों 
के लिए चुराह प्रशासन ने अहम 
एडवाइजरी जारी की है। मानसून 
की शुरुआत के साथ ही क्षेत्र में 
मौसम तेजी से बदल रहा है। 
   प्रशासन ने पर्यटकों से अपील 
की है कि वे साच पास की यात्रा के 
दौरान समय का विशेष ध्यान रखें 
और शाम होने या मौसम खराब 
होने से पहले सुरक्षित लौट आएं। 
अचानक बारिश, बर्फबारी और 

घने कोहरे की स्थिति बनने से रास्ते 
जोखिम भरे हो सकते हैं। साथ ही 
कई स्थानों पर मोबाइल नेटवर्क 
उपलब्ध नहीं होने के कारण आपात 
स्थिति में सहायता मिलने में भी 
परेशानी आ सकती है। प्रशासन ने 
कहा कि पर्यटक प्राकृतिक सौंदर्य 
का आनंद जरूर लें, लेकिन सुरक्षा 
को सर्वोच्च प्राथमिकता दें।
   उपमंडल प्रशासन चुराह ने स्पष्ट 
किया है कि मानसून के दौरान साच 
पास में मौसम का मिजाज कभी 
भी बदल सकता है। ऐसे में बिना 
मौसम की जानकारी लिए यात्रा न 
करें और आवश्यक सुरक्षा इंतजामों 
के साथ ही सफर पर निकलें। 

प्रशासन ने पर्यटकों को सलाह दी 
है कि वे निर्धारित समय के भीतर 
अपनी यात्रा पूरी करें, पर्याप्त ईंधन, 
जरूरी सामान और गर्म कपड़े साथ 
रखें तथा मौसम खराब होने की 
स्थिति में अनावश्यक जोखिम लेने 
से बचें। 
   राजेश कुमार जरियाल, एसडीएम, 
उपमंडल चुराह- “मानसून के 
दौरान साच पास में मौसम अचानक 
बदल सकता है। सभी पर्यटकों से 
अपील है कि समय पर जाएं और 
समय रहते वापस लौटें। यात्रा के 
दौरान अपनी सुरक्षा का पूरा ध्यान 
रखें और प्रशासन की ओर से जारी 
दिशा-निर्देशों का पालन करें।”

मानसून में साच पास जाने वाले पर्यटक रहें 
सतर्क, प्रशासन ने जारी की सुरक्षा सलाह

मानक माजरा, बैरोपुर व भागो माजरा के विकास कार्यों के लिए अनुदान की घोषणा घोषणा

2017 में पति को मारी थी गोली , शव को सूटकेस में रखकर ठिकाने लगाने की कोशिश 

समर न्यूज | मोहाली

हलका एसएएस नगर (मोहाली) 
के विधायक कुलवंत सिंह ने जन 
मिलनी कार्यक्रम के तहत गांव 
मानक माजरा, बैरोपुर और भागो 
माजरा का दौरा कर ग्रामीणों की 
समस्याएं सुनीं तथा विभिन्न विकास 
कार्यों के लिए कई अनुदानों की 
घोषणा की।
   इस अवसर पर पत्रकारों से 
बातचीत करते हुए विधायक 
कुलवंत सिंह ने कहा कि मुख्यमंत्री 
भगवंत सिंह मान के नेतृत्व वाली 
पंजाब सरकार ने पिछले चार वर्षों 
के दौरान लोगों से किए गए वादों को 
पूरा करते हुए विकास कार्यों को तेज 
गति से आगे बढ़ाया है। 
   उन्होंने कहा कि प्रदेश के लोग 
सरकार के कार्यों से संतुष्ट हैं 
और सरकार द्वारा किए गए सभी 
वादे पूरे किए जा चुके हैं। उन्होंने 

बताया कि गांव मानक माजरा में 
अनुसूचित जाति धर्मशाला की छत 
(लैंटर) के लिए 5 लाख रुपये, 
जनरल धर्मशाला की मरम्मत एवं 
पेवर वॉक के लिए 5 लाख रुपये, 
गलियों-नालियों के लिए 2 लाख 
रुपये, तीन ओपन जिम, जरूरतमंद 
परिवारों के लिए 2 लाख रुपये, 
खेल मैदान के निर्माण के लिए 30 
लाख रुपये और पंचायत भूमि की 
सिंचाई के लिए पाइपलाइन बिछाने 
पर 4 लाख रुपये खर्च किए गए हैं। 
   गांव बैरोपुर में गलियों-नालियों 
एवं स्ट्रीट लाइटों के कार्य के लिए 

7 लाख रुपये जारी किए जाएंगे, 
जबकि डस्टबिन एवं कन्वेक्स 
मिरर लगाने पर 2 लाख रुपये खर्च 
किए जा रहे हैं। गांव भागो माजरा 
में पुस्तकालय के लिए 23.60 
लाख रुपये, स्ट्रीट लाइटों के लिए 
4 लाख रुपये, वाटर टैंकर के लिए 
3 लाख रुपये, कम्युनिटी सेंटर के 
लिए 1 लाख रुपये तथा 25 लाख 
रुपये की लागत से खेल मैदान का 
निर्माण कराया जा रहा है। विधायक 
कुलवंत सिंह ने कहा कि पंजाब 
सरकार जनकल्याण एवं विकास के 
लिए पूरी तरह प्रतिबद्ध है।

सभी वादे पूरे किए गए: िवधायक कुलवंत

समर न्यूज | लालड़ू 

विधायक कुलजीत सिंह रंधावा ने 
जन मिलनी कार्यक्रम के तहत गांव 
जौला कलां में 26.86 लाख रुपये 
की लागत से निर्मित गंदे पानी की 
निकासी हेतु पाइपलाइन तथा ओपन 
जिम का उद्घाटन कर जनता को 
समर्पित किया।
   गांव जौला खुर्द में गलियों-
नालियों तथा गंदे पानी की निकासी 
के लिए 17 लाख रुपये की ग्रांट देने 
की घोषणा की गई। गांव मलकपुर 
में विधायक ने 44 लाख रुपये की 
लागत से पूर्ण हुए विकास कार्यों का 
उद्घाटन किया। इनमें 25 लाख रुपये 
की पाइपलाइन, 15 लाख रुपये की 
गलियों-नालियों तथा 4 लाख रुपये 
की लागत से श्मशान घाट के 
विकास कार्य शामिल हैं।

विधायक रंधावा ने गांवों 
को विकास परियोजनाओं 

की बड़ी सौगात दी

सैदपुरवासियों को भेजे गए नोटिस तुरंत 
वापस लिए जाएं: कुलजीत सिंह बेदी 

सागर पाहवा  | मोहाली
समर न्यूज

मोहाली नगर निगम के पूर्व डिप्टी 
मेयर कुलजीत सिंह बेदी ने शुक्रवार 
को मोहाली विधानसभा क्षेत्र के 
गांव सैदपुर का दौरा कर ग्रामीणों 
से मुलाकात की। इस दौरान उन्होंने 
लोगों की समस्याएं सुनीं और कहा 
कि वर्षों से पंचायत की जमीन पर 
अपने मकान बनाकर रह रहे गरीब 
परिवारों को मकान खाली करने या 
ढहाने संबंधी नोटिस भेजे जा रहे हैं, 
जो बेहद चिंताजनक है।
   बेदी ने कहा कि ये वे परिवार हैं 
जिन्होंने अपनी जीवनभर की कमाई 
और वर्षों की मेहनत से अपने सिर 
पर छत बनाई है। ऐसे लोगों को भय 
और असुरक्षा के माहौल में धकेलना 
किसी भी जनहितैषी सरकार को 
शोभा नहीं देता। उन्होंने कहा कि 
सरकार का दायित्व लोगों को बसाना 
है, न कि उन्हें उजाड़ना। आज जिन 

परिवारों को नोटिस मिल रहे हैं, 
उनके सिर पर तलवार लटक रही है।
   उन्होंने बताया कि ग्रामीणों ने उन्हें 
कहा कि वे कई दशकों से यहां रह 
रहे हैं और अपने मकानों को कानूनी 
मान्यता मिलने की उम्मीद कर 
रहे थे, लेकिन इसके बजाय उन्हें 
बेदखली के नोटिस भेजे जा रहे हैं। 
बेदी ने पंजाब सरकार से मांग की 
कि ऐसे सभी नोटिस तत्काल वापस 
लिए जाएं और लोगों को राहत प्रदान 
की जाए।
   पूर्व डिप्टी मेयर ने कहा कि 
कांग्रेस सरकार के दौरान तत्कालीन 
मुख्यमंत्री चरणजीत सिंह चन्नी ने 

‘मेरा घर मेरे नाम’ योजना शुरू की 
थी, जिसका उद्देश्य गांवों और शहरों 
की लाल लकीर के भीतर लंबे समय 
से रह रहे पात्र लोगों को मालिकाना 
हक देना था, ताकि उन्हें कानूनी 
सुरक्षा मिल सके।
   उन्होंने कहा कि यदि पहले लोगों 
को मालिकाना हक देने की सोच 
बनाई जा सकती थी तो आज भी 
सरकार को मानवीय दृष्टिकोण 
अपनाना चाहिए। गरीब परिवारों के 
सिर से छत छीनने की बजाय ऐसी 
नीति बनाई जाए, जिससे वर्षों से 
बसे लोगों को कानूनी सुरक्षा और 
राहत मिल सके।

सागर पाहवा | मोहाली

मोहाली के चर्चित एकम ढिल्लों 
हत्याकांड में जिला अदालत ने दोषी 
पत्नी सीरत कौर को उम्रकैद की 
सजा सुनाई है। अदालत ने उस पर 
90 हजार रुपये का जुर्माना भी 
लगाया है। जुर्माना अदा नहीं करने 
पर उसे अतिरिक्त कारावास भुगतना 
होगा। यह वारदात 18-19 मार्च 
2017 की दरमियानी रात फेज-
3बी1 स्थित एकम ढिल्लों के घर में 
हुई थी। 
   सुनवाई के दौरान सरकारी पक्ष 
ने इसे जघन्य अपराध बताते हुए 
मृत्युदंड की मांग की। हालांकि 
अदालत ने सुप्रीम कोर्ट के विभिन्न 
फैसलों का हवाला देते हुए कहा 
कि यह दोषी का पहला अपराध 
है और उपलब्ध परिस्थितियों के 
आधार पर यह मामला ‘रेयरेस्ट 

ऑफ रेयर’ की श्रेणी में नहीं 
आता। इसलिए उसे आजीवन 
कारावास की सजा सुनाई गई। 
अभियोजन के अनुसार सीरत कौर 
ने अवैध 7.65 एमएम पिस्तौल से 
पति एकम ढिल्लों के सिर में गोली 
मारकर हत्या कर दी। 
  इसके बाद शव को छोटे सूटकेस 
में पैक कर बीएमडब्ल्यू कार में 
रखकर ठिकाने लगाने की कोशिश 
की। इसी दौरान मामला सामने 
आ गया। मामले में मृतक के बेटे 
गुरनिवाज सिंह की गवाही अहम 
साबित हुई। उसने अदालत को 
बताया कि वारदात वाली रात उसने 

पिता की चीख और गोली चलने की 
आवाज सुनी थी। जांच में पड़ोसी के 
सीसीटीवी फुटेज भी महत्वपूर्ण साक्ष्य 
बने। पुलिस के अनुसार उसने एक 
ऑटो चालक की मदद से सूटकेस 
को कार में रखवाया था। बाद में वह 
फेज-8 स्थित गुरुद्वारा अंब साहिब 
के पास खून से सने कपड़े छिपाने, 
नया मोबाइल खरीदने और एक 
सैलून जाने की भी पुष्टि जांच में हुई। 

एकम ढिल्लों हत्याकांड में पत्नी सीरत कौर 
को उम्रकैद, 90 हजार रुपये का जुर्माना 

मोनिका रावत | पंचकूला

 केंद्रीय अन्वेषण ब्यूरो (सीबीआई) 
ने हरियाणा राज्य प्रदूषण नियंत्रण 
बोर्ड (एचएसपीसीबी) के 
तत्कालीन वरिष्ठ लेखा अधिकारी 
परवीन कुमार को सरकारी धन के 
कथित गबन के मामले में शुक्रवार 
सुबह पंचकूला सीबीआई स्पेशल 
कोर्ट में पेश किया। अदालत ने 
प्रवीन कुमार को तीन दिन के रिमांड 
पर भेजा है। 
   जांच में सामने आया है कि 
परवीन कुमार ने विभाग की मंजूरी 
और आधिकारिक रिकॉर्ड के बिना 
गुप्त रूप से बैंक खाता खुलवाया 
था। आरोप है कि बाद में इसी खाते 
का इस्तेमाल सरकारी धन के गबन 
के लिए किया गया। जांच एजेंसी 
का दावा है कि चेक और डेबिट 
नोट्स के जरिए सरकारी राशि 
निकालकर आरोपी के नियंत्रण 

वाली शेल कंपनियों में ट्रांसफर की 
गई। सीबीआई ने बताया कि खाते 
के अधिकृत हस्ताक्षरकर्ता परवीन 
कुमार थे, लेकिन उसमें एक ऐसे 
अन्य आरोपी का मोबाइल नंबर 
दर्ज कराया गया था, जो विभाग 
का कर्मचारी ही नहीं था। एजेंसी के 
मुताबिक ऐसा कथित तौर पर फर्जी 
लेन-देन को छिपाने के उद्देश्य से 
किया गया।
   एचएसपीसीबी से जुड़ा यह मामला 
सेक्टर-32 स्थित आईडीएफसी 
फर्स्ट बैंक शाखा में सामने आए बड़े 
वित्तीय घोटाले का हिस्सा है। एजेंसी 
का आरोप है कि हरियाणा सरकार 
के आठ विभागों के लगभग 504 
करोड़ रुपये फर्जी या अस्तित्वहीन 
फिक्स्ड डिपॉजिट और डेबिट नोट्स 
के माध्यम से शेल कंपनियों में 
स्थानांतरित किए गए। जांच एजेंसी 
ने बताया कि इस मामले में अब तक 
17 आरोपियों के खिलाफ चार्जशीट 
दाखिल की जा चुकी है।

आईडीएफसी घोटाले में पूर्व वरिष्ठ 
लेखा अधिकारी सीबीआई रिमांड पर {भाजपा नेता पर किरच से किया था 

हमला {मामले में आप पार्षद सहित  
12 के खिलाफ मामला दर्ज

मोहाली के गांव कुंभड़ा में विशेष 
गहन पुनरीक्षण (एसआईआर) 
अभियान के दौरान वोटर सत्यापन 
के बीच दो पक्षों में हिंसक झड़प हुई 
थी। झड़प में भाजपा से जुड़े एक 
पदाधिकारी सहित तीन लोग घायल 
हो गए। शिकायत के आधार पर 
पुलिस ने 10 नामजद और दो-तीन 
अज्ञात लोगों के खिलाफ विभिन्न 
धाराओं में मामला दर्ज कर जांच 
शुरू कर दी है।
   पुलिस के अनुसार, गांव कुंभड़ा 
निवासी हरदीप सिंह ने शिकायत में 
बताया कि 30 जून की शाम करीब 
4:30 बजे गांव के गुरुद्वारा साहिब 
में बीएलओ मतदाता सूची के 
एसआईआर अभियान के तहत लोगों 
के फार्म भर रहे थे। हरदीप सिंह ने 

बताया कि वह भाजपा की ओर से 
नगर निगम चुनाव लड़ चुका है और 
पार्टी की ओर से एसआईआर के 
लिए बीएलए-1 नियुक्त किया गया 
था। इसी कारण वह वहां मौजूद था।
शिकायत के मुताबिक, इसी दौरान 
गांव निवासी करमवीर सिंह अपना 
फार्म जमा कराने पहुंचे। 
   आरोप है कि फार्म जमा करने के 
बाद बाहर निकलते समय जगतार 
सिंह ने करमवीर सिंह को पकड़ 
लिया। इसके बाद एमसी रविंदर सिंह 
बिंदरा, गुरताज सिंह, मलकीत सिंह 
उर्फ मल्ली, रोहित वर्मा, मंगल तथा 
अन्य लोगों ने मिलकर उसकी पिटाई 
शुरू कर दी। आरोप है कि जगतार 
सिंह ने करमवीर सिंह पर किरच से 
कई वार किए।

ट्राईसिटी में झमाझम बारिश से गर्मी से राहत, पंजाब 
के कई जिलों में तेज हवाओं संग बारिश की चेतावनी

समर न्यूज  | पंचकूला

।पंचकूला के कालका में एडवोकेट 
सौरभ शर्मा पर कथित हमले के 
विरोध में शुक्रवार को पंचकूला 
जिला अदालत और कालका कोर्ट 
के वकीलों ने एक दिन के लिए वर्क 
सस्पेंड कर दिया है। वकीलों की 
हड़ताल के कारण दोनों अदालतों में 
कई मामलों की सुनवाई प्रभावित रही 
और बड़ी संख्या में वादकारियों को 
बिना सुनवाई के लौटना पड़ा।
   अधिवक्ता सौरभ शर्मा के साथ 
शुक्रवार सुबह उनके पड़ोसियों ने 
कथित रूप से मारपीट की। बताया 
जा रहा है कि सौरभ शर्मा और उनके 
पड़ोसियों के बीच काफी समय से 
जमीन को लेकर विवाद चल रहा 
था। इसी विवाद के चलते शुक्रवार 
सुबह कहासुनी के बाद मामला 
हिंसक हो गया और आरोप है कि 
पड़ोसियों ने उन पर हमला कर दिया। 
हमले में सौरभ शर्मा के सिर पर 
गंभीर चोटें आईं, जिसके बाद उन्हें 
उपचार के लिए अस्पताल ले जाया 
गया। घटना से वकीलों में भारी रोष 

है। पंचकूला जिला बार एसोसिएशन 
के प्रधान राकेश शर्मा ने बताया कि 
मामले की शिकायत कालका थाना 
प्रभारी (एसएचओ) को दे दी गई 
है। उन्होंने कहा कि अधिवक्ता पर 
हमला केवल एक व्यक्ति पर हमला 
नहीं, बल्कि न्याय व्यवस्था से जुड़े 
पेशे की गरिमा पर भी आघात है। 
बार एसोसिएशन ने मांग की है कि 
आरोपितों के खिलाफ तत्काल सख्त 
कानूनी कार्रवाई की जाए।
   हमले के विरोध में पंचकूला जिला 
बार एसोसिएशन और कालका 
बार के अधिवक्ताओं ने शुक्रवार 
को पूरे दिन न्यायिक कार्य से दूरी 
बनाए रखी। अदालतों में वकीलों के 
उपस्थित न होने के कारण अनेक 
दीवानी और फौजदारी मामलों की 
सुनवाई नहीं हो सकी। कई मामलों 
में अदालतों को नई तारीखें देनी 
पड़ीं, जिससे दूर-दराज से आए 
वादकारियों को परेशानी का सामना 
करना पड़ा। पदाधिकारियों ने कहा 
यदि आरोपियों के खिलाफ त्वरित 
और प्रभावी कार्रवाई नहीं की गई तो 
आगे की रणनीति पर विचार करेंगे।

वकील पर हमला, पंचकूला व 
कालका कोर्ट में वर्क सस्पेंड

ग्रामीण क्षेत्रों में गुणवत्तापूर्ण स्वास्थ्य सेवाएं उपलब्ध 
कराने के लिए पंजाब सरकार प्रतिबद्ध: डॉ. बलबीर
मेडिकल इंटर्न्स के छात्रावास 
की आधारशिला भी रखी

समर न्यूज | मोहाली

पंजाब के स्वास्थ्य एवं परिवार 
कल्याण तथा चिकित्सा शिक्षा एवं 
अनुसंधान मंत्री डॉ. बलबीर सिंह 
ने आज डॉ. बी.आर. अंबेडकर 
स्टेट इंस्टीट्यूट ऑफ मेडिकल 
साइंसेज (एआईएमएस), मोहाली 
के सामुदायिक चिकित्सा विभाग 
के अंतर्गत गांव सनेटा में स्थापित 
ग्रामीण स्वास्थ्य प्रशिक्षण केंद्र 
(आरएचटीसी) का उद्घाटन किया। 
   इस अवसर पर उन्होंने मेडिकल 
इंटर्न्स के लिए प्रस्तावित छात्रावास 
तथा चारदीवारी के निर्माण की 
आधारशिला भी रखी। कार्यक्रम का 
शुभारंभ गांव सनेटा स्थित गुरुद्वारा 
साहिब के ग्रंथी सिंह द्वारा अरदास 

के साथ किया गया। इस अवसर पर 
अपने संबोधन में डॉ. बलबीर सिंह 
ने कहा कि मुख्यमंत्री भगवंत सिंह 
मान के नेतृत्व में पंजाब सरकार 
ग्रामीण क्षेत्रों में स्वास्थ्य सुविधाओं 
को और अधिक सुदृढ़ बनाने के 
लिए निरंतर कार्य कर रही है। 
   उन्होंने एआईएमएस, मोहाली 
की ओर से स्थापित इस आधुनिक 
स्वास्थ्य केंद्र की सराहना करते हुए 
कहा कि इससे ग्रामीण क्षेत्र के लोगों 
को गुणवत्तापूर्ण स्वास्थ्य सेवाएं 

मिलने के साथ-साथ मेडिकल 
विद्यार्थियों को समुदाय आधारित 
प्रशिक्षण भी प्राप्त होगा। स्वास्थ्य 
मंत्री ने आसपास के गांवों के लोगों 
से ग्रामीण स्वास्थ्य प्रशिक्षण केंद्र में 
उपलब्ध विशेषज्ञ चिकित्सकों की 
सेवाओं का अधिक से अधिक लाभ 
उठाने की अपील की। 
   उन्होंने कहा कि अच्छे स्वास्थ्य के 
लिए समय-समय पर स्वास्थ्य जांच 
कराना और जागरूक रहना अत्यंत 
आवश्यक है। उन्होंने विशेष रूप 

से 40 वर्ष या उससे अधिक आयु 
के लोगों से नियमित स्वास्थ्य जांच 
एवं आवश्यक परीक्षण करवाने का 
आग्रह किया, ताकि गंभीर बीमारियों 
का समय रहते पता लगाकर उनका 
प्रभावी उपचार सुनिश्चित किया जा 
सके। डॉ. बलबीर सिंह ने कहा कि 
भगवंत सिंह मान सरकार लोगों से 
किए गए प्रत्येक वादे को पूरा करने 
के लिए प्रतिबद्ध है। 
   उन्होंने कहा कि महिलाओं को 
सम्मान राशि देने का वादा भी पूरा 
कर दिया गया है और इसके साथ 
ही पंजाब सरकार राज्य की पहली 
सरकार बन गई है जिसने अपने 
सभी प्रमुख चुनावी वादे पूरे किए 
हैं। उन्होंने कहा कि सरकार का 
एकमात्र उद्देश्य ईमानदारी और 
समर्पण के साथ जनता की सेवा 
करना है। उन्होंने बताया कि ग्रामीण 

स्वास्थ्य प्रशिक्षण केंद्र में ओपीडी, 
प्रयोगशाला, डिजिटल एक्स-
रे, टीकाकरण तथा एंटी-रेबीज 
टीकाकरण सेवाएं पहले ही शुरू की 
जा चुकी हैं। शीघ्र ही 10 बिस्तरों 
वाले इंडोर वार्ड तथा लेबर रूम की 
सेवाएं भी शुरू कर दी जाएंगी।
  प्रस्तावित छात्रावास में इंटर्न 
डॉक्टरों एवं चिकित्सा अधिकारियों 
के लिए 24 घंटे आवासीय सुविधा 
उपलब्ध होगी। इस अवसर पर 
समुदाय के लिए एक विशाल 
बहु-विशेषज्ञ स्वास्थ्य शिविर का 
भी आयोजन किया गया, जिसमें 
मेडिसिन, सर्जरी, ऑर्थोपेडिक्स, 
प्रसूति एवं स्त्री रोग, बाल रोग तथा 
नेत्र रोग विशेषज्ञों द्वारा परामर्श प्रदान 
किया गया। इसके अलावा निःशुल्क 
प्रयोगशाला जांच एवं दवाइयां भी 
उपलब्ध कराई गईं।

स्वास्थ्य मंत्री ने गांव सनेटा में ग्रामीण स्वास्थ्य प्रशिक्षण केंद्र का उद्घाटन किया 

गुरमीत सिंह | डेराबस्सी
समर न्यूज 

डेराबस्सी के रामलीला ग्राउंड के 
पास गुरुवार देर रात कथित तौर 
पर 20से 25 हथियारबंद युवाओं 
द्वारा एक दुकान पर जबरन कब्जा 
करने का मामला सामने आया है। 
शिकायतकर्ता का आरोप है कि 
हमलावर तलवारों, डंडों और अन्य 
हथियारों से लैस होकर पहुंचे और 
बिजली के कट्टर से दुकान की ताले 
काट दिए। सारी घटना वहां लगे सी 
सी टीवी में कैद हो गई। 
   शिकायतकर्ता ठेकेदार ईश्वर दास 
शर्मा रामलीला ग्राउंड में रहते है 
वहीं पर उनकी दुकान भी है। बीती 
रात साढ़े 11 बजे  करीब 2 दर्जन 
हमलावरों ने ट्रैक्टर की मदद से 
दुकान के अंदर खड़ी महंगी गाड़ियों 
को बाहर खींचा, इस दौरान एक कार 

लोहे की ग्रिल से भी टकरा गई और 
वाहनों को लाखों रुपये का नुकसान 
हुआ। उनका आरोप है कि कुछ 
हमलावर घर के बाहर खड़े रहे, 
जिससे परिवार के सदस्य बाहर नहीं 
निकल सके। 
   शिकायत के अनुसार दुकान की 
पहली मंजिल पर सो रहे मजदूरों के 
साथ भी मारपीट की गई और उन्हें 
जबरन बाहर निकाल दिया गया। 
इसके अलावा रास्ते से गुजर रहे 
लोगों और पड़ोसियों को भी हथियारों 
के बल पर धमकाने के आरोप 

लगे हैं। ईश्वर दास शर्मा ने कहा 
कि घटनाक्रम के बाद हमलावरों ने 
अपना ट्रैक्टर दुकान के अंदर खड़ा 
करके बाहर से ताला लगा दिया। 
उन्होंने बताया कि 112 पर सूचना 
देने के बावजूद पुलिस मौके पर आई 
और बिना ठोस कार्रवाई किए वापस 
चली गई। 
   उनका यह भी आरोप है कि 
सीसीटीवी फुटेज देने की कोशिश 
के बावजूद जांच अधिकारी सतवीर 
सिंह ने उस पर ध्यान नहीं दिया और 
घायल लोगों से बातचीत भी नहीं 

की। पीड़ित ने दावा किया कि करीब 
30 सालों से उक्त दुकान पर उनके 
कब्जे में हैं। उनका कहना है कि 
हमलावर घटना के बाद भी इलाके 
में बेखौफ घूमते रहे, पर पुलिस की 
ओर से उन्हें काबू करने के लिए कोई 
कार्रवाई नहीं की गई। 
   ईश्वर दास शर्मा ने कहा कि वक्फ 
बोर्ड की दुकान है कुछ लोग इस 
दुकान का पट्टा अपने नाम करवाने 
की बात कर जबरन कब्जा करने 
की कोशिश कर रहे है।घटना के 
बाद इलाके में दहशत का माहौल 
है। स्थानीय दुकानदारों का कहना 
है कि यदि ऐसी घटनाओं पर समय 
पर सख्त कार्रवाई नहीं की गई तो 
लोगों का कानून-व्यवस्था और 
पुलिस प्रशासन पर भरोसा प्रभावित 
हो सकता है। थाना प्रभारी सुमित मोर 
ने कहा कि शिकायत के बाद जांच 
शुरू कर दी है।

गुंडागर्दी करते दुकान पर कब्जा करने की कोशिश का आरोप,  वारदात सीसीटीवी में कैद, पुिलस कर रही जांच 
डेराबस्सी में आधी रात को हथियाबंद नौजवानों का हंगामा

 बिजली की लटकी तारों को ठीक करने की बजाय ‘लाठी’ के सहारे टिकाया
गुरमीत सिंह | जीरकपुर

समर न्यूज

जीरकपुर नगर परिषद अधिकारियों 
की एक हैरान कर देने वाली और 
गैर-जिम्मेदाराना हरकत सामने 
आई है, जिसमें जनता की जान-
माल की सुरक्षा को पूरी तरह  
नजरअंदाज किया गया। 
   शहर में नीचे लटक रही बिजली की 
तारें, जो किसी भी समय बड़े हादसे 
का कारण बन सकती थीं, को ठीक 
तरह से कसने या सुरक्षित करने की 
जगह नगर निगम ने ‘जुगाड़ु’ तरीका 
अपनाते हुए एक लंबी लकड़ी की 
लाठी से टिका दिया है।  स्थानीय सूत्रों 
के अनुसार सरकारी और आम लोगों 
के वाहनों की पार्किंग क्षेत्र से गुजर रही 

ये खतरनाक तारें सिर्फ एक लकड़ी 
के सहारे हवा में टंगी हुई हैं, जहां 

रोजाना सैकड़ों लोग और कर्मचारी 
आते-जाते हैं।

जीरकपुर नगर निगम की बड़ी लापरवाही 
किसी की जान पर पड़ सकती है भारी 

कागजों पर करोड़ों के विकास, जमीन पर सिर्फ जुगाड़
स्थानीय लोगों में इस लापरवाही 
को लेकर भारी रोष है। उनका 
कहना है कि नगर परिषद 
जीरकपुर सौंदर्यीकरण और 
विकास के बड़े-बड़े दावे करता 
है, पर वास्तविकता यह है कि 
अधिकारियों के पास अपने ही 

कार्यालय की बाउंड्री में लटकी तारों को सही करने के लिए एक 
पक्का खंभा या तकनीकी समाधान करने का समय तक नहीं है।
नगर निगम अधिकारियों की कार्यप्रणाली पर सवाल 
सवाल उठता है कि क्या नगर निगम के वरिष्ठ अधिकारी किसी बड़े 
हादसे का इंतज़ार कर रहे हैं? शहर वासियों ने मांग की है कि इस 
जुगाड़ू प्रणाली को तुरंत हटाया जाए और इस लापरवाही के लिए 
जिम्मेदार अधिकारियों के खिलाफ कड़ी कार्रवाई की जाए।

समर न्यूज| चंडीगढ़

पंजाब, चंडीगढ़, मोहाली और 
पंचकूला में मानसून अब पूरी तरह 
सक्रिय हो गया है। पिछले दो दिनों में 
हुई बारिश से लोगों को उमस और 
भीषण गर्मी से राहत मिली है। मौसम 
विभाग के अनुसार, आगामी 7-8 
जुलाई तक पूरे क्षेत्र में रुक-रुक 
कर बारिश का दौर जारी रहने की 
संभावना है। 
   इस दौरान कुछ स्थानों पर भारी 
बारिश, गरज-चमक और 40 
से 60 किलोमीटर प्रति घंटे की 
रफ्तार से तेज हवाएं चल सकती 
हैं। भारतीय मौसम विज्ञान विभाग 
(आईएमडी) के चंडीगढ़ केंद्र ने 
पंजाब, हरियाणा और चंडीगढ़ के 
लिए ताजा पूर्वानुमान जारी करते 
हुए बताया है कि 5 से 8 जुलाई के 
बीच अधिकांश स्थानों पर हल्की से 
मध्यम बारिश होगी, जबकि अलग-
अलग इलाकों में भारी वर्षा दर्ज की 
जा सकती है। विभाग ने लोगों से 
खराब मौसम के दौरान खुले स्थानों, 

पेड़ों और बिजली के खंभों से दूर 
रहने तथा आवश्यक होने पर ही 
यात्रा करने की सलाह दी है।
   चंडीगढ़, मोहाली और पंचकूला में 
गुरुवार और शुक्रवार को हुई बारिश 
के बाद तापमान में उल्लेखनीय 
गिरावट दर्ज की गई। लंबे इंतजार के 
बाद मानसून के पहुंचने से वातावरण 

सुहावना हो गया है। हालांकि कई 
निचले इलाकों में जलभराव और 
धीमी यातायात की स्थिति भी देखने 
को मिली। जून में सामान्य से काफी 
कम बारिश होने के कारण क्षेत्र वर्षा 
की कमी झेल रहा था, लेकिन जुलाई 
की शुरुआत से मानसून ने रफ्तार 
पकड़ ली है।

हत्या के पीछे दो प्रमुख वजहें 
-संपत्ति का विवाद: जांच के 
दौरान अभियोजन ने अदालत में 
दावा किया कि एकम ढिल्लों की 
करोड़ों रुपये की संपत्तियों को 
लेकर विवाद था। 
-वैवाहिक विवाद: अभियोजन 
ने यह भी कहा कि दंपती के बीच 
निजी संबंधों को लेकर लंबे समय 
से तनाव था, जो वारदात से एक 
दिन पहले भी सामने आया था।

खरीफ की फसलों को लाभ मिलने की उम्मीद 
पंजाब के लुधियाना, जालंधर, अमृतसर, पटियाला, होशियारपुर, 
रूपनगर, एसएएस नगर (मोहाली), गुरदासपुर और पठानकोट 
समेत कई जिलों में अगले कुछ दिनों तक अच्छी बारिश होने की 
संभावना जताई गई है। मौसम विभाग का कहना है कि सक्रिय 
मानसूनी सिस्टम के कारण खेतों में नमी बढ़ेगी, जिससे खरीफ 
फसलों को लाभ मिलने की उम्मीद है। हालांकि लगातार बारिश वाले 
इलाकों में जलभराव, स्थानीय बाढ़ और यातायात बाधित होने की 
आशंका भी बनी रहेगी। मौसम विशेषज्ञों के अनुसार, उत्तर-पश्चिम 
भारत में मानसून फिलहाल सक्रिय बना हुआ है। इसी कारण पंजाब, 
हरियाणा, चंडीगढ़ और आसपास के क्षेत्रों में अगले कई दिनों तक 
बादल छाए रहने, रुक-रुक कर बारिश होने और तापमान सामान्य 
से नीचे रहने की संभावना है। प्रशासन ने लोगों से मौसम विभाग 
की ताजा चेतावनियों पर नजर रखने और जलभराव वाले क्षेत्रों में 
सावधानी बरतने की अपील की है।

 सरकार का काम लोगों को बसाना है, उजाड़ना नहीं:पूर्व डिप्टी मेयर मोहाली

एसआईआर ड्यूटी के दौरान कुंभड़ा में खूनी झड़प
एमएलआर में एक चोट गंभीर, 

पुलिस ने दर्ज किया केस
पुलिस ने बताया कि घायलों 
हरदीप सिंह, करमवीर सिंह और 
दीपेश का सिविल अस्पताल में 
मेडिकल कराया गया। हरदीप 
सिंह की एमएलआर में तीन चोटें 
दर्ज की गईं। करमवीर सिंह के 
शरीर पर तीन धारदार हथियार 
से लगी चोटें दर्ज की गईं। तीसरे 
घायल दीपेश के शरीर पर तीन 
कुंद वस्तु से लगी चोटें दर्ज की 
गई हैं। फेज-8 थाना पुलिस ने 
शिकायत और मेडिकल रिपोर्ट के 
आधार पर जगतार सिंह, एमसी 
रविंदर सिंह बिंदरा, गुरताज सिंह, 
मलकीत सिंह उर्फ मल्ली, रोहित 
वर्मा, खुशप्रीत सिंह उर्फ सोनू, 
मंगल, जगतार सिंह जटाणा, 
उसके बेटे पम्मा तथा दो-तीन 
अज्ञात व्यक्तियों के खिलाफ 
बीएनएस की धाराओं के तहत 
मामला दर्ज कर लिया है।



एजेंसी। तेहरान/नई दिल्ली

अमेरिका और ईरान के बीच जारी 
कूटनीतिक प्रयासों के बीच एक बड़ा 
खुलासा सामने आया है। अमेरिकी 
मीडिया की रिपोर्टों के अनुसार, इस 
वर्ष अप्रैल में अमेरिकी अधिकारियों 
ने मध्य-पूर्व के कुछ साझेदार देशों 
के माध्यम से ईरान को गोपनीय 
चेतावनी दी थी कि इजराइल उसके 
दो शीर्ष नेताओं की हत्या की योजना 
बना सकता है। 
    दावा किया गया कि ईरान के विदेश 
मंत्री अब्बास अराघची और संसद 
अध्यक्ष मोहम्मद बाघेर गालिबाफ, 
जो अमेरिका-ईरान वार्ता में अहम 
भूमिका निभा रहे थे, संभावित 
निशाने पर थे। रिपोर्ट के मुताबिक, 
अमेरिकी प्रशासन को आशंका थी 
कि यदि इन नेताओं पर हमला हुआ 
तो संघर्ष और बढ़ सकता है तथा 
युद्धविराम एवं परमाणु वार्ता की पूरी 

प्रक्रिया प्रभावित हो सकती है। इसी 
कारण अमेरिका ने कथित तौर पर 
ईरान को सतर्क रहने की सलाह 
दी। बताया गया कि यह चेतावनी 
औपचारिक सार्वजनिक घोषणा के 
बजाय गोपनीय कूटनीतिक माध्यमों 
से पहुंचाई गई थी। रिपोर्टों में एक 

घटना का भी उल्लेख है, जिसमें 
अप्रैल में पाकिस्तान यात्रा से 
लौट रहे गालिबाफ के विमान को 
संभावित खतरे की सूचना मिलने के 
बाद उनकी सुरक्षा बढ़ाई गई। कुछ 
अमेरिकी अधिकारियों का मानना 
था कि उस समय इजराइल किसी 

भी अवसर का उपयोग कर वार्ता 
से जुड़े प्रमुख ईरानी नेताओं को 
निशाना बना सकता था। हालांकि 
इन दावों की स्वतंत्र पुष्टि नहीं हो 
सकी है और इजराइल की ओर 
से इस संबंध में कोई आधिकारिक 
प्रतिक्रिया सामने नहीं आई है।

{वार्ता विफल करने की साजिश
विश्लेषकों का कहना है कि यह 
घटनाक्रम उस समय सामने आया 
जब अमेरिका और ईरान के बीच 
युद्धविराम, परमाणु कार्यक्रम और 
क्षेत्रीय सुरक्षा जैसे मुद्दों पर बातचीत 
चल रही थी। अमेरिकी प्रशासन 
नहीं चाहता था कि किसी बड़े हमले 
से वार्ता पूरी तरह विफल हो जाए। 
रिपोर्टों के अनुसार, दोनों नेताओं को 
अमेरिकी पक्ष अपेक्षाकृत व्यावहारिक 
वार्ताकार मानता था। 
   उधर, हाल के दिनों में ईरान ने भी 
सार्वजनिक रूप से कहा है कि यदि 
उसके शीर्ष नेतृत्व या अधिकारियों 
पर कोई हमला हुआ तो उसका 
तत्काल और कड़ा जवाब दिया 
जाएगा। विदेश मंत्री अराघची ने 
इजराइल की धमकियों पर प्रतिक्रिया 
देते हुए कहा कि ईरान अपने नेताओं 
और नागरिकों की सुरक्षा से कोई 
समझौता नहीं करेगा।

अमेरिका ने ईरान को इजराइली साजिश की दी थी चेतावनी

{23/3 की खराब शुरुआत के बाद 
स्किवर-ब्रंट और हीदर नाइट ने 133 
रन जोड़कर पलटा मैच 

एजेंसी। लंदन

मेजबान इंग्लैंड ने शानदार वापसी 
करते हुए आईसीसी महिला 
टी20 विश्व कप 2026 के दूसरे 
सेमीफाइनल में दक्षिण अफ्रीका को 
40 रन से हराकर फाइनल में जगह 
बना ली। 
   लंदन के ओवल मैदान पर खेले 
गए मुकाबले में इंग्लैंड ने शुरुआती 
झटकों से उबरते हुए 20 ओवर में 5 
विकेट पर 169 रन बनाए। जवाब में 
दक्षिण अफ्रीका की टीम 20 ओवर 
में 8 विकेट पर 129 रन ही बना 
सकी। इस जीत के साथ इंग्लैंड आठ 
साल बाद महिला टी20 विश्व कप 
के फाइनल में पहुंचा है, जहां उसका 
सामना मौजूदा चैंपियन ऑस्ट्रेलिया 
से होगा। दक्षिण अफ्रीका ने टॉस 
जीतकर पहले गेंदबाजी चुनी और 

शबनिम इस्माइल तथा मारीजाने 
कैप की शानदार गेंदबाजी के दम 
पर इंग्लैंड को महज 23 रन पर 
तीन विकेट के संकट में डाल दिया। 
इसके बाद कप्तान नैट स्किवर-

ब्रंट और अनुभवी बल्लेबाज हीदर 
नाइट ने पारी संभालते हुए चौथे 
विकेट के लिए 133 रन की रिकॉर्ड 
साझेदारी की। स्किवर-ब्रंट ने 47 
गेंदों में 75 रन बनाए, जबकि नाइट 

ने 47 गेंदों पर 58 रन की अहम 
पारी खेली। यह महिला टी20 विश्व 
कप के सेमीफाइनल इतिहास की 
सबसे बड़ी साझेदारी भी रही। 170 
रन के लक्ष्य का पीछा करते हुए 

दक्षिण अफ्रीका की शुरुआत अच्छी 
रही, लेकिन नियमित अंतराल 
पर विकेट गिरने से टीम दबाव में  
आ गई। ताज़मिन ब्रिट्स ने 45 गेंदों 
में 51 रन बनाकर संघर्ष किया, 
लेकिन उन्हें दूसरे बल्लेबाजों का 
साथ नहीं मिला। 
  इंग्लैंड की ओर से लॉरेन बेल 
और चार्ली डीन ने दो-दो विकेट 
लिए, जबकि पूरी टीम ने शानदार 
फील्डिंग का प्रदर्शन किया।    इंग्लैंड 
की कप्तान नैट स्किवर-ब्रंट चोट 
से वापसी के बाद प्लेयर ऑफ द 
मैच चुनी गईं। मैच के बाद उन्होंने 
टीम के जुझारू प्रदर्शन की सराहना 
करते हुए कहा कि शुरुआती झटकों 
के बावजूद खिलाड़ियों ने धैर्य नहीं 
खोया। अब फाइनल में इंग्लैंड की 
नजर 2009 के बाद पहला महिला 
टी20 विश्व कप खिताब जीतने पर 
होगी। वहीं, ऑस्ट्रेलिया से हारने के 
बाद भारतीय टीम का अभियान भी 
समाप्त हो गया था।

इंग्लैंड महिला टीम टी20 वर्ल्ड कप के फाइनल में

एजेंसी। नई दिल्ली

भारतीय नौसेना ने अदन की खाड़ी 
में एक और सफल एंटी-पाइरेसी 
अभियान चलाते हुए समुद्री लुटेरों के 
हमले को विफल कर दिया। नौसेना 
के युद्धपोत आईएनएस त्रिकंड ने 
संकट में फंसे मालवाहक जहाज 
एमवी गोल्डन आर्सेनल को समय 
रहते सहायता पहुंचाई। 
   नौसेना के पहुंचते ही संदिग्ध समुद्री 
लुटेरे मौके से फरार हो गए, जबकि 
मरीन कमांडो (मार्कोस) ने जहाज 
पर चढ़कर उसे पूरी तरह सुरक्षित 
घोषित किया। भारतीय नौसेना के 
अनुसार, सेंट विंसेंट एंड ग्रेनेडाइंस 
के ध्वज वाले इस मालवाहक जहाज 
ने 1 जुलाई को अदन की खाड़ी में 
जिबूती से लगभग 300 समुद्री मील 
उत्तर-पूर्व में समुद्री डाकुओं के हमले 
की सूचना दी थी। 
  जहाज पर 21 चालक दल के 
सदस्य सवार थे, जिनमें एक भारतीय 
नागरिक भी शामिल था। खतरे का 

आभास होते ही चालक दल जहाज 
के सुरक्षित कक्ष (सिटाडेल) में 
पहुंच गया और सहायता का संदेश 
भेजा। सूचना मिलते ही क्षेत्र में तैनात 
स्टील्थ फ्रिगेट आईएनएस त्रिकंड को 
तत्काल घटनास्थल की ओर रवाना 

किया गया। जैसे ही युद्धपोत जहाज के 
करीब पहुंचा, संदिग्ध समुद्री लुटेरे भाग 
निकले। इसके बाद मार्कोस कमांडो ने 
जहाज पर सवार होकर व्यापक तलाशी 
अभियान चलाया। जांच में कोई 
संदिग्ध व्यक्ति नहीं मिला, जिसके 

बाद चालक दल को सुरक्षित बाहर 
निकाला गया और जहाज की स्थिति 
का आकलन किया गया। अभियान के 
दौरान नौसेना के पी-8आई समुद्री टोही 
विमान ने भी हवाई निगरानी कर सुरक्षा 
व्यवस्था को मजबूत किया।

एजेंसी। टोरंटो

फीफा विश्व कप 2026 के राउंड 
ऑफ-32 में क्रिस्टियानो रोनाल्डो 
की अगुआई वाली पुर्तगाल ने 
रोमांचक मुकाबले में क्रोएशिया को 
2-1 से हराकर अंतिम-16 में जगह 
बना ली। टोरंटो में खेले गए इस 
मुकाबले का फैसला आखिरी क्षणों 
में हुआ, जब वीडियो असिस्टेंट 
रेफरी (वीएआर) ने क्रोएशिया के 
बराबरी के गोल को ऑफसाइड 
करार देते हुए रद्द कर दिया। 
   इस जीत के साथ पुर्तगाल ने अंतिम-
16 में प्रवेश कर लिया, जहां उसका 
सामना स्पेन से होगा। मैच में क्रोएशिया 
ने 53वें मिनट में इवान पेरिशिच के गोल 
से बढ़त बनाई। इसके बाद 68वें मिनट 
में क्रिस्टियानो रोनाल्डो ने पेनाल्टी पर 
गोल दागकर स्कोर 1-1 कर दिया। 
यह विश्व कप के नॉकआउट चरण में 
रोनाल्डो का पहला गोल भी रहा। इंजुरी 

टाइम के चौथे मिनट में गोंकालो रामोस 
ने हेडर से विजयी गोल कर पुर्तगाल 
को 2-1 की बढ़त दिला दी। मुकाबले 
का सबसे विवादित पल 103वें मिनट 
में आया, जब जोस्को ग्वार्डियोल ने 
क्रोएशिया के लिए गोल कर स्कोर 
बराबर कर दिया। हालांकि वीएआर 
समीक्षा में पाया गया कि बिल्ड-अप 
के दौरान इगोर माटानोविच का हल्का 

स्पर्श गेंद से हुआ था, जिससे आगे 
मौजूद खिलाड़ी ऑफसाइड स्थिति 
में आ गया। सेंसर लगी आधिकारिक 
मैच बॉल और वीएआर तकनीक के 
आधार पर गोल रद्द कर दिया गया। 
निर्णय के बाद क्रोएशियाई खिलाड़ियों 
और प्रशंसकों ने कड़ा विरोध जताया। 
कुछ प्रशंसकों ने मैदान पर बोतलें और 
अन्य वस्तुएं फेंक दीं।

रोनाल्डो की पुर्तगाल अंतिम-16 
में, क्रोएशिया को 2-1 से हराया

एजेंसी। नई दिल्ली

भारतीय मूल की वैश्विक कारोबारी 
और पेप्सिको की पूर्व मुख्य 
कार्यकारी अधिकारी (सीईओ) इंद्रा 
नूई के भारत और चीन की तुलना 
संबंधी बयान पर सोशल मीडिया 
और विभिन्न मंचों पर व्यापक बहस 
छिड़ गई है। 
   अमेरिका के हूवर इंस्टीट्यूशन 
में पूर्व अमेरिकी विदेश मंत्री 
कोंडोलीज़ा राइस के साथ बातचीत 
के दौरान नूई ने कहा कि भारत की 
खूबसूरती उसकी अव्यवस्था में है। 
उन्होंने कहा कि पहली बार भारत 
आने वाले लोगों को यहां का माहौल 
चीन की तुलना में अधिक जटिल 

लग सकता है, लेकिन जो लोग 
भारत को समझ लेते हैं, वे बार-बार 
यहां लौटना चाहते हैं। नूई ने कहा 
कि चीन अपेक्षाकृत अधिक एकरूप 
और व्यवस्थित देश है, इसलिए वहां 
एक पर्यटक के लिए घूमना आसान 
होता है। इसके विपरीत भारत में 
विविधता, भीड़भाड़ और अलग-
अलग सामाजिक परिस्थितियां पहली 
बार आने वाले लोगों को चौंका 
सकती हैं। 
   उन्होंने उदाहरण देते हुए कहा 
कि भारत में सड़कों पर कारों के 
साथ गायों का दिखाई देना आम 
बात है, जिसे विदेशी पर्यटक हैरानी 
से देखते हैं, जबकि भारतीय इसे 
जीवन का सामान्य हिस्सा मानते 

हैं। उन्होंने कहा, “अगर आपको यह 
अव्यवस्था पसंद आ जाए तो इसकी 
आदत पड़ जाती है।” हालांकि नूई 
ने केवल अव्यवस्था की बात नहीं 
की। उन्होंने भारत की लोकतांत्रिक 
व्यवस्था की भी सराहना करते 
हुए कहा कि यहां हर नागरिक की 
आवाज़ मायने रखती है। 
   उनके अनुसार, इसी वजह से 
भारत में विकास की गति चीन की 
तुलना में धीमी दिखाई दे सकती 
है, लेकिन लोकतंत्र नागरिकों को 
अधिकार और न्याय तक पहुंच 
सुनिश्चित करता है। उन्होंने कहा 
कि भारत का विकास मॉडल अधिक 
जटिल जरूर है, लेकिन इसकी 
अपनी ताकत भी है।

{सोशल मीडिया पर मिश्रित 
प्रतिक्रियाएं: नूई ने अमेरिका को 
अवसरों की भूमि बताते हुए कहा 
कि उन्हें वहां योग्यता के आधार पर 
आगे बढ़ने का मौका मिला। उन्होंने 
यह भी कहा कि यदि उनका करियर 
केवल भारत तक सीमित रहता, तो 
संभवतः वे किसी बहुराष्ट्रीय कंपनी 
के शीर्ष पद तक नहीं पहुंच पातीं। 
   इस टिप्पणी पर भी सोशल 
मीडिया पर मिश्रित प्रतिक्रियाएं 
देखने को मिलीं। उनके बयान के 
बाद सोशल मीडिया दो हिस्सों 
में बंटा नजर आया। एक वर्ग ने 
इसे भारत की वास्तविकताओं का 
ईमानदार आकलन बताया और कहा 
कि नागरिक सुविधाओं, स्वच्छता 

तथा यातायात व्यवस्था में सुधार 
की जरूरत है। वहीं दूसरे वर्ग ने 
तर्क दिया कि भारत की विविधता, 
संस्कृति और लोकतांत्रिक व्यवस्था 
की तुलना केवल व्यवस्था और 
अव्यवस्था के आधार पर नहीं की 
जा सकती। 
  कई लोगों ने कहा कि भारत 
की यही विविधता और जीवंतता 
उसकी सबसे बड़ी पहचान है। नूई 
की टिप्पणियां केवल भारत-चीन 
की तुलना नहीं थीं, बल्कि उन्होंने 
विकास, लोकतंत्र और सामाजिक 
विविधता के अलग-अलग मॉडलों 
पर अपनी व्यक्तिगत राय रखी। यही 
कारण है कि उनके बयान को लेकर 
व्यापक चर्चा जारी है।

इंद्रा नूई बोलीं- भारत की खूबसूरती इसकी अव्यवस्था में, चीन से तुलना पर छिड़ी बहस

अदन की खाड़ी में भारतीय नौसेना का बड़ा एक्शन 
आइएनएस त्रिकंड ने लुटेरों का हमला किया नाकाम

दक्षिण अफ्रीका को 40 रन से हराया, अब खिताब के लिए ऑस्ट्रेलिया से होगी भिड़ंतफुटबॉल

बौद्ध भिक्षु जैसे वस्त्र पहनकर पहुंचा था;  तिब्बती झंडा मिला, पुलिस जांच में जुटी

विदेश मंत्री अब्बास अराघची और संसद अध्यक्ष मोहम्मद बाघेर गालिबाफ निशाने पर थे; अमेरिका को शांति वार्ता पटरी से उतरने का डर था
तिहाड़ जेल में बंद अनमोल बोला- कानूनी प्रक्रिया में शामिल होने के लिए पेशी जरूरी

मालवाहक जहाज के पास पहुंचते ही भागे संदिग्ध लुटेरे, मार्कोस कमांडो ने जहाज को सुरक्षित कर चालक दल को निकाला

एजेंसी। मुंबई

बॉलीवुड अभिनेता आमिर खान ने 
अपनी तीसरी शादी की अटकलों पर 
विराम लगाते हुए आधिकारिक तौर 
पर पुष्टि कर दी है कि वह अपनी 
पार्टनर गौरी स्प्रैट के साथ 5 जुलाई 
को विवाह करेंगे। 
  अभिनेता ने बताया कि शादी मुंबई 
के बांद्रा स्थित उनके घर पर बेहद 
सादगी और निजी माहौल में होगी। 
समारोह में केवल परिवार के सदस्य 
और चुनिंदा करीबी दोस्त शामिल 
होंगे। आमिर ने कहा कि वे इस मौके 
को निजी रखना चाहते हैं और सभी 
से आशीर्वाद की अपेक्षा करते हैं। 

हाल ही में एक कार्यक्रम के दौरान 
मीडिया से बातचीत में आमिर ने 
कहा, “शादी 5 जुलाई को है। घर 
पर ही कर रहे हैं। आप सभी का 
आशीर्वाद चाहिए।” इसके साथ ही 
उन्होंने उन खबरों की पुष्टि कर दी, 
जिनमें पिछले कुछ दिनों से उनकी 
शादी की तारीख को लेकर चर्चा 
चल रही थी। मीडिया रिपोर्टों के 

अनुसार, शादी के बाद किसी बड़े 
रिसेप्शन की भी योजना नहीं है और 
पूरा आयोजन बेहद सीमित रखा 
जाएगा। 61 वर्षीय आमिर खान की 
यह तीसरी शादी होगी। उनकी पहली 
शादी रीना दत्ता से हुई थी, जिनसे 
उनके दो बच्चे जुनैद और इरा खान 
हैं। इसके बाद उन्होंने फिल्म निर्माता 
किरण राव से विवाह किया। 
   वर्ष 2021 में दोनों ने अलग होने 
की घोषणा की थी, हालांकि आज 
भी वे अपने बेटे आज़ाद की संयुक्त 
रूप से परवरिश कर रहे हैं। गौरी 
स्प्रैट मूल रूप से बेंगलुरु की रहने 
वाली हैं और वेलनेस तथा ब्यूटी 
सेक्टर से जुड़ी प्रोफेशनल हैं।

आमिर खान ने तीसरी शादी की पुष्टि की 
5 जुलाई को गौरी स्प्रैट संग लेंगे सात फेरेपूर्व पेप्सिको प्रमुख ने कहा- भारत की विविधता व लोकतंत्र उसे अलग बनाते हैं; सड़कों पर गाय, वाहनों का साथ दिखना यहां की वास्तविकता

एजेंसी। न्यूयॉर्क

संयुक्त राष्ट्र (यूएन) मुख्यालय के 
बाहर एक व्यक्ति ने खुद को आग 
लगाकर जान दे दी। घटना अमेरिका 
के न्यूयॉर्क स्थित यूएन मुख्यालय 
के निकट हुई। प्रत्यक्षदर्शियों और 
पुलिस के अनुसार, वह व्यक्ति बौद्ध 
भिक्षु जैसे पारंपरिक वस्त्र पहने हुए 
था और उसके पास तिब्बती झंडा 
तथा विरोध प्रदर्शन से जुड़े पर्चे 
मिले, जिन पर चीन को तिब्बत से 
बाहर करो लिखा था।   
   मीडिया रिपोर्टों और तिब्बती 
निर्वासित संगठनों ने मृतक की 
पहचान लोबगा रांगजेन के रूप में 
की है। उनका दावा है कि वह लंबे 
समय से तिब्बत के मुद्दे पर सक्रिय 
थे। हालांकि न्यूयॉर्क पुलिस ने 
आधिकारिक रूप से उनकी पहचान 
या घटना के पीछे के उद्देश्य की पुष्टि 
नहीं की है। 
   पुलिस ने बताया कि गंभीर रूप 
से झुलसे व्यक्ति को अस्पताल ले 
जाया गया, जहां डॉक्टरों ने उसे 
मृत घोषित कर दिया। मामले की 
जांच जारी है। रिपोर्टों के अनुसार, 

घटना से पहले व्यक्ति ने तिब्बती 
झंडा लगाया और विरोध संबंधी 
पर्चे बिखेरे। कुछ वीडियो सोशल 
मीडिया पर भी सामने आए हैं, 
जिनकी स्वतंत्र पुष्टि नहीं हुई है। 
   संयुक्त राष्ट्र ने घटना पर दुख 
जताते हुए मृतक के परिजनों के प्रति 
संवेदना व्यक्त की है। साथ ही स्पष्ट 
किया कि यह घटना कार्यालय समय 
समाप्त होने के बाद हुई और इससे 
संयुक्त राष्ट्र के आधिकारिक कार्य 
प्रभावित नहीं हुए। तिब्बती संगठनों 

का कहना है कि यह विरोध चीन की 
तिब्बत संबंधी नीतियों के खिलाफ 
था। वहीं चीन लगातार कहता रहा 
है कि तिब्बत उसका अभिन्न हिस्सा 
है और वहां की नीतियां विकास एवं 
सामाजिक स्थिरता के लिए हैं। 
   इस घटना के बाद तिब्बत को 
लेकर अंतरराष्ट्रीय स्तर पर बहस 
एक बार फिर तेज हो गई है, जबकि 
अमेरिकी पुलिस और अन्य एजेंसियां 
पूरे मामले के सभी पहलुओं की 
जांच कर रही हैं।

एजेंसी। मुंबई

अभिनेता सलमान खान के घर के 
बाहर 2024 में हुई फायरिंग के 
मामले में गैंगस्टर लॉरेंस बिश्नोई 
के भाई अनमोल बिश्नोई ने विशेष 
मकोका अदालत में सरेंडर की 
अनुमति मांगी है। फिलहाल अनमोल 
दिल्ली की तिहाड़ जेल में राष्ट्रीय 
जांच एजेंसी (एनआईए) की 
हिरासत में है। 
   अपनी अर्जी में उसने कहा है 
कि इस मामले में अदालत के समक्ष 
पेश होने से मुकदमे की कानूनी 
प्रक्रिया तेज होगी और निष्पक्ष 
सुनवाई सुनिश्चित करने में मदद 
मिलेगी। अनमोल ने अदालत से 
अनुरोध किया है कि उसे इस मामले 
में औपचारिक रूप से सरेंडर करने 
की अनुमति दी जाए और आवश्यक 

प्रोडक्शन वारंट जारी किया जाए, 
ताकि वह सुनवाई में भाग ले सके। 
   मुंबई पुलिस की जांच में उसे 
सलमान खान के बांद्रा स्थित आवास 
के बाहर हुई फायरिंग का प्रमुख 
आरोपी माना गया है। इस मामले 
की जांच संगठित अपराध कानून 
(मकोका) के तहत भी की जा रही 
है। 14 अप्रैल 2024 को दो बाइक 

सवार हमलावरों ने सलमान खान 
के घर के बाहर कई राउंड फायरिंग 
की थी। पुलिस ने शूटरों समेत कई 
आरोपियों को गिरफ्तार किया था और 
जांच के दौरान अनमोल बिश्नोई 
का नाम साजिशकर्ताओं में शामिल 
किया गया। अब अदालत अनमोल 
की सरेंडर अर्जी पर सुनवाई के बाद 
आगे का निर्णय करेगी।

न्यूयॉर्क में यूएन मुख्यालय के बाहर व्यक्ति ने खुद 
को आग लगा दी जान, तिब्बत समर्थित पर्चे मिले

सलमान खान फायरिंग केस: लॉरेंस बिश्नोई 
के भाई अनमोल ने कोर्ट में सरेंडर की अर्जी दी

ब्रिज और उससे जुड़े हिस्सों  
को कुछ नुकसान

प्रारंभिक जानकारी के अनुसार, 
हमले में जहाज के ब्रिज और उससे 
जुड़े हिस्सों को कुछ नुकसान पहुंचा, 
लेकिन सभी चालक दल के सदस्य 
सुरक्षित रहे। जहाज को सुरक्षित 
घोषित किए जाने के बाद उसने 
अपनी आगे की यात्रा फिर से शुरू 
कर दी। यह मालवाहक जहाज 
भारत के लिए महत्वपूर्ण कार्गो 
लेकर आ रहा था। भारतीय नौसेना 
ने कहा कि वह हिंद महासागर क्षेत्र 
और अदन की खाड़ी में व्यापारी 
जहाजों की सुरक्षा, समुद्री डकैती 
पर अंकुश लगाने और अंतरराष्ट्रीय 
समुद्री व्यापार मार्गों को सुरक्षित 
बनाए रखने के लिए लगातार 
मिशन पर तैनात है। हाल के महीनों 
में नौसेना ने कई एंटी-पाइरेसी 
अभियानों को सफलतापूर्वक अंजाम 
देकर वैश्विक समुद्री सुरक्षा में 
अपनी महत्वपूर्ण भूमिका को और 
मजबूत किया है।



8 खास बातचीतwww.summerexpress.in←←
4 जुलाई 2026 लुधियाना

ग्रुप एडिटर: अर्शदीप सिंह। एग्जीक्यूटिव एडिटर : नितिन उपमन्यु । मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

गैराज, मैकेनिक भी पुलिस के रडार पर पुलिस की अभिभावकों से अपील

पुलिस के द्वारा जिले भर में विशेष चेकिंग की गई

खन्ना में अवैध बुलेट साइलेंसरों पर चला बुलडोजर 
करीब 150 साइलेंसर सार्वजनिक रूप से किए नष्ट

एंटी-डेंगू महीने का शुभारंभ, जागरूकता 
रैली निकालकर लोगों को सतर्क किया

गुस्ताखों पर कार्रवाई हो : शाही इमाम मॉर्निंग वॉक करने निकली 
महिला, कार ने कुचला, मौत

एसएसपी- अब अवैध साइलेंसर लगाने वाले गैराज और मैकेनिक भी होंगे कार्रवाई के दायरे में

सीसीटीवी के आधार पर आरोपी की तलाश जारी

पैगंबर मुहम्मद (स.) की शान में गुस्ताखी के खिलाफ पुतला फूंका

मजलिस अहरार इस्लाम हिंद के कार्यकर्ताओं ने नाजिया इलाही का पुतला फूंक रोष प्रदर्शन किया।

अशवनी पाहवा | लुधियाना 
समर न्यूज 

ध्वनि प्रदूषण पर रोक लगाने और 
ट्रैफिक नियमों का सख्ती से पालन 
सुनिश्चित करने के उद्देश्य से खन्ना 
पुलिस ने बड़ी कार्रवाई करते हुए 
करीब 150 अवैध बुलेट साइलेंसरों 
को सार्वजनिक रूप से बुलडोजर 
चलाकर नष्ट कर दिया। 
  अमलोह चौक में की गई इस 
कार्रवाई के माध्यम से पुलिस ने 
स्पष्ट संदेश दिया कि कानून का 
उल्लंघन करने वालों के साथ किसी 
भी तरह की नरमी नहीं बरती जाएगी। 

एसएसपी डॉ. दर्पण आहलूवालिया 
(आईपीएस) के नेतृत्व में चलाए 
गए विशेष अभियान के तहत जिलेभर 
में बुलेट मोटरसाइकिलों पर लगाए 
गए अवैध साइलेंसरों के खिलाफ 
अभियान चलाया गया। 
   सैकड़ों वाहनों के चालान किए 
गए और करीब 150 अवैध साइलेंसर 
जब्त किए गए, जिन्हें बुधवार को 
लोगों की मौजूदगी में बुलडोजर 
से कुचलकर नष्ट कर दिया गया। 
एसएसपी डॉ. दर्पण आहलूवालिया 
ने बताया कि पिछले कुछ समय से 
लगातार शिकायतें मिल रही थीं कि 
कुछ युवक बुलेट मोटरसाइकिलों में 

अवैध साइलेंसर लगाकर तेज आवाज 
में पटाखे जैसी ध्वनि निकालते हैं। 
इससे बाजारों, रिहायशी इलाकों 
और स्कूल-कॉलेजों के आसपास 
महिलाओं, बुजुर्गों, छोटे बच्चों और 
हृदय रोगियों को काफी परेशानी का 
सामना करना पड़ता है। 
   शिकायतों को गंभीरता से लेते हुए 
ट्रैफिक पुलिस को विशेष अभियान 
चलाने के निर्देश दिए गए थे। 
उन्होंने कहा कि यह कार्रवाई केवल 
अवैध साइलेंसर जब्त करने तक 
सीमित नहीं है, बल्कि समाज को यह 
संदेश देने के लिए भी है कि सार्वजनिक 
शांति भंग करने वालों के खिलाफ 

पुलिस पूरी सख्ती से पेश आएगी। 
एसएसपी ने बताया कि यह अभियान 
आगे भी जारी रहेगा। 
   अगले चरण में उन गैराज, वर्कशॉप 
और मैकेनिकों के खिलाफ कार्रवाई 
की जाएगी, जो वाहनों में अवैध 
साइलेंसर लगाते हैं या अन्य गैरकानूनी 
मॉडिफिकेशन करते हैं। ऐसे लोगों के 
खिलाफ कानूनी कार्रवाई के साथ 
एफआईआर भी दर्ज की जाएगी। 
उन्होंने अभिभावकों से भी अपील की 
कि वे अपने बच्चों को ट्रैफिक नियमों 
का पालन करने के लिए प्रेरित करें 
और उन्हें अवैध साइलेंसर लगाकर 
पटाखे जैसी आवाज निकालने से 

रोकें। यदि कोई नाबालिग इस प्रकार 
का उल्लंघन करता पाया गया तो 
उसके अभिभावकों के खिलाफ 
भी कार्रवाई की जा सकती है। 
लोगों ने इस कार्रवाई का स्वागत करते 
हुए कहा कि लंबे समय से अवैध 
साइलेंसरों के शोर से लोग परेशान थे। 
 इस अभियान से जहां ऐसे लोगों 
में कानून का डर पैदा होगा, 
वहीं युवाओं में ट्रैफिक नियमों 
के प्रति जागरूकता भी बढ़ेगी। 
इस अवसर पर डीएसपी ट्रैफिक 
करमवीर सिंह तूर, ट्रैफिक इंचार्ज 
कुलजीत सिंह सहित ट्रैफिक पुलिस 
के अन्य अधिकारी मौजूद रहे।

अशवनी पाहवा | लुधियाना 
समर न्यूज 

लुधियाना की एतिहासिक जामा 
मस्जिद के बाहर मजलिस अहरार 
इस्लाम हिंद की ओर से आयोजित रोष 
प्रदर्शन में हजारों मुस्लमानों ने अपने 
गम और गुस्से का इजहार करते हुए 
पैगम्बर इस्लाम हज़रत मुहम्मद साहिब 
सल्लल्लाहु अलैहि वसल्लम की शान 
में गुस्ताखी करने वाली नाज़िया इलाही 
का पुतला फूंक कर उसे गिरफ्तार करने 
की मांग की है। 
   इस मौके पर संबोधन करते हुए 
मजलिस अहरार इस्लाम हिंद के 
राष्ट्रीय अध्यक्ष व पंजाब के शाही 
इमाम मौलाना मुहम्मद उस्मान रहमानी 
लुधियानवी ने कहा कि भारत देश जहां 
सभी धर्मों का हमेशा सम्मान किया 
जाता है। इस तरह की गुस्ताखी बार 

बार करने की कोशिश से ना सिर्फ 
मुसलमानों में ग़म और गुस्सा है बल्कि 
विश्व भर में भारत देश की छवि को 
खराब करने की साजिश भी है। शाही 
इमाम मौलाना उस्मान लुधियानवी ने 
कहा कि भारत में गुस्ताखी करने वालों 
को जो सियासी ताकतें संरक्षण दे रही 
हैं, उनकी यह गलत फहमी है कि इस 
से वो मुसलमानों को डरा सकते है यह 
नफरत फैला सकते हैं।  
   उनकी यह साजिशें कभी कामयाब 
नहीं हो सकती हैं। शाही इमाम ने कहा दी 
दुश्मन कान खोल कर सुन ले पैगम्बर 
हज़रत मुहम्मद साहिब सल्लल्लाहु 
अलैहि वसल्लम हर एक मुस्लमान को 
अपनी जान से ज्यादा प्यारे हैं। उनकी 
शान कायनात में सब से बुलंद है। 
इसलिए कोई भी गुस्ताखी किसी दौर 
में भी बर्दाश्त नहीं की जा सकती ह। 
शाही इमाम पंजाब मौलाना मुहम्मद 

उस्मान रहमानी लुधियानवी ने कहा कि 
इतिहास गवाह है। बीते चौदह सालों में 
कितने ही गुस्ताख नाकाम कोशिश कर 
चुके हैं, लेकिन खुली आंखों से दुनिया 
देख रही है। गुस्ताख इतिहास में नज़र 
नहीं आते और हज़रत मुहम्मद साहिब 
सल्लल्लाहु अलैहि वसल्लम  का दीन 
रोजाना आगे बढ़ रहा है।
  मस्जिदों के बाहर जुम्मे की नमाज 
के बाद गुस्ताखी करने वाली नाज़िया 
इलाही के खिलाफ मुसलमान ने रोष 
प्रदर्शन किए। जामा मस्जिद लुधियाना 
के बाहर भी बड़ी संख्या में मुस्लिम 
भाईचारा मौजूद था जिन्होंने गुस्ताखी 
करने वालों के खिलाफ जबरदस्त नारे 
बाजी की। इस मौके पर शाही इमाम 
पंजाब मौलाना मुहम्मद उस्मान रहमानी 
लुधियानवी ने एडीसी रूरल डेवलमेंट 
डॉ नरेंद्र सिंह धालीवाल को महामहिम 
राष्ट्रपति के नाम एक ज्ञापन भी दिया।

समर न्यूज | जगराओं 

जगराओं में करीब 12-13 करोड़ 
रुपये की लागत से बनाई जा रही 
जगराओं-बिजल सड़क निर्माण के 
महज तीन दिन बाद ही विवादों में आ 
गई है। सड़क की ऊपरी परत जगह-
जगह से उखड़ने लगी, जिसके बाद 
आम आदमी पार्टी के युवा विंग के 
संयुक्त सचिव गोपी शर्मा ने सड़क 
की कथित घटिया गुणवत्ता का वीडियो 
वायरल कर दिया।
  वीडियो में गोपी शर्मा सड़क की परत 
को हाथों से उखाड़ते हुए दिखाई दे रहे 
हैं। उन्होंने आरोप लगाया कि सड़क की 
सतह कांच की तरह टूट रही है और 
हाथ लगाने पर बजरी व अन्य सामग्री 
आसानी से अलग हो रही है। उनका 
कहना है कि वाहनों की आवाजाही शुरू 
होते ही सड़क से बजरी निकलने लगी, 
जिससे निर्माण कार्य की गुणवत्ता पर 
गंभीर सवाल खड़े हो गए हैं।
   उन्होंने पूरे मामले की उच्च स्तरीय 
तकनीकी जांच कराने और दोषियों के 
खिलाफ सख्त कार्रवाई की मांग की है। 
शर्मा ने इस संबंध में मुख्यमंत्री भगवंत 
सिंह मान को भी शिकायत भेजी है। 
वहीं, विभाग के चीफ इंजीनियर 
गगनदीप सिंह से संपर्क करने का प्रयास 
किया गया, लेकिन उनसे बात नहीं हो 
सकी। अब सड़क निर्माण की गुणवत्ता 
को लेकर विभाग की कार्रवाई पर सभी 
की नजरें टिकी हैं।

अशवनी पाहवा | लुधियाना 
समर न्यूज 

सिविल सर्जन कार्यालय, लुधियाना 
की ओर से मंगलवार को एंटी-
डेंगू माह का औपचारिक शुभारंभ 
जागरूकता रैली निकालकर किया 
गया। रैली को सिविल सर्जन डॉ. 
रमनदीप कौर ने हरी झंडी दिखाकर 
रवाना किया। 
   इसका उद्देश्य लोगों को डेंगू की 
रोकथाम, समय पर पहचान और 
मच्छरों के प्रजनन स्थलों को खत्म 
करने के लिए जागरूक करना है। 
इस अवसर पर डॉ. रमनदीप कौर ने 
कहा कि डेंगू पूरी तरह रोकी जा सकने 
वाली बीमारी है और इसकी रोकथाम 
में हर नागरिक की अहम भूमिका है। 
उन्होंने लोगों से अपील की कि घरों 

और आसपास कूलर, गमले, पुराने 
टायर, डिब्बों व अन्य बर्तनों में पानी 
जमा न होने दें, क्योंकि एडीज़ मच्छर 
इन्हीं स्थानों पर पनपता है। 
   उन्होंने सप्ताह में एक बार घर और 
आसपास की जांच करने, पूरे बाजू 
के कपड़े पहनने, मच्छररोधी उपाय 
अपनाने तथा तेज बुखार, सिरदर्द, 
बदन दर्द या त्वचा पर चकत्ते जैसे 
लक्षण दिखाई देने पर तुरंत डॉक्टर 
से संपर्क करने की सलाह दी। 
उन्होंने बताया कि जुलाई माह के 

दौरान जिले के विभिन्न क्षेत्रों में पूर्व 
निर्धारित कार्यक्रम के तहत विशेष डेंगू 
जागरूकता शिविर लगाए जाएंगे, जहां 
लोगों को बीमारी के लक्षण, बचाव के 
उपाय, मच्छरों के प्रजनन स्थलों की 
पहचान और समय पर उपचार संबंधी 
जानकारी दी जाएगी।
    सिविल सर्जन ने शैक्षणिक 
संस्थानों, रेजिडेंट वेलफेयर 
एसोसिएशनों, सामाजिक संगठनों 
व स्थानीय निकायों से अभियान में 
सक्रिय सहयोग देने की अपील की।

एसएसपी डॉ. दर्पण आहलूवालिया ने कहा कि 
अभियान का अगला चरण उन गैराज, वर्कशॉप 

और मैकेनिकों के खिलाफ होगा, जो 
वाहनों में अवैध साइलेंसर और अन्य 
गैरकानूनी मॉडिफिकेशन करते हैं। ऐसे 
लोगों के खिलाफ एफआईआर दर्ज 
कर कानूनी कार्रवाई की जाएगी।

पुलिस ने अभिभावकों से अपने बच्चों को 
ट्रैफिक नियमों का पालन करने के लिए प्रेरित 
करने की अपील की है। एसएसपी ने कहा कि 
यदि कोई नाबालिग अवैध साइलेंसर लगाकर 
कानून का उल्लंघन करता पाया गया तो उसके 
अभिभावकों के खिलाफ भी नियमानुसार 
कार्रवाई की जा सकती है।

समर न्यूज | लुधियाना 

शहर के मॉडल टाउन इलाके में 
शुक्रवार सुबह मॉर्निंग वॉक पर 
निकली एक महिला की सड़क 
हादसे में मौत हो गई, जबकि उसकी 
सहेली घायल हो गई। हादसा उस 
समय हुआ जब दोनों सड़क किनारे 
टहलते हुए बातचीत कर रही थीं। 
पीछे से आई तेज रफ्तार स्विफ्ट 
डिजायर कार ने उन्हें टक्कर मार दी। 
पूरी घटना पास में लगे सीसीटीवी 
कैमरे में कैद हो गई।
   मृतका की पहचान हरप्रीत कौर 
के रूप में हुई है। वह मॉडल टाउन 
के चार खंभा चौक क्षेत्र की रहने 
वाली थीं और एक प्रॉपर्टी कारोबारी 
की पत्नी थीं। हादसे के बाद स्थानीय 
लोगों ने दोनों महिलाओं को तुरंत दीप 
अस्पताल पहुंचाया, जहां उपचार के 
दौरान हरप्रीत कौर ने दम तोड़ दिया। 

दूसरी महिला का इलाज जारी है।
प्रत्यक्षदर्शियों और सीसीटीवी फुटेज 
के अनुसार, टक्कर के बाद चालक ने 
वाहन नहीं रोका। आरोप है कि कार 
हरप्रीत कौर को करीब 5 से 10 मीटर 
तक घसीटती रही, जिससे उनके सिर 
और शरीर के अन्य हिस्सों में गंभीर 
चोटें आईं। हादसे के बाद चालक 
मौके से फरार हो गया।
   {सीसीटीवी फुटेज खंगाल रही 
पुलिस: घटना की सूचना मिलते 
ही थाना मॉडल टाउन पुलिस मौके 
पर पहुंची और जांच शुरू कर दी। 
शव को पोस्टमार्टम के लिए सिविल 
अस्पताल की मोर्चरी भेज दिया गया 
है। पुलिस आसपास के सीसीटीवी 
फुटेज खंगाल रही है और फरार 
चालक की पहचान के प्रयास किए 
जा रहे हैं। अधिकारियों का कहना है 
कि आरोपी की पहचान होते ही उसके 
खिलाफ कानूनी कार्रवाई की जाएगी।

{ जिलेभर में विशेष चेकिंग अभियान चलाया गया। 
{सैकड़ों वाहनों के चालान किए गए। 
{करीब 150 अवैध साइलेंसर जब्त किए गए। 
{अमलोह चौक में बुलडोजर से साइलेंसर नष्ट  
किए गए। 
{आम लोगों के बीच कार्रवाई कर पुलिस ने दिया  
सख्त संदेश।

अमरनाथ के लिए श्री गौरी 
शंकर कमेटी ने रवाना की बस

दिन में उखड़ने लगी 
करोड़ों की जगराओं-
बिजल की सड़क

श्री गौरी शंकर कमेटी द्वारा 
आयोजित दूसरी पवित्र अमरनाथ 
यात्रा के लिए श्रद्धालुओं से 
भरी बस आज लुधियाना के 
कश्मीर नगर चौक से श्रद्धा और 
उत्साह के माहौल में रवाना हुई। 
इस अवसर पर सेंट्रल हल्के के 
विधायक अशोक पराशर पप्पी मुख्य 
अतिथि के रूप में उपस्थित रहे। 
   उन्होंने विधिवत पूजा-अर्चना 
के बाद हरी झंडी दिखाकर बस 
को अमरनाथ धाम के लिए रवाना 
किया और सभी श्रद्धालुओं 
की मंगलमय, सुरक्षित एवं 
सफल यात्रा की कामना की। 
कार्यक्रम में श्री गौरी शंकर कमेटी 
के प्रधान पुनीत कत्याल , शिव 

पालनहार सेवा संघ के प्रधान 
साहिल बल्दी सहित समाजसेवी एवं 
बड़ी संख्या में श्रद्धालु मौजूद रहे। 
सभी ने बाबा बर्फानी के जयकारों 
के साथ यात्रियों का उत्साहवर्धन 
किया और शुभकामनाओं 
के साथ उन्हें विदा किया। 
कमेटी के सदस्यों ने बताया कि हर 
वर्ष की तरह इस वर्ष भी श्रद्धालुओं 
की सुविधा और सुरक्षा का विशेष 
ध्यान रखा गया है, ताकि सभी 
श्रद्धालु बाबा बर्फानी के पवित्र 
दर्शन कर सकें।
   बाबा बर्फानी के जयकारों के 
बीच रवाना हुई यह दूसरी अमरनाथ 
यात्रा श्रद्धा, आस्था और सेवा 
भावना का सुंदर उदाहरण बनी। इस 
मौके पर गीतांश , करण, निखिल 
, यश आदि सदस्य उपस्थित रहे।

भगवान जगन्नाथ रथयात्रा महानगर का गौरव : राज अरोड़ा
 भगवान जगन्नाथ जी को लगेंगे 56 भोग, विशाल मंच से होगा भव्य स्वागतरथयात्रा

भगवान जगन्नाथ रथयात्रा महानगर 
का गौरव है और इसमें भाग लेना 
प्रत्येक जीव के लिए कृष्ण कृपा का 
परिणाम है । भगवान जगन्नाथ जी 
अनत दयालु व कृपालु है। 
   उनकी सेवा जो भी जीव करता 
है उसे मोक्ष की प्राप्ति होती है । 
उपरोक्त शब्दों का प्रक्टावा मिडास 
क्रिएशंस के राज अरोड़ा ने इस्कॉन 

तथा भगवान जगन्नाथ रथयात्रा 
महोत्सव कमेटी के संयोजक्तव 
में 16 जुलाई को अंतर्राष्ट्रीय 
व विशाल स्तर पर आोयजित 
होने वाली भगवान जगन्नाथ  
रथयात्रा का निमंत्रण स्वीकार करने 
के पश्चात कहे। 
  श्री दुर्गा माता मंदिर जगराओं 
पुल से सांय 4 बजे से आरंभ होने 
वाली यात्रा के स्वागत की जानकारी 
देते हुए राज अरोड़ा ने बताया कि 
रथयात्रा का स्वागत 56 भोग, फूल 

माला एवं विशाल मंच लगाकर 
किया जाएगा। जिसमें भगवान 
जगन्नाथ जी को अनेकों तरह के 
व्यंजन प्रसाद के रूप में अर्पित 
किए जाएंगे। 
  भगवान जगन्नाथ रथयात्रा महोत्सव 
कमेटी के चेयरमैन राजेश ढांडा 
तथा महासचिव संजीव सूद बांका 
ने कहा कि राज अरोड़ा मिडास 
सदैव धार्मिक कार्यो के लिए अग्रणी 
रहे हैं। कमेटी के प्रधान सतीश गुप्ता 
तथा अनिल सलूजा ने कहा कि 

रथयात्रा को लेकर शहर की विभिन्न 
संस्थाओं व मंदिर कमेटियों में 
भारी उत्साह पाया जा रहा है। यात्रा 
मार्ग पर स्वागती मंच व भंडारा  
स्टाॅल लगाने के लिए इनमें होड 
लगी हुई है।
 परम जगन्नाथ सेवक सुखदर्शन 
जैन भोला ने कहा कि जगन्नाथ 
जी का आशीर्वाद लेकर वो अपने 
आप को धन्य समझते हैं। क्योंकि 
कलियुग में भगवान जगन्नाथ मंदिर 
से बाहर आकर भक्तों पर कृपा 

बरसाते हैं। लुधियाना की रथयात्रा 
ऐतिहासिक एवं आलौकिक है।
   परम जगन्नाथ सेवक संजीव 
गुप्ता स्टॉक एक्सचेंज ने कहा 
कि जगन्नाथ रथयात्रा के मार्ग पर 
महानगर की विभिन्न संस्थाओं एवं 
श्रद्धालुओं की ओर से सैकड़ों 
स्वागती मंच लगाए जाएंगे। जहां 
से महाआरती, छप्पन भोग, फूल 
वर्षा एवं वैष्णवजनों की सेवा की 
जाएगी। मंचों से हरिनाम संकीर्तन 
की अविरल रसधारा प्रवाहित होगी।

लीव पर गए न्यायिक अधिकारी के 
घर से साइकिल, चांदी व नकदी चोरी
गनमैन के पहुंचने पर खुला मामला, सीसीटीवी खंगालने में जुटी

लुधियाना के पॉश सराभा नगर 
इलाके में एक न्यायिक अधिकारी के 
घर चोरी की वारदात सामने आने 
से हड़कंप मच गया। अज्ञात चोर 
बंद पड़े मकान को निशाना बनाकर 
हजारों रुपये का सामान चोरी कर 
फरार हो गए। घटना का खुलासा 
उस समय हुआ जब स्टेशन लीव 
पर गए न्यायिक अधिकारी ने अपने 
गनमैन को फोन कर घर की जांच 
करने के लिए भेजा।
  मामला न्यायिक अधिकारी 
अमित बख्शी के घर का है। उनके 
साथ सुरक्षा गार्ड के रूप में तैनात 
एएसआई जसविंदर पाल ने पुलिस 
को दी शिकायत में बताया कि 27 
जून को अदालत में अवकाश 
होने के कारण जज अपने परिवार 
सहित स्टेशन लीव पर गए हुए थे। 
अगले दिन 28 जून को जज के 
फोन पर वह घर पहुंचे तो अंदर 
का नजारा देखकर हैरान रह गए। 
घर का सामान बिखरा पड़ा था, 

जिससे चोरी की आशंका हुई। 
सूचना मिलने पर न्यायिक 
अधिकारी घर पहुंचे और जांच 
करने पर पता चला कि चोर करीब 
40 हजार रुपये कीमत की ट्रेक 
कंपनी की साइकिल, 10 ग्राम का 
चांदी का सिक्का और लगभग 2 
हजार रुपये नकद चोरी कर ले गए। 
घटना की सूचना मिलते ही थाना 
सराभा नगर पुलिस मौके पर 
पहुंची और जांच शुरू कर दी। 
पुलिस ने घटनास्थल से साक्ष्य 
जुटाने के साथ-साथ आसपास 

लगे सीसीटीवी कैमरों की फुटेज 
खंगालनी शुरू कर दी है, ताकि 
आरोपियों की पहचान की जा सके। 
थाना सराभा नगर पुलिस ने अज्ञात 
आरोपियों के खिलाफ भारतीय 
न्याय संहिता (बीएनएस) की 
धारा 305 और 331(4) के तहत 
मामला दर्ज कर लिया है। 
   पुलिस अधिकारियों का कहना 
है कि तकनीकी साक्ष्यों और 
सीसीटीवी फुटेज के आधार पर 
आरोपियों तक जल्द पहुंचने का 
प्रयास किया जा रहा है।


